
హృదయపూర్వక అభినందనలు! ఈ పుస్తకం మీ దృష్టిని ఆకర్షించగలిగింది. దీన్ని మీ దగ్గరే

ఉంచుకోండి. దీన్ని చదవండి. దేవుడు మిమ్మల్ని కలుసుకోవాలనుకుంటున్నాడేమో. మీకు సువార్త

ఇప్పటికే తెలిసినా సరే – లేదా తెలుసని మీరు అనుకున్నా సరే. మీరు చదివే సమయాన్ని దేవుడు

దీవించును గాక. అది విలువైనది.

మొదట దీన్ని ఒకసారి పూర్తిగా చదవండి. రెండోసారి చదివేటప్పుడు, అడుగు గమనికలలో ఉన్న

బైబిలు వాక్యభాగాలను బైబిలులో తెరిచి చదువుకోవచ్చు.

సువార్త అంటే ఏమిటో బైబిలు మాత్రమే చూపిస్తుం ది. దానిని నేను సాధ్యమైనంత చక్కగా,

క్లు ప్తంగా వెలికితీసి చూపించాను.

మూడు మాటలు, ఒక కథ
సువార్త ఒక కథ. మనది కాదు. నజరేతు యేసు కథ. బేత్లెహేములో మొదలై యెరూషలేములో

ముగిసే కథ. నమ్మశక్యం కాని కథ. అయినా చాలామంది దానిని నమ్ముతున్నారు. ఎందుకంటే ఈ

పాత కథ లెక్కలేనన్ని కొత్త కథలను రాసింది. ఈ యేసు కథ తమ జీవితంలో ఏమి చేసిందో

ఎంతోమంది సాక్ష్యమిస్తు న్నారు. వారు కొత్త మనుషులయ్యారు, నిరీక్షణతో, భవిష్యత్తు తో.

సువార్త నిజంగా యేసు కథే. మూడు మాటల్లో  చెప్పాలంటే అది దీనికి వస్తుం ది:

యేసే ప్రభువు.1

ఆయనే రాజు.2

విశ్వం అంతటిపైనా. అందరిపైనా, అన్నిటిపైనా. నీతితో, ప్రేమతో పాలించే రాజు; క్షమించే రాజు;

అన్నిటినీ కొత్తవిగా చేయబోయే రాజు. ఇదే శుభవార్త! మొదటి నుండి ఆయనతో ఉన్న శిష్యులైన

అపొస్తలులు ప్రకటించినది ఇదే. ఇశ్రాయేలుకూ, సర్వలోకానికీ.

దీని గురించి చెప్పవలసింది ఇంకా ఉంది. అది తర్వాతి పేజీల్లో  మీకు కనిపిస్తుం ది. ఈ మూడు

మాటలను గుర్తుం చుకోండి. ఇదే ముఖ్య సందేశం. ఇదే శుభవార్తకు హృదయం. ఇది మనందరికీ

సంబంధించినది. వ్యక్తి గతంగా. ఇతరులకు కాదు. మనకే. నాకే. ఇది మన భూగ్రహం అంతటికీ, మన

నివాసానికీ సంబంధించినది. మీరే చూస్తా రు. ఈ పుస్తకాన్ని మీకు వ్యక్తి గతంగా వచ్చిన సందేశంగా

చదవండి.

సువార్త
క్రైస్తవులు సువార్త గురించి మాట్లా డతారు. అదే వారిని వారుగా చేసేది. లేదా చేయవలసినది. అది

వారి గుర్తింపులో భాగం. అది లేకపోతే వారు ఏమీ కారు. అర్థం లేనివారు. ఉప్పదనం లేని ఉప్పులా.

సువార్త వారి రహస్యం. వారి నిధి. వారి ఔషధం. వారి ఆత్మీయమైన, హింస లేని ఆయుధం.

ఇలాంటి సందేశం ఇంకెవరి దగ్గరా లేదు.

“సువార్త” అనే మాట బైబిలులో తరచుగా కనిపిస్తుం ది. కానీ అది మొదటిసారి వినిపించింది

అక్కడ కాదు. అది బైబిలు గాని సంఘం గాని కల్పించిన భక్తి  పదం కాదు. యేసు కాలంలోనూ

అంతకుముందూ అది సాధారణ వాడుక భాషలో ఉండేది. ఒక శుభవార్తగా. ఆనందాన్నీ

ఉపశమనాన్నీ తెచ్చే ఒక సంతోషకరమైన సందేశంగా. ఏదో మంచిని ముందుగా తెలియజేసేదిగా.3

రకరకాల సంతోష సందర్భాల్లో  ప్రజలు “సువార్త” అందించేవారు. క్రీ.పూ. 63లో ఔగుస్తు  చక్ర వర్తి

1. అపొస్తలుల కార్యములు 2:36; 4:24; 11:20; 15:17 
2. అపొస్తలుల కార్యములు 17:7; 1 తిమోతి 6:15; ప్రకటన 17:14; 19:16 
3. లూకా 1:19 

పుట్టా డు. తర్వాత అతని పుట్టినరోజు రోమా సామ్రా జ్యం అంతటా శుభవార్తగా పండుగ

చేసుకోబడింది. అతడు తనను దైవపుత్రు డని పిలుచుకున్నాడు – ఆ బిరుదు తర్వాత ఎంతోమంది

చక్రవర్తు లకు వర్తించింది. ఔగుస్తు  చక్రవర్తి గురించిన ఈ సువార్త నుండి కొన్ని వాక్యాలు ఇవిగో:

“ఈ రోజు లోకానికి మరో రూపాన్ని ఇచ్చింది. అతని జననంలో మనుషులందరికీ రక్షణ

ప్రకాశించి ఉండకపోతే లోకం నశించిపోయేది. లోక రక్షణ కోసం ఈ మనిషి ఎంతటి వరాలతో

నింపబడ్డా డంటే, అతడు మనకూ రాబోయే తరాలకూ రక్షకుడిగా పంపబడ్డా డు. అన్ని

కలహాలకూ ఇప్పుడు అంతం వచ్చింది, అతడు అన్నిటినీ మహిమకరంగా చేస్తా డు. పితరుల

నిరీక్షణలు నెరవేరాయి. ఇతనికంటే గొప్పవాడు ఎప్పటికీ రావడం అసాధ్యం. అతని జననంతో

కొత్త కాలగణన మొదలవుతుంది.”4

అంతకు 700 సంవత్సరాల ముందు పురాతన ప్రవక్త  యెషయా ఇలా చెప్పాడు: ఎంత సంతోషం!

విజయ వార్తాహరుడు పర్వతాల మీదుగా పరుగెత్తు కుంటూ వస్తు న్నాడు! అతడు శుభవార్త

తెస్తు న్నాడు, సమాధానాన్నీ రక్షణనూ ప్రకటిస్తు న్నాడు, సీయోను పట్టణంతో ఇలా అంటున్నాడు: నీ

దేవుడు సర్వలోకానికి రాజు!5

యెషయా సజీవుడైన దేవుని గురించి మాట్లా డుతున్నాడు. నిత్యుడైనవాని గురించి. అన్నిటినీ

సృష్టించినవాని గురించి. చరిత్రకు ప్రభువైనవాని గురించి. ఒక మనిషి గురించి కాదు. తనకు తానే

దైవపుత్రు డినని ప్రకటించుకున్నవాని గురించీ కాదు. చక్రవర్తి ప్రకటన ఒక సంతోష వార్తే. కానీ లోకానికి

4. ఆసియా మైనర్లోని ప్రియేనే నగరపు క్యాలెండర్ శాసనం, క్రీ.పూ. 9; సంక్షిప్తం చేసి స్వేచ్ఛగా అనువదించబడింది. 
5. యెషయా 52:7 

నిజంగా అవసరమైనదాన్ని ఏ పాలకుడు తెస్తా డు? అందరూ లోలోపల దేని కోసం తపిస్తు న్నారో

దానిని?

సువార్త యుద్ధరంగం నుండి వచ్చే వార్త కూడా. విజయం సాధించబడి శత్రు వు ఓడిపోయినప్పుడు

వచ్చే వార్త. ఇది క్రైస్తవ సువార్తకు సరిగ్గా  సరిపోతుంది. ఇది ఒక విజయాన్ని గురించిన శుభవార్త.

దేవుడు తన కుమారుని ద్వారా – సిలువ వేయబడి మృతులలో నుండి లేపబడిన యేసు క్రీస్తు

ద్వారా – పొందిన విజయం. దేవుడు లొంగిపోలేదు. ఆయన తన లోకం కోసం పోరాడుతున్నాడు!

సిలువ మరణం, మృతులలో నుండి లేపబడటం, దేవుని సింహాసనం మీదికి హెచ్చింపు –

ఇవి యేసును లోకానికి ప్రభువుగా, రక్షకుడిగా చేశాయి. సర్వాధికారం ఆయనకు ఇవ్వబడింది:

ఆయన విశ్వానికి పాలకుడు.6 అది ఆయనకే చెందుతుంది. ఆయన రాజులందరికీ రాజు;

అందరికీ క్షమాపణనూ నిత్యజీవాన్నీ అందిస్తు న్నాడు!7 మన కోసం సమస్తా న్నీ పణంగా పెట్టిన

రాజు. మనలను ప్రేమించేవాడు. ఏ సంకోచమూ లేకుండా మనలను మనం అప్పగించుకోగల

రాజు; ఎందుకంటే ఆయనకు స్వార్థ ప్రయోజనాలు లేవు, దాచుకున్న ఉద్దేశాలు లేవు. సమస్త

ఘనతకు ఆయన అర్హు డు. ఆయన మళ్లీ వస్తా డు, కానీ దాని గురించి తర్వాత ఇంకా

చెబుతాను.

క్లు ప్తంగా ఇదే సువార్త. అతి ముఖ్యమైనది. దీని గురించి ఆలోచించండి. దీన్ని గుర్తుం చుకోండి. దీన్ని

ఎన్నడూ మరచిపోకండి.

యేసును రాజుగా సాక్ష్యమివ్వడం క్రైస్తవులకు ఈ రోజు వరకూ ప్రమాదకరం కావచ్చు; కొన్ని

దేశాల్లో  అది ప్రమాదకరమే. ఈ రాజును8 ఘనపరచడం, పాలకులనూ చక్రవర్తు లనూ రాజులనూ

ప్రశ్నించడంగా అర్థం చేసుకోబడవచ్చు. రాజకీయ ఉద్దేశం లేకుండానే. విధేయతతోనే. యేసు పట్ల

నమ్మకత్వం వారికి తరచూ హింసనూ మరణాన్నీ తెచ్చింది. ఎందుకంటే వారి యేసు, మన యేసు,

భూరాజులకు అధిపతి.9 ఆయన వారందరికంటే పైన ఉన్నాడు!

అయినా ఆ శుభవార్తను చంపడం సాధ్యం కాలేదు. మృతులలో నుండి లేచిన ప్రభువూ క్రీస్తూ

దానిలో జీవించాడు. రోమా సామ్రాజ్యాన్ని మోకరిల్లజేసే పేలుడు శక్తి  దానికి ఉండింది. కత్తితో కాదు,

సువార్తలోని మార్పు తెచ్చే కృపతో, శక్తి తో.

6. మత్తయి 28:18; అపొస్తలుల కార్యములు 2:36; ఎఫెసీ 1:20-23 
7. లూకా 24:47; అపొస్తలుల కార్యములు 2:38; 5:31; 10:43; 13:38; 26:18 
8. అపొస్తలుల కార్యములు 17:7 
9. ప్రకటన 1:5 

దేవుని సువార్త
సువార్త ఎక్కడి నుండి వస్తుం ది? అంతా దేవునితోనే మొదలవుతుంది. త్రియేక దేవునితో: తండ్రి,

కుమారుడు, ఆత్మ. ఆయనే దాని రూపకర్త. ఆయన హృదయంలో అది పుట్టింది. ఆయన నిత్యమైన

ప్రేమ నుండి. భూమి గాని మనుషులు గాని ఉండకముందే.10 అందులో ఉన్నదంతా ఆయన నుండే

వస్తుం ది.11 ఆయన నుండి మాత్రమే. అది ఆయన సువార్త. అందుకే అది సత్యం. నమ్మదగినది.

విశ్వసనీయమైనది. దానిపై మనిషి తన జీవితాన్ని కట్టు కోవచ్చు.12 ఎందుకంటే దేవుడు

నమ్మకమైనవాడు.13 ఆయన అబద్ధమాడడు.14 సువార్తలో ఆయన వాగ్దా నం చేసినదీ మాట

ఇచ్చినదీ అంతా చెల్లు తుంది, జరుగుతుంది. ఆయన వాగ్దా నాన్ని మనం ఏ షరతూ లేకుండా

నమ్మవచ్చు. అది స్వచ్ఛందమైనది. అపరిమితమైన ప్రేమ నుండి పుట్టినది. ఆయన దానిని

కోరుకున్నాడు. తనను తాను ఇచ్చుకోవడం ఆయనకు ఇష్టం. అది ఆయనకు ఆనందం. దానిలో

ఆయన తన మహిమను కనుపరుస్తు న్నాడు.15 సమస్త ఘనత ఆయనకే చెందుతుంది.16

దేవుడే స్వయంగా శుభవార్తను అందిస్తు న్నాడు. ఇది దేవుని మిషన్. ఆయన పనిచేస్తా డు, కార్యం

జరిగిస్తా డు, మాట్లా డతాడు. సరిగ్గా  దీని అవసరం ఉన్న లోకానికి అది వస్తుం ది. దేవునికి స్వయంగా

ఏమీ అవసరం లేదు. ఆయనకు ఏ కొరతా లేదు. ఆయన పరిపూర్ణు డు. అయినా ఆయన హృదయం

పొంగిపొర్లు తోంది. ఆయన ప్రేమాస్వరూపి కాబట్టి  ప్రేమిస్తా డు. అన్ని కాలాల్లో కెల్లా  అతి గొప్ప తిరిగి

తెచ్చుకునే ప్రయత్నాన్ని ఆయన మొదలుపెడుతున్నాడు. మనుషులమైన మనలను ఆయన తిరిగి

పొందాలనుకుంటున్నాడు! ఆయన ఒక కుటుంబాన్ని కోరుకుంటున్నాడు!17 ఎందుకంటే మనం

పుట్టినట్టే  ఉంటే ఆయన పిల్లలం కాము. మనమందరం ఆయన పిల్లలం కావాలి. అందుకే ఆయన

తన ప్రేమనూ ఆదరణనూ మనకు ఇవ్వాలనుకుంటున్నాడు. మనం ఎప్పటికీ ఆయనతో కలిసి

జీవించాలని.

సువార్త ఎవరికి అవసరం?
దేవుని సందేశం ఒక లోకాన్ని ఎదుర్కొంటుంది; దేవుడు ఆరంభంలో సృష్టించినట్టు గా, ఆయన

ఊహించినట్టు గా ఆ లోకం ఇప్పుడు లేదు. మీరు ఏమనుకుంటున్నారు: మన లోకంలో దేవుడు

జోక్యం చేసుకోవడం అవసరమా? లేక దేవుడు లేకుండానే మనం నెట్టు కురాగలమా?

10. రోమా 16:25; 2 తిమోతి 1:9 
11. 2 కొరింథీ 5:18 
12. మత్తయి 7:24 
13. 1 థెస్సలొనీక 5:24; హెబ్రీ 10:23; 1 పేతురు 4:19 
14. తీతు 1:2; హెబ్రీ 6:18 
15. ఎఫెసీ 1:6, 9, 12, 14 
16. ప్రకటన 5:11-14 
17. కీర్తనలు 103:13; యెషయా 64:8; మలాకీ 2:10; యోహాను 14:2; హెబ్రీ 2:10; 1 యోహాను 3:1-3 

మన లోకాన్ని నిజాయితీగా, అన్ని కోణాల నుండి ఒకసారి చూద్దాం .

లోలోపల విరిగిపోయి నిరీక్షణ కోల్పోయిన మనుషులను దేవుని సందేశం కలుస్తుం ది. తరచూ ఏ

దారీ కనిపించనివారిని. మనస్సాక్షిలో అపరాధంతో వేధించబడుతున్నవారిని. ఏమేమి వేరుగా

ఉండాలో, ఉండగలదో తెలిసినవారిని. భయంతో ఉన్నవారిని, విశ్రాం తి లేనివారిని, శూన్యంగా

ఉన్నవారిని, రోగులను, బంధకాల్లో  ఉన్నవారిని. చివరికి అందరూ చనిపోయే మనుషులను అది

కలుస్తుం ది.18 భవిష్యత్తు  గురించి భయపడే మనుషులను.

మానవజాతిలో అధిక భాగం పేదరికంలో జీవిస్తోం ది. ప్రతిరోజూ బతకడం కోసం పోరాటంలో.

చాలామంది దారిలోనే వెనుకబడిపోతారు.

వివాహంలో, కుటుంబంలో, ఉద్యోగంలో, సమాజంలో విఫలమైన మనుషులను దేవుని సందేశం

కలుస్తుం ది. ఆత్మహత్యనే చివరి మార్గంగా చూసే మనుషులను.

అలాగే సమస్యలు కొద్దిగానో అసలు లేకుండానో ఉన్న మనుషులను కూడా అది కలుస్తుం ది. ధనిక

దేశంలోనో ధనిక కుటుంబంలోనో పెరిగే అదృష్టం ఉన్నవారిని. ఆర్థికంగా ఎవరిపైనా

ఆధారపడనివారిని. కానీ ఆరోగ్యం, సంపద ఉన్నా అర్థరాహిత్యంతో, లోపలి శూన్యంతో

వేధించబడుతున్నవారిని.

జయించబడని రోగాలూ వైరస్లూ  మన ప్రాణాలకు ముప్పు తెస్తు న్నాయి. ప్రకృతి తన

ప్రాణాంతకమైన కోణాన్ని చూపిస్తోం ది.

ప్రతి మనిషీ ప్రశ్నలూ చింతలూ కష్టా లతో నిండిన ఒక చిన్న విశ్వం; అది ప్రేమ కోసం, అర్థం కోసం,

క్షమాపణ కోసం, ఆధారం కోసం కేకలు వేస్తోం ది. హడావుడి కిందా, మనసు మళ్లించే వాటి కిందా అది

దాగి ఉన్నా, అణగారిపోయినా సరే.

ఒకదానితో ఒకటి యుద్ధంలో ఉన్న దేశాలను సువార్త కలుస్తుం ది. గొడవల్లో , అశాంతిలో ఒకరితో

ఒకరు జీవిస్తు న్న మనుషులను. అన్యాయం స్థిరనివాసం చేసుకున్న లోకాన్ని అది కలుస్తుం ది. ఈ

రోజు వరకూ మనుషులు మనుషులను బానిసలుగా చేసి దోచుకుంటున్న లోకాన్ని. ఒకరిపట్ల ఒకరు

వివక్ష చూపుతున్న లోకాన్ని. బలహీనులే బాధితులవుతున్న చోట. పిల్లలు పనిచేయవలసి వస్తు న్న

చోట, స్త్రీలు దోపిడీకి గురవుతున్న చోట. మొత్తం రాజ్యాలే మానవ హక్కులను పద్ధతి ప్రకారం

ఉల్లంఘిస్తు న్న చోట.

చాలామందికి లోకం ఇంకా బాధలతో నిండిన స్థలమే. ఈ జాబితా చదువుతూ, అంతా అంత

చెడ్డగా లేదనీ, ఎంతో మంచి కూడా ఉందనీ, చాలా విషయాలు మెరుగుపడుతున్నాయనీ మీరు

ఎప్పుడో అనుకుని ఉంటారు. మీరు చెప్పింది నిజమే. ఇది ముందే ఏర్పరచుకున్న అభిప్రాయం

18. రోమా 5:12-14; 6:23 



పాపం?

12

గురించి గాని నిరాశావాద దృక్పథం గురించి గాని కాదు. మనకు దేవుడూ ఆయన సువార్తా

అవసరమా అన్నదే ప్రశ్న.

మనకు ఈ శుభవార్త అవసరం! ఎవరైనా ఏ సమయంలోనైనా ఈ గ్రహింపుకు రావచ్చు. ఈ

సువార్తను తమ కోసం స్వీకరించవచ్చు. చాలామంది ఇది గ్రహించారు. కొన్నిసార్లు  కఠినమైన

మార్గంలో. వైఫల్యం, విచ్ఛిన్నం, రోగం, బాధ – ఇవే వారిని ఈ గ్రహింపుకు తెచ్చాయి. దేవుడు

మౌనంగా లేడు. కష్టమైన, తరచూ ప్రాణాంతకమైన ఈ అనుభవాలు మనలను చేరుకోవడానికి

దేవుని మెగాఫోన్.19

పాపం?
ఆధునిక పదం కాదు. ఆకర్షణ లేనిది, అపార్థం చేసుకోబడినది. అయినా అది బైబిలు దృక్కోణంలో,

కారణాలను అది వివరించే తీరులో భాగం. మనం కోరుకోని వాటన్నిటికీ – వైఫల్యానికీ, విచ్ఛిన్నానికీ,

శత్రు త్వానికీ, గందరగోళానికీ – కారణాలను మనం ఎలా వివరిస్తాం ?

మనిషిని వర్ణిం చేటప్పుడు బైబిలు స్పష్టంగా మాట్లా డుతుంది. అతడు ఎలా పుడతాడో, ఎలా

ఎదుగుతాడో, ఎలా జీవిస్తా డో. తోటి మనుషులపట్ల ఎలా ప్రవర్తిస్తా డో. దేవునిపట్ల కూడా. అది

సూటిగా మాట్లా డుతుంది. అది మొహమాటపడదు. కనికరం లేనంత నిజాయితీ. మనం పాపులమని

అది చెబుతుంది.20 అందరం. ఎవరూ మినహాయింపు కాదు. మనం పాపులం కాబట్టి  మనమందరం

పాపం చేస్తాం . అందరికీ, ఏ భేదమూ లేకుండా వర్తించే ఈ నిర్ణ యం బైబిలు దృక్పథంలో మాత్రమే

ఉంది! అందరూ మినహాయింపు లేకుండా పాపులని ఏ మతమూ చెప్పదు.

పాపం మనం చేసేదానిని మాత్రమే వర్ణిం చదు. మనం ఏమై ఉన్నామో దానిని కూడా.

దురదృష్టవశాత్తు  దానిని ఒక కణితిలా మనలో వేరుచేసి తీసివేయలేం. ఇంతకంటే ఘోరం

ఉండదేమో: మనం దాని అధికారంలో బందీలుగా ఉన్నాం. ఇది ఒక తప్పుడు ప్రవర్తన కంటే ఎంతో

తీవ్రమైనది. పాపం కేవలం వ్యక్తి గత దుష్కార్యాల కుప్ప కాదు. అది చురుకైన, దుష్టమైన ఒక శక్తి ;

అది మన ఉనికిలోకి చొచ్చుకుపోయి దానిని ఆక్రమించుకుంది. ఇది ఒక విపత్తు . ఎందుకంటే మన

పాపంతో మనం దేవుని నిత్య ప్రేమ నుండి వేరైపోయాం. అది మనకు అందనిదైపోయింది. పాపం,

దేవుడు ఎన్నటికీ కలిసి ఉండలేవు.

పాపంతో పాటు మరణం వచ్చింది. తప్పించుకోలేని ఫలితంగా. మనం సంపాదించుకునే జీతంలా.

మనం విత్తినదే కోస్తాం . పాపం, మరణం ఎవరూ తప్పించుకోలేని సార్వత్రిక శక్తు లు.

19. మెగాఫోన్ అనే పోలిక సి. ఎస్. లూయిస్ (C. S. Lewis) ఇచ్చినది; “Über den Schmerz” (The Problem of
Pain). 
20. ఎఫెసీ 2:1 

అధికార సూత్రంగా పాపం మన వ్యక్తి త్వాన్ని హానికరంగా తీర్చిదిద్దు తుంది. ఇతరుల మేలు

విషయంలో – పొరుగువాడైనా, ఆఫ్రికాలో చనిపోతున్నవాడైనా – అది మనలను

పరిపూర్ణ తావాదులుగా, పిరికివారిగా, వెనకాడేవారిగా చేస్తుం ది. మన లాభం విషయంలోనైతే

స్వార్థపరులుగా కూడా చేస్తుం ది. పాపం మనలను ఆత్మప్రేమికులుగా, మోసగాళ్లు గా,

వ్యసనపరులుగా, కుట్రదారులుగా, మతోన్మాదులుగా, వ్యభిచారులుగా, అత్యాచారులుగా చేస్తుం ది.

ఈ జాబితా అంతులేకుండా కొనసాగవచ్చు.

అయినా మనం కేవలం బందీలమో రోగులమో కాదు. కేవలం నిష్క్రియాత్మక బాధితులం కాదు.

మనం పాపానికి చురుకైన, బలవంతంగా నియమించబడిన ఏజెంట్లమయ్యాం. దాని ప్రతినిధులుగా,

దాని పనిముట్లు గా మనలను మనమే అప్పగించుకున్నాం. ఇది కేవలం బందిఖానా కాదు, ఇది

చురుకైన నేర భాగస్వామ్యం.

పాపానికీ దేవునికీ ఉన్న సంబంధాన్ని మనం పట్టించుకోనంత కాలం పాపం స్వభావం మనకు దాగే

ఉంటుంది. అది మానవ జీవితంలో అణచివేయగల, అదుపులో పెట్టగల – లేదా పెట్టవలసిన – ఒక

దృగ్విషయం మాత్రమే కాదు. బైబిలు పాపాన్ని అరాచకంగా, శత్రు త్వంగా, తిరుగుబాటుగా,

దేవునిపట్ల అవిధేయతగా వర్ణి స్తుం ది. దేవుడు లేని మనిషి కేవలం మెరుగుదల అవసరమైన

అసంపూర్ణ  సృష్టి  జీవి కాదు. అతడు తన ఆయుధాలను కింద పెట్టవలసిన తిరుగుబాటుదారుడు.

లొంగిపోవటం ఒక్కటే మార్గం.

ఇంత తీవ్రమైన ఆరోపణలు ఉన్నా, దయచేసి చదవడం కొనసాగించండి!

మానవ జీవితపు ప్రా థమిక సంబంధం – దేవునితో మన సంబంధం – విరిగిపోయింది. ఈ

విరిగిన స్థితి మన మధ్య ఉన్న ఇతర సంబంధాలన్నిటిలోనూ కనిపిస్తుం ది. మనం వ్యక్తి గతంగానో

ఒంటరిగానో మాత్రమే పాపులం కాదు. పాపం నుండి తప్పించుకోలేని ప్రపంచవ్యాప్త మానవజాతికి

మనం చెందినవాళ్లం.

బైబిలు చేసే ఈ రోగనిర్ధా రణే మన రక్షణ! ఖండన తీర్పు కాదు!

మీకున్న ప్రాణాంతక వ్యాధి గురించి నిజమైన రోగనిర్ధా రణను మీ డాక్ట రు మీకు చెప్పకుండా

దాచిపెడితే మీరు దానిని స్వాగతిస్తా రా? అదే ఊపిరిలో ఆ వ్యాధిని జయించే మందునో ఆపరేషన్నో

ఆయన మీకు వాగ్దా నం చేయగలిగితే మరింతగా?

దేవుని రోగనిర్ధా రణను గ్రహించి అంగీకరించడం దాదాపు అసాధ్యం. మనలను మనం

మినహాయింపుగా చూసుకోవడానికి ఇష్టపడతాం. లేదా పరిస్థితి తీవ్రతను తక్కువ చేసి చూపిస్తాం .

అలా సువార్త ఒక లోకాన్ని కలుస్తుం ది; ఆ లోకం తన సమస్యలు ఉన్నప్పటికీ, విచిత్రంగా దేవుని

రక్షణ సందేశంపై పెద్దగా ఆసక్తి  చూపదు. ఒక విరోధాభాసం. అయినా ఈ గ్రహం మీద – తన గ్రహం

మీద – ఏమి జరుగుతోందో దేవునికి పట్టనిది కాదు. దేవుడు ఈ లోకం కోసం

పోరాడుతున్నాడనడానికి సువార్తే రుజువు. బాధ, చెడు, మరణం చివరి మాట కాకూడదు.

ఎందుకంటే దేవుడు ప్రేమాస్వరూపి!21

మొదటి ప్రశ్నకు జవాబు ఇది: దేవుని పిల్లలు కావడానికి మనకు సువార్త అవసరం.

పాపం పట్ల , మనుషులు ఆలోచించే చేసే చెడు పట్ల – పెద్ద  విషయాల్లో నైనా చిన్న విషయాల్లో నైనా

– దేవునికి ఉన్న అసహ్యం గొప్పది. ఎందుకంటే పాపం మనలను నాశనం చేస్తుం ది. ఎందుకంటే

దేవుడు ప్రేమాస్వరూపి, మనలను రక్షించాలనుకుంటున్నాడు. దేవుని ఈ అసహ్యం, ఆయన పాపాన్ని

ఖండించడం “దేవుని ఉగ్రత”లో స్పష్టంగా వ్యక్త మవుతాయి.22

చెడును ఆయన ఎంతగా ఖండిస్తా డో – ఆ చెడుకు కర్తలుగా మనమే గుర్తించబడ్డాం  – ప్రతి

మనిషినీ దాని నుండి విడిపించాలని ఆయన అంతగా కోరుకుంటాడు.

స్వే చ్ఛ  – బలవంతం కాదు
ఈ సువార్త ఇంత మహిమకరమైనదైనా,23 దేవుడు మనుషుల నుండి బలవంతంగా “అవును”

అనిపించుకోడు. నిజమైన ప్రేమ స్వేచ్ఛ పునాది మీదనే ఉండగలదు! నిర్ణ యించుకునే స్వేచ్ఛ,

బాధ్యత మనిషి స్వభావంలో భాగంగానే ఉంటాయి. మనిషి ఇలాగే సృష్టించబడ్డా డు, వేరేలా కాదు.

అయితే పాపిగా మనిషి ఇక తటస్థంగా లేడు. పాపం అతణ్ణి  నిస్సహాయుడిగా చేస్తుం ది; తనంతట

తానుగా సువార్తను స్వీకరించలేనివాడిగా కూడా చేస్తుం ది. తాను పాపినని తనను తాను గుర్తించడం

మానవ దృష్టితో చూస్తే అసాధ్యం. కానీ సువార్తకు శక్తి  ఉంది. అది తనను గురించీ దేవుని గురించీ

కళ్లు  తెరుస్తుం ది. హృదయానికీ మనస్సాక్షికీ వెలుగునిస్తుం ది. ఈ నిర్ణ యంలో దేవుడు మనిషిని

ఒంటరిగా విడిచిపెట్టడు. మనిషి హృదయం తీవ్రమైన పోరాటం జరిగే యుద్ధభూమి. దేవుడు

హృదయాలను గెలుచుకోవాలని చూస్తు న్నాడు. సమాధానపరచడానికి తాను సిద్ధంగా ఉన్నానని

చూపించి ఒప్పించాలని, వెలుగునివ్వాలని చూస్తు న్నాడు.

రక్షించడంలో దేవుని సృజనాత్మకతకు కొలత లేదు. పాపాన్నీ నశించిన స్థితినీ గుర్తించే స్పృహను

తన పరిశుద్ధ  సన్నిధితో మేల్కొలపడానికీ, అదే సమయంలో రక్షణనూ విడుదలనూ ఇవ్వడానికీ

దేవుడు ప్రతి పరిస్థితినీ, ప్రతి సమయాన్నీ, ప్రతి స్థలాన్నీ ఉపయోగించుకోగలడు.

ఈ మహత్తరమైన క్షణాలకు నియమాలు గాని నమూనాలు గాని లేవు. ఇలా జరిగింది. ఇలా

జరుగుతోంది. ఇప్పుడు మీ విషయంలోనూ ఇలా జరగవచ్చు. దేవుడు తమ జీవితంలోకి ఎంత

21. రోమా 5:8; 1 యోహాను 3:1; 4:7-11 
22. యోహాను 3:36; రోమా 1:18; 5:9; ఎఫెసీ 2:3; 5:6; కొలొస్సీ 3:6; 1 థెస్సలొనీక 1:9-10 
23. 2 కొరింథీ 4:4 

అద్భుతంగా, ఊహించని విధంగా, మర్మంగా, ప్రేమగా లేదా సమూలంగా వచ్చాడో చాలామంది

చెబుతున్నారు.

దేవుని సందేశం మారుమనస్సు పొందమని ఇచ్చే అత్యవసరమైన ఆజ్ఞ.24 మన మేలు

కోసమే. అయితే దానికి తాము ఎలా స్పందిస్తా రో దానికి మనుషులే బాధ్యులు.

పరిస్థితి ఇంతవరకు ఎలా వచ్చిం ది
మనుషులు భూమి మీద దేవుని ప్రతినిధులుగా సృష్టించబడ్డా రు. ఆయన స్వరూపంగా. తమ

సృష్టికర్తతో కలిసి భూమిని శ్రద్ధగా నిర్వహించడానికీ పరిపాలించడానికీ. తోట అనే పరదైసు ఒక చిన్న,

చుట్టూ  చూడగలిగే స్థలం; అది భూమి అంతటా విస్తరించవలసి ఉంది. ఆయన తండ్రి; వారు, అంటే

మనుషులందరూ, ఆయన కుటుంబం.25 ఆరంభం నుండి ఉద్దేశం ఇదే.

నిజమైన సంకల్ప స్వేచ్ఛతో సృష్టించబడిన మనుషులు. దేవుని ప్రేమను పొందడానికీ, దానికి

బదులు ప్రేమించడానికీ, దానిని ఇతరులకు అందించడానికీ. సృష్టికర్తతో ఇలా కలిసి జీవించడం,

పనిచేయడం ఒక కల. ఆయనకు అతి దగ్గరగా. ఆయన కాపుదలలో, ఆయన దీవెనలో.

కానీ అప్పుడు, ఆరంభంలో, మనుషులు వేరేగా నిర్ణ యించుకున్నారు. తమకు ప్రత్యేకంగా

ఇవ్వబడిన నివాసాన్ని – తోట అనే పరదైసును – వారు కాపాడుకోలేదు. మోసగించేవాడు లోపలికి

వచ్చాడు. కుయుక్తి గల సర్పం. ఆ సర్పం వెనుక ఒకప్పుడు ప్రకాశించిన దేవుని దూత దాగి ఉన్నాడు.

అతడు దేవునితో తెగదెంపులు చేసుకున్నాడు. తిరుగుబాటు చేసి పాపంలో పడిపోయాడు. సాతాను,

24. అపొస్తలుల కార్యములు 17:30 
25. యెషయా 63:16; 64:8; లూకా 3:38; అపొస్తలుల కార్యములు 17:28-29 

అంటే అపవాది, ఈ ఆలోచనను మనుషులకు అమ్మాలనుకున్నాడు: మెరుగైన, మరింత స్వేచ్ఛ గల

జీవితానికి దారితీసే జ్ఞా నోదయంగా, ప్రగతిగా.

వారు తమ సృష్టికర్త ఇచ్చిన మంచి ఆజ్ఞను పాటించలేదు. దేవునిలా మారటం – ఇదే అపవాది

పెట్టే  శోధన, ఆకర్షణ. అలా వారు తమ మంచి దేవుని ఒక సులభమైన ఆజ్ఞను లెక్కచేయలేదు.

దేవుడు తమకు ఏదో మంచిని ఇవ్వకుండా దాచిపెట్టా డని వారు భయపడ్డా రా?26

ఈ అడుగుకు వారు పెద్ద  వెల చెల్లించారు. ఇక అంతా ఉండవలసినట్టు గా లేకపోయింది. వారు

పరదైసును పోగొట్టు కున్నారు. మరణం, నశించిపోయే స్వభావం – ఆత్మీయంగానూ శారీరకంగానూ –

వారి జీవితంలోకి చొచ్చుకువచ్చాయి.27 అది వ్యాపించింది. వారసత్వంగా వచ్చే రోగంలా అది వారి

సంతానం అందరికీ సంక్రమించింది. మనం కూడా వారిలోనే ఉన్నాం.

అది చాలా కాలం క్రితం జరిగింది. ఎలాగో అది అలాగే ఉండిపోయింది. ఈ రోజు వరకూ. వేల

సంవత్సరాలు గడిచాక కూడా మనుషులమైన మనం సృష్టికర్త లేకుండానే జీవితాన్ని

తీర్చిదిద్దు కుంటున్నాం. మన ఇష్టప్రకారం. దేవుడు లేనట్టే . మనకే బాగా తెలుసని అనుకుంటాం. మన

సృష్టికర్తను మరచిపోయాం. ఇంకా ఆకర్షణీయంగా కనిపించే దేవతలను కనుగొన్నాం. ఎందుకంటే

మతపరంగా ఉండటం, దేనిమీదో ఆధారపడటం లేదా దేనినో నమ్మడం మనుషులుగా మన

స్వభావం. ఈ లోకంలోని మతాలూ, ఆధునిక మనుషుల ప్రవర్తనా, డబ్బు, అధికారం, లైంగికత వంటి

దేవుని స్థా నంలో వారు పెట్టు కున్న దేవతలూ ఇదే చూపిస్తు న్నాయి. దేవుడు లేకుండా ఇప్పుడు మన

అవసరాలను మనమే తీర్చుకోవాలి. పెద్ద  స్థా యిలోనూ చిన్న స్థా యిలోనూ కనిపించే తీరని ఆశ

తమలో తామే తప్పిపోయిన హృదయాలకు గుర్తు . మనలో మనమే బందీలమై ఉన్నాం;

ముఖ్యమైనదీ జీవితానికి అర్థా న్నిచ్చేదీ ఏదో మనం పోగొట్టు కున్నామనే స్పృహతో. జీవపు ఊటను,28

మన సృష్టికర్తను, మనం విడిచిపెట్టాం . ఆయనతో సంబంధం లేకుండా సృష్టితో ఉండవలసిన

ఆరోగ్యకరమైన సంబంధం దెబ్బతింటుంది. చాలా చోట్ల మనుషులు తాము నివసించే ఇంటినే

నాశనం చేస్తు న్నారు. దేవునితో, ఒకరితో ఒకరు, సృష్టితో సఫలమైన, దీవెనకరమైన జీవితం కోసం

మనకు ఇవ్వబడిన దేవుని మంచి ఆజ్ఞలను మనం తిరస్కరిస్తు న్నాం.

చట్టా లూ ఆజ్ఞలూ ఒక నియంత నుండి వస్తా యని చాలామంది తరచూ నిర్ధా రిస్తా రు. మనలను

అదుపులో పెట్టా లని, మనపై ఆధిపత్యం చెలాయించాలని, మనలను కట్టడి చేయాలని కోరుకునే

దేవుని నుండి వస్తా యని. కానీ దేవుడు నిజంగా ఎలాంటివాడో చాలామందికి తెలియదు.

మన మేలును కోరే మంచి తండ్రి.

26. ఆదికాండము 3 
27. రోమా 5:12-21 
28. కీర్తనలు 36:9; సామెతలు 14:27; యిర్మీయా 2:13; 17:13 



ఇది ఇలాగే ఉండిపోకూడదు

17

ఇది ఇలాగే ఉండిపోకూడదు
పతనమైన లోకం వెంట దేవుడు వెళ్తు న్నాడు. దాని సమస్యలన్నిటితో, దాని సంక్షోభ స్థలాలన్నిటితో.

ఆయన దానిని విడిచిపెట్టడు.29 రకరకాల తీవ్రతతో, పెద్ద  విషయాల్లో నూ చిన్న విషయాల్లో నూ

కనిపించే చెడు కేవలం ఒక సమస్య కాదు. అది ఆరంభం నుండీ ఉనికికే సంబంధించిన సంక్షోభం.

ఉండటమా, ఉండకపోవటమా. ఏదెను వెలుపల బతికి ఉండటమే మన ఉనికి పరిధి. అప్పటి

నుండి ఈ సంక్షోభంలో, మన క్రియల ఫలితాలన్నిటిలో మనం జీవిస్తు న్నాం. దాని అర్థం ఏమిటో

ప్రతిరోజూ మన కళ్ల ముందు ఉంది. దేవుడు లేకుండా దీనికి మంచి ముగింపు ఉండదు. దేవుడు

లేకుండా దారి చీకటిలోకే వెళ్తుం ది. మనం ఆత్మీయమైన, నైతికమైన చీకటిలో తడబడుతూ

తిరుగుతున్నాం. దారీ తెలియదు, గమ్యమూ తెలియదు.

సువార్తే – తీర్పు, ఖండన కాదు – యేసు క్రీస్తు లో దేవుడిచ్చిన జవాబు. చెడును జయించడానికి

సువార్తే ఆయన మహా ప్రణాళిక. కిందికి జారిపోతున్న సుడిని ఆపి, చీకటిలోకి వెలుగునూ జీవాన్నీ

నిరీక్షణనూ తేవడానికి.30 స్వేచ్ఛ, సమాధానం, ఆనందం తిరిగి రావడానికి.31 అందరి కోసం. చెడు

అంతటి నుండి చివరికి మంచి రావడానికి.32 దేవునికి మళ్లీ ఒక కుటుంబం ఉండటానికి. మనం

ఆయన పిల్లలం కాగలగడానికి. మనకు ఎప్పుడైనా జరగగల అతి మంచి విషయం ఇదే.

ఈ రోజు ఉన్నట్టు గా ఇది ఉండిపోదని దేవుడు ఇచ్చిన మాటే సువార్త. ఈ వాగ్దా నం ఈ రోజుకూ

చెల్లు తుంది. అది ఎన్నడూ వెనక్కి తీసుకోబడలేదు. అది ఆయనకు చెందిన మనుషులందరికీ

వర్తిస్తుం ది. లోకంలో ప్రతి స్థలంలోనూ.

రాజ్య  సువార్త
సువార్త నిజంగా సులభమైనదే. ప్రతి ఒక్కరూ దానిని అర్థం చేసుకోవాలి. అయినా దానికి రకరకాల

కోణాలు, పార్శ్వాలు ఉన్నాయి. మొదట గ్రహించేదానికంటే దానిలో ఎక్కువ ఉంది. ఒక వజ్రా న్ని

ఊహించుకోండి. ఉన్నవాటిలో అతి పెద్దదాన్ని. సానబెట్టినదాన్ని. అది ఒక్క ముఖంలోనే కాదు,

సానబెట్టిన ప్రతి ముఖంలోనూ కాంతిని వక్రీభవింపజేస్తుం ది. సువార్త రకరకాలుగా, అద్భుతమైన

కాంతి వైభవంతో ప్రకాశిస్తుం ది. ఇదే దేవుని స్వరూపియైన క్రీస్తు  మహిమ.33

29. యోహాను 3:16 
30. కీర్తనలు 27:1; 43:3; యెషయా 9:2; 60:1; మత్తయి 4:16; యోహాను 1:4-9; 3:19-21 
31. లూకా 2:10 
32. ఆదికాండము 50:20 
33. 2 కొరింథీ 4:4 

ఈ సందేశం మన దగ్గ రికి ఎలా వచ్చిం ది?
సందేశం ఒక వ్యక్తి లో వచ్చింది. అవును, సందేశమే ఒక వ్యక్తి . అది ఒక చట్టం కాదు. ఒక విశ్వాస

ప్రమాణం కాదు. ఒక ప్రశ్నోత్తర పుస్తకం కాదు. అది ఒక మనిషి. మనలను ఏది రక్షించగలదు అన్నది

ప్రశ్న కాదు. మనలను ఎవరు రక్షించగలరు అన్నదే ప్రశ్న.

ఆయన మనలో ఒకడయ్యాడు. అయినా పూర్తిగా వేరైనవాడు: ఒకేసారి దేవుడూ మనిషీ

అయినవాడు. కానీ తన దైవత్వాన్ని వెనక్కి పెట్టి , దీనస్థితిలో, బలహీనతలో కూడా మన దగ్గరికి

వచ్చేవాడు.

దేవుడు మన దగ్గరికి దిగివస్తు న్నాడు. ఆయన తనను తాను పూర్తిగా చిన్నవాడిగా

చేసుకున్నాడు.34 మనం ఊహించలేని అనంతుడు. మనకు ఉన్నట్టు గా ఆరంభం లేనివాడు. ఆయన

మనిషి అయ్యాడు. మనకు చాలా దగ్గరగా వచ్చాడు.35 ఇంతకుముందు ఎన్నడూ లేనంత దగ్గరగా.

మన స్థా యికి దిగివచ్చాడు. తన సృష్టి  జీవుల మధ్య సృష్టికర్త. మనిషి రూపంలో.36 ఆయన

కనిపించాడు, వినిపించాడు; మనుషులు ఆయనను ముట్టు కున్నారు, హత్తు కున్నారు.37 ఆయన

చూశాడు, మాట్లా డాడు, హృదయంలో కదిలిపోయాడు, ఏడ్చాడు, మనుషులను ప్రేమించాడు,

కనికరంతో వారిని ముట్టు కున్నాడు.

చివరికి మనం అర్థం చేసుకోవాలని. ఆయన ఒక పాలకుని వైభవంతో రాలేదు. నజరేతు నుండి

ఒక వడ్రంగి వచ్చాడు. గలిలయలోని కింది వర్గం నుండి. యేసులో దేవుడు మన దగ్గరికి వస్తు న్నాడు.

తాను వాగ్దా నం చేసినదాన్ని ఆయన నెరవేరుస్తు న్నాడు. యెషయా ముందే ఇలా చెప్పాడు:

ప్రభువు ఆత్మ నన్ను ఆవరించింది. ఎందుకంటే ప్రభువు నన్ను అభిషేకించాడు, అలా పేదలకు

శుభవార్త తెచ్చే అధికారం నాకు ఇచ్చాడు. నిరాశలో ఉన్నవారికి కొత్త ధైర్యం ఇవ్వడానికీ,

బందీలకు ఇలా ప్రకటించడానికీ ఆయన నన్ను పంపాడు: ‘మీరు స్వతంత్రు లు! మీ సంకెళ్లు

తెంచబడుతున్నాయి!’38

నజరేతులోని సమాజ మందిరంలో యేసు దీనిని తనకు అన్వయించుకుంటున్నాడు: ఈ ప్రవచన

వాక్యం ఈ రోజు మీ కళ్ల ముందు నెరవేరింది.39 ఆయన జీవితమంతా, ఆయన మాటలూ క్రియలూ,

ఈ ప్రవచన వాక్యాల నెరవేర్పు, ఈ శుభవార్తకు పరిపూర్ణ మైన వ్యక్తీ కరణ.

34. ఫిలిప్పీ 2:6-8 
35. యోహాను 1:14 
36. ఫిలిప్పీ 2:5-11 
37. 1 యోహాను 1:1-3 
38. యెషయా 61:1-2 
39. లూకా 4:16-22 

యేసు దేవుని స్వరూపి.40 ఆయనను చూసినవాడు పరలోకపు తండ్రిని చూశాడు.41 ఆయనే

దేవుని మిషన్. దేవుడు మనకు చెప్పదలచుకున్నది యేసే.42 దేవుడు ఎవరో, ఎలాంటివాడో మనం

అర్థం చేసుకోవాలంటే, యేసు నుండే ఆయనను అర్థం చేసుకోవాలి. దేవుని గురించిన మన చిత్రం

యేసే. సువార్త వృత్తాం తాల్లో  వర్ణిం చబడినట్టు గా. దేవుడు అలాంటివాడు.

అందుకే మత్తయి, మార్కు, లూకా, యోహాను రాసిన యేసు జీవిత వృత్తాం తాలు నాలుగూ

సువార్తలు అని పిలువబడుతున్నాయి. మార్కు ఇలా మొదలుపెడుతున్నాడు: దేవుని కుమారుడైన

యేసు క్రీస్తు ను గురించిన శుభవార్త ఎలా మొదలైందో ఈ పుస్తకంలో రాయబడి ఉంది.43

యేసుతో శుభవార్త మొదలవుతుంది. ఆయన గురించి ఇలా ఉంది: యేసు గలిలయకు తిరిగి

వచ్చి దేవుని ఆజ్ఞ మేరకు ఇలా ప్రకటించాడు: సమయం వచ్చింది: ఇప్పుడు దేవుడు తన పాలనను

స్థా పించి తన కార్యాన్ని పూర్తి చేయబోతున్నాడు. మారుమనస్సు పొంది ఈ శుభవార్తను నమ్మండి!44

దేవుని రాజరికం అంటే ఏమిటి?
దేవుని పాలన ప్రేమతో, నీతితో ఆయన చేసే పరిపాలన. మన లోకానికి భవిష్యత్తు  ఉన్న ఏకైక

మార్గం. దానికున్న ఏకైక భవిష్యత్తు .

రోమా ఆక్రమణదారులు ఓడిపోయి వారి నిరంకుశ పాలన అంతమవుతుందని చాలామంది

యూదులు దీనిని అర్థం చేసుకున్నారు. కానీ యేసులో ఒక సామాన్యమైన మనిషి వస్తు న్నాడు,

రాజకీయ అధికారం ఉన్న రాజు కాదు. యుద్ధ  వీరుడు కాదు. ఆయన రాజ్యం, దేవుని రాజ్యం,

ఊహించినట్టు గా యెరూషలేములో దావీదు సింహాసనం మీద మొదలుకావడం లేదు; సిలువ మీద

ముగిసిన ఒక సంచార బోధకునితో మొదలవుతోంది. తమ పాపాలను ఒప్పుకుని తమ జీవితాలను

మార్చుకునే మనుషుల హృదయాల్లో  అది మొదలవుతుంది. ఆయన రాజ్యం ఈ లోకానికి చెందినది

కాదు.45 అది దేవుని నుండి వస్తుం ది. అది భిన్నమైనది. హింస లేకుండా, అణచివేత లేకుండా, సైనిక

ఆక్రమణ లేకుండా. ఇశ్రాయేలులో అది మొదలవుతుంది, కానీ దాని దృష్టి  లోకమంతటి మీద ఉంది.

మనుషులందరి కోసం ఉద్దేశించబడింది.

యేసులో దేవుని రాజరికం ఉన్న రాజకీయ వ్యవస్థకు వ్యతిరేకంగా నిలవడం లేదు. దానికి వేరే

లక్ష్యం ఉంది. యేసు దేశమంతా తిరుగుతూ మారుమనస్సు పొంది దేవుని వైపు తిరగమని

బోధిస్తు న్నాడు. యేసు రాకతోనూ ఆయనను వెంబడించే మనుషుల్లో నూ దేవుని పాలన వాస్తవం

40. కొలొస్సీ 1:15; హెబ్రీ 1:1-3 
41. యోహాను 14:9 
42. హెబ్రీ 1:2 
43. మార్కు 1:1 
44. మార్కు 1:14-15 
45. యోహాను 18:36 

అవుతుంది. ఆయన లెక్కలేనంతమంది రోగులను స్వస్థపరుస్తు న్నాడు. దయ్యాలను

వెళ్లగొడుతున్నాడు. మనుషులను బాధించే దుష్టమైన, అదృశ్యమైన శక్తు లకు వ్యతిరేకంగా దేవుని

రాజరికం నిలుస్తుం ది. రాజులు, సైనికులు వంటి కనిపించే అధికారాలు మాత్రమే లేవు. మనుషులు

బాధపడే అదృశ్య శక్తు లు కూడా ఉన్నాయి. పరదైసు తోటలో, అంటే ఆరంభంలో,

మోసగించినవాడిని గుర్తు  చేసుకోండి. దీని గురించి తర్వాత ఇంకా చెబుతాను.

చెడు ఎక్కడి నుండి వచ్చిందో, అది ఎందుకు ఉందో అనే ప్రశ్నకు యేసు జవాబు ఇవ్వడం లేదు.

ఆయన కార్యం చేస్తు న్నాడు. తన తండ్రి ఆజ్ఞతో, ఆయన ఇచ్చిన అధికారంతో దానికి వ్యతిరేకంగా

పోరాటం మొదలుపెడుతున్నాడు. దేవుని రాజరికం ఈ లోకంలోకి చొచ్చుకువచ్చి, అప్పటి రోమీయుల

కంటే ఎంతో లోతుగా దేవుని పాలనను వ్యతిరేకించే దానిని మారుస్తుం ది. మనుషులు ఎక్కువగా

బాధపడే స్థా యిలోనే దేవుని రాజ్యం వారిని కలుస్తుం ది. అతి పెద్ద  శత్రు వు చెడు, అన్యాయం,

వేషధారణ, ప్రేమలేనితనం. ఒక్క మాటలో: పాపం. అది మనిషిని ఆత్మీయంగా రోగిగా చేసింది. అది

మనిషిపై అధికారం సంపాదించుకుంది. అప్పుడూ ఇప్పుడూ.

పాపం, బాధ, భయం, శ్రమ, మరణం జరిగే రంగస్థలం మీదికి దేవుడే స్వయంగా వస్తు న్నాడు.

ఇదంతా తన మీద వేసుకుని, ఆ విధంగా కొత్త రాజ్యాన్ని స్థా పించడానికి ఆయన వస్తు న్నాడు.

దేవుని పాలన – అందరికీ శ్రేష్ఠమైనది
30 సంవత్సరాలు మరుగున ఉన్న తర్వాత యేసు మూడున్నర సంవత్సరాలు బహిరంగంగా

పనిచేస్తు న్నాడు. ఆయన స్వస్థపరుస్తు న్నాడు, విడిపిస్తు న్నాడు, నిజంగా ముఖ్యమైనది ఏమిటో

బోధిస్తు న్నాడు. వేషధారణను బయటపెడుతున్నాడు, ఆకలిగొన్నవారిని తృప్తిపరుస్తు న్నాడు. అలా

దేవుడు ఎవరో, దేవుడు ఏమి కోరుతున్నాడో ఆయన చూపిస్తు న్నాడు. దీని ద్వారా దేవుని నిత్య

రాజ్యం ఒకనాడు ఎలా ఉంటుందో మనుషులమైన మనకు కనిపిస్తుం ది. యేసు చేసిన పని కేవలం

ఆరంభం మాత్రమే. ఒక వాగ్దా నం కూడా. ఎందుకంటే దేవుని మహా ప్రణాళికలో యేసులో ఇప్పటికే

మెరుస్తు న్న గొప్ప లక్ష్యం ఉంది: కొత్త ఆకాశం, కొత్త భూమి; యేసు దేనికి వ్యతిరేకంగా పోరాడాడో

అందులో ఏదీ అక్కడ ఇక ఉండదు. దేవుడు తన కుటుంబంతో నివసించే కొత్త భూమి.46

మార్చబడిన, నూతనపరచబడిన మనుషులు శ్రద్ధగా పరిపాలించే కొత్త భూమి. నియంతలూ

నిరంకుశులూ కాదు. శుభవార్త ఇదే: చక్రవర్తు లతో, అధ్యక్షులతో ఉన్న లోక రాజ్యాలు

గతించిపోతాయి. దేవుని రాజ్యం వస్తుం ది; ఎప్పటికీ నిలిచి ఉంటుంది.47

అది యేసుతో మొదలైంది. ఈ రోజు అది ఉంది. బయటి నుండి చూస్తే మరుగై ఉంది. కనిపించే

రాజు లేకుండా. ఉపమానంలో దేశాంతరం వెళ్లిన యజమానిలా రాజు కొంతకాలం వెళ్లిపోయాడు.

46. ప్రకటన 21:3-5 
47. దానియేలు 2:44-45; 7:26-27 

ఆయన రాజ్యం ఆయన తిరిగి రావడం కోసం ఎదురుచూస్తోం ది.48 ఈ రోజు అది ఒక “అండర్కవర్”

రాజ్యం – రహస్యంగా పనిచేసే రాజ్యం. సరిహద్దు లు లేకుండా. రాజధాని లేకుండా. అది లోక

సామ్రాజ్యాల పక్కనా రాజకీయ వ్యవస్థల పక్కనా జీవిస్తుం ది. ఇక్కడ లేని, కనిపించని, కానీ నిజమైన

రాజైన యేసుకు మనుషులు నమ్మకంగా ఉంటామని ప్రమాణం చేసిన ప్రతి చోటా. వారు ఏ హింసా

లేకుండా ఈ రాజ్యాన్ని స్థా పిస్తా రు.49 వారి ఆయుధం ప్రేమ. మృతులలో నుండి లేచి పరలోకానికి

వెళ్లిపోయిన తమ యేసు తిరిగి వస్తా డని వారు ఎదురుచూస్తు న్నారు. ఆయన అలా వాగ్దా నం

చేశాడు.50 రాజు తిరిగి రావడం – బహిరంగంగా, కనిపించేలా, మహా శక్తి తో. అప్పుడు లోక

సామ్రాజ్యాలన్నీ అంతమవుతాయి. లోక సంఘటనలపై దుష్టంగా ప్రభావం చూపే అదృశ్య శక్తు లు

కూడా.

ప్రేమతో, నీతితో సాగే ఆయన పాలనను ఎదిరించే ప్రతిదానిపై దేవుని విజయాన్ని శుభవార్త

ప్రకటిస్తుం ది. యేసు జీవితంలో అది మొదలైంది. దేవుని అంతిమ విజయం ఇంకా రావలసి ఉంది.

అది ఆపలేనంతగా దగ్గరపడుతోంది. ఆయన రాజ్యం ఇప్పటికే ఉంది, కానీ ఇంకా పూర్తిగా కాదు.

ఇంకా కనిపించేలా కాదు. యేసు తిరిగి వచ్చేవరకూ అది తాత్కాలికమైన, మర్మమైన రూపంలో

ఉంటుంది. అయినా రాబోయేదాని రుచి ఇప్పటికే ఉంది. పరిశుద్ధా త్మలో సమాధానం, ఆనందం.51

భూమి అంతటా సువార్త వ్యాపించడం, ప్రతిరోజూ కృతజ్ఞతతో రాజుకు తమను తాము

సమర్పించుకునే మనుషులు – ఇవి ఈ రాజ్యపు అదృశ్య ఉనికికి సాక్ష్యమిస్తు న్నాయి. ఈ రోజు

వరకూ జరిగే సూచకక్రియలు, అద్భుతాలు, స్వస్థతలు కూడా అంతే.

నజరేతు యేసే క్రీస్తు  అనీ, ఆయన అన్నిటిపై ప్రభువుగా చేయబడ్డా డనీ చేసే ప్రకటనే సువార్త.52

కుమారుడు తండ్రి చేత పంపబడ్డా డు. పాత నిబంధనలో చదువుకోగల పురాతన ప్రవచనాలన్నిటినీ

ఆయన నెరవేర్చాడు. దావీదు సంతానంగా ఆయన మనిషి అయ్యాడు. మన కోసం, మన పాపాల

కోసం ఆయన చనిపోయాడు. పాతిపెట్టబడ్డా డు, మృతులలో నుండి లేపబడ్డా డు, దేవుని సింహాసనం

మీద కిరీటం ధరింపజేయబడ్డా డు. అక్కడి నుండి ఆయన పరిపాలిస్తు న్నాడు. సర్వాధికారం

ఆయనకు ఇవ్వబడింది. యేసే క్రీస్తు !

48. మత్తయి 25:14-30 
49. మత్తయి 5:43-48 
50. అపొస్తలుల కార్యములు 1:10-11 
51. రోమా 14:17 
52. అపొస్తలుల కార్యములు 2:36; 3:20-23; 10:36 

దేవుని కుమారుని సువార్త
యేసు క్రీస్తే సువార్త. కొత్త నిబంధన దానిని క్రీస్తు  సువార్త అని పిలుస్తుం ది.53 అపొస్తలులూ, యేసుకు

శిష్యులుగా మారి ఆయనను వెంబడించినవారందరూ ప్రకటించింది ఇదే.54 వారు ఆయననే

ప్రకటించారు.55 ఇదే రాజ్య సువార్త. ఆయనే రాజు. కానీ ఆయన ఇంకా ఎక్కువ. మనకు ఒక రాజు

మాత్రమే అవసరం కాదు. ఒక విమోచకుడు కూడా అవసరం.

నాలుగు జీవిత వృత్తాం తాలు శుభవార్త కాబట్టి  అవి సువార్తలు అని పిలువబడుతున్నాయి.

వాటిలో ఒక విషయం కొట్టొ చ్చినట్టు  కనిపిస్తుం ది: తన ప్రచారం కోసం ఆయన స్వయంగా ఏ

ప్రయత్నమూ చేయడం లేదు. తనను రాజుగా చేయడం కూడా ఆయనకు ఇష్టం లేదు.56 స్వస్థత

పొందినవారు ఎవరికీ ఏమీ చెప్పకూడదు. అయినా వారు చెబుతారు; వారి ఆనందం అంత

గొప్పది.57 దయ్యం పట్టినవారిని – ఖచ్చితంగా చెప్పాలంటే వారిలో ఉండి ఆయన నిజమైన గుర్తింపు

తెలిసిన అపవిత్రా త్మలను – మాట్లా డవద్దని ఆయన నిషేధిస్తు న్నాడు.

నిజంగా చూస్తే ఆయన ఎవరో ఎవరూ నిజంగా అర్థం చేసుకోలేదు. ఆయనకు అతి సన్నిహితులు

కూడా. పేతురు “నీవు క్రీస్తు వు” అని చెప్పినా,58 ముందుగా చెప్పబడినదాన్ని చనిపోయి మృతులలో

నుండి లేచిన క్రీస్తు  మాత్రమే నెరవేరుస్తా డని అతనికి తెలియదు.

శిష్యులతో దాదాపు రెండు సంవత్సరాలు గడిపాక, తాను చంపబడతానని యేసు చెబుతున్నాడు;

వారు ఆశ్చర్యపోతారు. అది కూడా మహారాజు పట్టణమైన యెరూషలేములో.59 పరిసయ్యులూ

ప్రధాన యాజకులూ శాస్త్రు లూ పెట్టు కున్న ద్వేషం కారణంగా. అదే సమయంలో మూడు రోజుల

తర్వాత తాను మళ్లీ లేస్తా నని ఆయన చెబుతున్నాడు.60

అంతా ఊహించలేని ఒక విషాదంలో ముగిసిపోవాలా? అది శుభవార్త కాగలదా? చంపబడే

రాజా?

కానీ తాను అనేకుల కోసం తన ప్రాణాన్ని విమోచన క్రయధనంగా61 ఇవ్వవలసి ఉందని యేసు

చెబుతున్నాడు. కొనుగోలు వెలగా ఆయన ప్రా ణం మార్పిడి చేయబడింది. అనేకులను

విమోచించడానికి. బానిసత్వం నుండి విమోచించటానికి. పాపం, మరణం అనే చెరసాల నుండి.

స్వార్థం నుండి, ఆత్మప్రేమ నుండి, వ్యసనాల నుండి. అదృశ్య శక్తు ల అధికారం నుండి. ఈ మరణం

53. రోమా 15:19; 1 కొరింథీ 9:12; 2 కొరింథీ 2:12; ఫిలిప్పీ 1:27; 1 థెస్సలొనీక 3:2 
54. అపొస్తలుల కార్యములు 8:4, 12, 25, 35, 40; 10:36; 11:20; 13:38; 14:7, 15, 21 
55. అపొస్తలుల కార్యములు 5:42; ఎఫెసీ 3:8; ఫిలిప్పీ 1:17-18; కొలొస్సీ 1:28 
56. యోహాను 6:15 
57. మార్కు 1:34, 43-45; 5:43; 8:26 
58. మత్తయి 16:13-20; లూకా 9:18-21 
59. కీర్తనలు 48:2; మత్తయి 5:35; 21:5 
60. మత్తయి 16:13-21; మార్కు 8:27-32; లూకా 9:18-22, 44-45; 18:31-34 
61. కీర్తనలు 49:7; మత్తయి 20:28; మార్కు 10:45; 1 తిమోతి 2:6 

సమస్తా న్నీ కలుపుకునే, లోకాన్ని మార్చే రక్షణ సంఘటన కావలసి ఉంది. ప్రమాదం కాదు, ఓటమీ

కాదు.

ఆయన జీవితం ఒకదాన్ని నెరవేర్చడం62 వైపే సాగింది: ఎంతో విరుద్ధంగా వినిపించినదాన్ని.63

ఆయనకు ఇది ముందే తెలుసు.64 మనుషుల విమోచన కోసం వెల చెల్లించడానికి ఆయన సిద్ధంగా

ఉన్నాడు. తన సొంత ప్రా ణంతో. వారి కోసం చనిపోగలగడానికి ఆయన మనిషి అయ్యాడు.65

మంచిని మాత్రమే చేసి మంచిని మాత్రమే మాట్లా డినవాడు. ఏ పాపమూ లేనివాడు.66 మనందరికీ

పూర్తిగా భిన్నమైనవాడు. సమర్పణతో, పొరుగువారి సేవతో నిండిన జీవితం. కొంచెం కూడా స్వార్థం

లేకుండా. ఎన్నడూ ముగియకూడనంత విలువైన, పవిత్రమైన, పరిశుద్ధమైన జీవితం. యేసు

జీవితం, ఆయన కార్యాలే సువార్త. ఆయన నైతిక పరిపూర్ణ త మాత్రమే కాదు. పాపం, రోగం,

దయ్యాల పట్టు , మరణం – వీటికి వ్యతిరేకంగా ఆయన చూపిన ప్రతిఘటన, చేసిన పోరాటం,

పొందిన విజయం కూడా.

మరణంలో అది తన శిఖరాన్ని, తన నెరవేర్పును, తన అంతిమ విజయాన్ని కూడా చేరవలసి

ఉంది. అన్నిటినీ మార్చిన మరణం. విశ్వంలో అధికార మార్పు.

ఆయన ప్రేమ ఒప్పిస్తుం ది. ఆయన మనుషులను కలుసుకునే తీరు, వారి వెంట వెళ్లే తీరు, వారిని

లేవనెత్తే తీరు, స్వస్థపరిచే తీరు, విలువనిచ్చే తీరు. ఏ భేదమూ లేకుండా – చిన్నవారిని, పెద్దవారిని,

రోగులను, పాపులను. ఈ యేసే ప్రకటించబడుతున్నాడు. చనిపోయి, మృతులలో నుండి లేచి,

జీవిస్తు న్నవాడు. ఈ రోజు సువార్తలో కనిపించకుండానే బలంగా అనుభవానికి వచ్చేలా ఉన్నవాడు.

మనుషులను కలుసుకునేవాడు.

సువార్తను ఎదుర్కొన్నవాడు యేసును ఎదుర్కొంటాడు. ఇశ్రాయేలులో సంచరించిన అప్పటిలాగే

ఆయన ఈ రోజు నిజంగా జీవిస్తు న్నాడు. ఇప్పుడు దేవుని పరలోక మహిమలో జీవించే, మృతులలో

నుండి లేచినవానిగా. దేవుని సింహాసనం మీద. కానీ తన ఆత్మ ద్వారా సంతోష సందేశం

ప్రకటించబడే ప్రతి చోటా ఆయన ఉన్నాడు. విశ్వాసంతో కూడిన విధేయతతో ప్రతిరోజూ మనుషులు

యేసు వైపు తిరిగి ఆయనను వెంబడించడమే దీనికి రుజువు.

తండ్రి కుమారుని పాప పరిహారంగా, అంటే మన పాపాల క్షమాపణగా, పంపాడు. ఆయన

లోకాన్ని ప్రేమిస్తు న్నాడనడానికి ఇదే రుజువు. లోక రక్షణలో తండ్రి, కుమారుడు, పరిశుద్ధా త్మ ఏకమై

ఉన్నారు.67

62. లూకా 9:51 
63. లూకా 12:50; యోహాను 17:4; 19:28-30 
64. యోహాను 18:4 
65. హెబ్రీ 2:14 
66. 2 కొరింథీ 5:21; 1 పేతురు 2:22; హెబ్రీ 4:15; 1 యోహాను 3:3, 5 
67. యోహాను 3:16; 1 యోహాను 4:9-14 

రాజు, సిలువ
యేసు తన ముగింపు మీదనే దృష్టి  నిలిపాడు. చాలా ముందుగానే వచ్చిన ముగింపు.68 కానీ అదే

సమయంలో ఏదో కొత్తదానికి ఆరంభం. ఎంతో గొప్పదానికి. తన ప్రాణాన్ని విమోచన క్రయధనంగా

ఇవ్వడానికి ఆయన వచ్చాడు. అనేకులకు విమోచన! ఇదే ఆయన తండ్రి హృదయవాంఛ, చిత్తం.69

ఈ చిత్తా న్ని నెరవేర్చడానికి యేసు సమస్తా న్నీ ధారపోశాడు. యేసు జీవితంలోని చివరి అంకానికి

దగ్గరగా వద్దాం . అది ఎంత వివరించలేనిదంటే, మనం ఆలోచనతో, సంయమనంతో దాని దగ్గరికి

వెళ్తాం .

రాజు హత్య
ఆయన తన శిష్యులతో కలిసి పస్కా పండుగకు యెరూషలేముకు నడిచి వెళ్తు న్నాడు. పట్టణానికి

వెళ్లే దారిలోనూ పట్టణంలోకి ప్రవేశించేటప్పుడూ ఆయనకు రాజులా – అవును, రాజుగానే –

స్వాగతం లభిస్తుం ది. చివరికి దేవుని రాజరికం మొదలవుతోందా?

పట్టణం కిక్కిరిసి ఉంది. లెక్కలేనంతమంది యాత్రికులు వస్తు న్నారు. ఆయన అక్కడ ఒక వారం

మొత్తం ఉంటాడు.70 ఈ రోజు మనం దానిని శ్రమల వారం అని పిలుస్తాం . ఆయన బోధిస్తా డు,

శాస్త్రు లతో ఎడతెగని వాదనలో ఉంటాడు. వారు ఆయనను పట్టు కుని ఉచ్చులో పడేయాలని

చూస్తా రు, కానీ ఆయన జ్ఞా నం చేత మళ్లీ మళ్లీ ఓడిపోతారు. మత నాయకుల వేషధారణనూ

ప్రేమలేనితనాన్నీ ఆయన బయటపెడతాడు. ప్రజల మీద దాని ప్రభావం గొప్పది. దేవాలయ

ఆవరణలో డబ్బు మార్చేవారి బల్లలను కొంతసేపు చేతులతో పడదోసిన ఆయన దేవాలయ చర్యను

ప్రజల అధికారులు సహించలేకపోయారు. అభ్యంతరకరమైన ఈ నజరేయుని లోకంలో లేకుండా

చేయడానికి వారు పథకం వేస్తా రు.

గురువారం సాయంత్రం యేసు తన శిష్యులతో యూదుల పస్కాను ఆచరిస్తా డు. ఈ పస్కా

భోజనం జరుగుతుండగా ఆయన ఒక కొత్త ఆచారాన్ని ప్రవేశపెడతాడు. ఆయన ఒక రొట్టెను

తీసుకుని, దానిని విరిచి, ఈ మాటలతో తన శిష్యులకు పంచుతాడు: ఇది మీ కోసం ఇవ్వబడుతున్న

నా శరీరం. తర్వాత ఒక ద్రా క్షారస పాత్రను తీసుకుని ఇలా అంటాడు: ఇది పాపక్షమాపణ కోసం

చిందించబడుతున్న కొత్త నిబంధన రక్త మైన నా రక్తం .71 ఆ సమయంలో ఈ మాటలు ఎంత దూరం

వ్యాపించేవో, ఎంత లోతైనవో శిష్యులు గ్రహించలేదు.

68. కీర్తనలు 102:24 
69. లూకా 22:42 
70. మత్తయి 21-27 
71. మత్తయి 26:26-30; మార్కు 14:22-26; లూకా 22:14-20 

తర్వాత అంతా తన దారిన సాగిపోతుంది. యేసు సొంత శిష్యుడే ఆయనను అప్పగిస్తా డు.72

ఆయన బంధించబడతాడు.73 ప్రధాన యాజకుల ముందుకు తీసుకుపోబడతాడు.74 రోమా అధిపతి

పిలాతుకు అప్పగించబడి, ఏ అపరాధమూ లేకుండానే ఖండించబడతాడు.75 సైనికులు ఆయనను

హింసిస్తా రు. అంతా అదుపు తప్పిపోయినట్టు  కనిపిస్తుం ది. యేసు శక్తు ల చేతిలో ఆటబొమ్మ

అవుతాడు. ఆయన లోతైన అర్థంతో ఇలా చెప్పాడు: ఇది మీ గడియ, చీకటి అధికారం.76 సిలువ

సంఘటనలో అందరికీ తెలిసిన మత, రాజకీయ నాయకులు మాత్రమే కాదు, అదృశ్య శక్తు లు కూడా

పనిచేశాయి. దేవుని కుమారునికీ దేవుని రాజ్యానికీ వ్యతిరేకంగా అన్నీ ఏకమయ్యాయి.

మనిషిని తృణీకరించే ఈ ప్రదర్శన సిలువ వేయడంతో ముగిసింది. అతి క్రూ రమైన మరణశిక్షల్లో

ఒకదానితో యేసు చంపబడ్డా డు. ఆ మరపురాని శుక్రవారం నాడు.77 ఎడమ వైపు ఒకడు, కుడి వైపు

ఒకడు – ఇద్దరు నేరస్థు లతో పాటు ఆయన సిలువ వేయబడుతున్నాడు. సూర్యుడు అత్యంత

ఎత్తు లో ఉండే మధ్యాహ్నం 12 గంటల నుండి మధ్యాహ్నం 3 గంటల వరకు చీకటి

కమ్ముకుంటుంది.78 సిలువ వేయబడిన యేసు కేక వేస్తా డు: నా దేవా, నా దేవా, నన్నెందుకు

విడిచిపెట్టా వు?79 అక్కడ అసాధారణమైనది ఏదో జరుగుతోంది. చివరికి ఇంతవరకు వినిపించిన

మాటలన్నిటిలో అతి ముఖ్యమైన మాటలను యేసు కేక వేసి చెబుతాడు: సమాప్తమైనది!80 గ్రీకు

మాట tetelestai – యేసు దానిని బహుశా అరామిక్ భాషలో పలికి ఉంటాడు – అంటే:

అప్పగించిన పని పూర్తయింది. ఆయన దేని కోసం వచ్చాడో అదంతా జరిగిపోయింది. విమోచన

క్రయధనం ఇవ్వబడింది. ఈ మాటలు అన్న వెంటనే ఆయన చనిపోయాడు. ఆయన తన ఆత్మను

తన తండ్రి చేతుల్లో  అప్పగించాడు.81

సిలువ వేయడాన్ని అమలుచేసిన, అంతా దగ్గర నుండి చూసిన రోమా శతాధిపతి ఎంతో

చలించిపోయాడు. అతడు ఇలా అంటాడు: నిజంగా ఈ మనిషి దేవుని కుమారుడే!82

చాలామంది చాలా కాలంగా కోరుకున్నది చివరికి నెరవేరింది. తమ హృదయాల్లో  ఏముందో

మనుషులు బయటపెట్టా రు. ఇంతకంటే ఘోరంగా, వికారంగా, క్రూ రంగా ఉండటం సాధ్యం కాదు.

హింసా ద్వేషమూ చీకటి శక్తు లూ విజయం సాధించాయి.

72. మత్తయి 26:14; మార్కు 14:10 
73. యోహాను 18:1-11 
74. యోహాను 18:12-24 
75. యోహాను 18:28-19:16 
76. లూకా 22:53 
77. యోహాను 19:17-24 
78. లూకా 23:44 
79. మత్తయి 27:46 
80. యోహాను 19:30 
81. లూకా 23:46; యోహాను 19:30 
82. మార్కు 15:39 

యేసు మీద ఏ నేరమూ మోపడం సాధ్యం కాలేదు. నిర్దో షి ఒక నేరస్థు ని మరణం

పొందుతున్నాడు. శ్రమ అంతటిలోనూ యేసు ఎదురు తిరగలేదు.83 ఆయన చేసిన ప్రా ర్థనకు సాటి

లేదు: తండ్రీ, వీరిని క్షమించు, తాము ఏమి చేస్తు న్నారో వీరికి తెలియదు.84 తండ్రి ఆయనతో పాటు

శ్రమ మార్గంలో నడుస్తా డు. అది ఆయనను మరణం నుండి రక్షించదు. తండ్రి తన కుమారుని

కనికరించి తప్పించలేదు.85

యేసు చాలా త్వరగా, తనతో పాటు సిలువ వేయబడినవారికంటే ముందే చనిపోతాడు.

యూదుల మహాసభ సభ్యుడైన అరిమతయియ యోసేపు ఆ దేహాన్ని ఇంతవరకు ఉపయోగించని

తన సొంత సమాధిలో ఉంచుతాడు.86 ఆయన మీద ఆశ పెట్టు కున్నవారందరికీ ఒక లోకమే

కూలిపోతుంది. ఆశ అన్నిటికంటే చివరగా చనిపోతుంది. ఇప్పుడు అది కూడా చనిపోయింది.

ఆదివారం ఉదయం యేసు దేహానికి సుగంధ ద్రవ్యాలు పూయడానికి సమాధి దగ్గరికి వచ్చినది

స్త్రీలే. వారు నిర్ఘాం తపోతారు: టన్నుల బరువున్న సమాధి రాయి సమాధి పక్కన పడి ఉంది. తెరిచి

ఉన్న సమాధిలో వారికి యేసు దేహం కనిపించదు. అది ఖాళీగా ఉంది. ఆయన దేహం ఇక అక్కడ

లేదు. దానికి బదులు దేవదూతలు ఉన్నారు; వారు ఇలా అంటారు:

ఆయన ఇక్కడ లేడు. ఆయన చెప్పినట్టే  లేచాడు!87

ఊహించినదానికి భిన్నం గా
తమ గురువు మృతులలో నుండి లేచాడని శిష్యులు నెమ్మదిగా మాత్రమే గ్రహిస్తు న్నారు. యేసు

వారికి కనిపించి, వారు ఆయనను చూసి ముట్టు కునేవరకూ. ఆయనే. అదే వ్యక్తి , అయినా ఏదో

విధంగా వేరుగా. మృతులలో నుండి లేచాడు. కొత్త శరీరం. అయినా: చేతుల్లో , పాదాల్లో  మేకుల

గుర్తు లు, ఆయన ప్రక్కలోని గాయం స్పష్టంగా కనిపిస్తు న్నాయి. ఆయన వారితో కలిసి తింటాడు, కానీ

మూసి ఉన్న తలుపుల గుండా వెళ్తా డు. ఒకసారి ఇక్కడ, ఒకసారి అక్కడ ఉంటాడు.88 చాలామంది

శిష్యులకు కనిపిస్తా డు. తన సోదరుడైన యాకోబుకు కూడా.89 కొత్త ఉనికిలో మృతులలో నుండి

లేపబడినవానిగా ఆయన వేరైనవాడు, అయినా అదే సమయంలో వారి యేసే.

ఆయన తమకు అంతా ముందే చెప్పాడని వారు గ్రహించడం మొదలుపెడతారు. ఇప్పుడు 40

రోజులు వారు మృతులలో నుండి లేచిన యేసుతో కలిసి ఉంటారు. ఆయన ఎన్నో ప్రశ్నలకు

83. యెషయా 53:7; 1 పేతురు 2:23 
84. లూకా 23:34 
85. యోహాను 3:16; రోమా 8:32 
86. యెషయా 53:9; లూకా 23:50-56 
87. లూకా 24:1-12; యోహాను 20:1-10 
88. లూకా 24:13-49; యోహాను 20:11-31; 21:1-14 
89. 1 కొరింథీ 15:5-7 

జవాబిస్తా డు. వారి సందేహాలను తీసివేస్తా డు. వారిని కొత్తగా దిశానిర్దేశం చేస్తా డు. వారి కొత్త పని

కోసం. రాజ్యం గురించి ఆయన వారికి బోధిస్తా డు.90 తన మరణం గురించి. తాను ఎందుకు

చనిపోవలసి వచ్చిందో. ఇది ఆయన ఇంతకుముందే చెప్పాడు, కానీ ఇప్పుడు అది మరింత మరింత

స్పష్టమవుతోంది. అది అర్థం లేని విషాదం కాదు. అది దేవుని మహా ప్రణాళిక; యేసు మరణం,

పునరుత్థా నం దానికి కేంద్రం. లోకాన్ని కుదిపివేసిన ఆత్మీయ భూకంపానికి కేంద్రబిందువు. కొత్త

కాలానికి ఇరుసు. విశ్వంలో యుద్ధరంగ మార్పు, అధికార మార్పు.

ఒక సిలువకు ఈ విశ్వవ్యాప్తమైన ప్రాముఖ్యం ఎందుకు ఉండాలని మీరు ఆశ్చర్యపోవచ్చు. అది

దీనికి తప్ప మిగతా అన్నిటికీ గుర్తు  కదా. సిలువ మరణం మనిషిని మనిషి కాకుండా చేయడానికీ,

అత్యంతగా అవమానించడానికీ, జ్ఞా పకం నుండే చెరిపివేయడానికీ ఉద్దేశించబడింది.

దేవుని దృష్టిలో సిలువ
సిలువను మనం దూరం నుండి చూస్తాం . చాలా కాలం క్రితం జరిగిన సంఘటన. చాలా విషయాల్లో

మన సొంత లోకానికీ సంస్కృతికీ పరాయిగా కనిపించే ఒక లోకంలో, ఒక సంస్కృతిలో. కానీ ఈ

సిలువను మనం సరిగ్గా  అర్థం చేసుకుంటే, దూరంగా ఉన్న ఈ సిలువలో దేవుడు మనకు దగ్గరగా

ఉన్నాడని కనుగొంటాం.

మెస్సీయ మరణం ఒక ప్రమాదం కాదని శిష్యులు గ్రహించడం మొదలుపెట్టా రు. అది మన

విమోచనకు వెల. అది సరిగ్గా  అలాగే జరగవలసి ఉందని వారు గుర్తించి ప్రకటించారు.91 అది

అవసరమైనది. ఎందుకంటే క్రీస్తు  మన కోసం చనిపోయాడు.92 అర్థం కానిదానికి తర్వాత ఏదో ఒక

అర్థా న్ని కల్పించడానికి వారు ప్రయత్నించలేదు. తమకూ ఇతరులకూ ఊరట కలిగించడానికి.

ఎందుకంటే యేసు తన మరణానికి ముందూ తర్వాతా చెప్పినదాని ద్వారా వారు అర్థం

చేసుకున్నారు. దేవుడు యేసును మృతులలో నుండి లేపి హెచ్చించాడు. లోక భవిష్యత్తు  ఇప్పుడు

ఆయన మీదనే ఆధారపడి ఉంది. సిలువ సంఘటనలో, ఆయన స్వయంగా తనను తాను బలిగా

అర్పించుకోవడంలో, దేవుడు లోకాన్ని తనతో సమాధానపరచుకోవడాన్ని వారు గుర్తించారు.93 యేసు

బలిగా లోక పాపాలను మోసి తీసివేశాడని.94

యేసు ఎదురు తిరగకుండా తనను తాను అప్పగించుకున్నాడు కాబట్టి  దేవుని ప్రేమ ఎంత గొప్పదో

స్పష్టమైంది. రూపం చెడిపోయి, చిత్రహింసలు పొందిన సిలువ మీది యేసులో సమాధానం కోసం

90. అపొస్తలుల కార్యములు 1:3 
91. అపొస్తలుల కార్యములు 2:22-24; 3:18, 24; 8:35; 9:22; 13:32, 38; 18:28; 26:23 
92. 1 కొరింథీ 15:3; గలతీ 1:4; 3:13; 1 థెస్సలొనీక 5:10; తీతు 2:14; 1 పేతురు 2:24; 1 యోహాను 3:16; ప్రకటన
1:5 
93. 2 కొరింథీ 5:19-21 
94. యోహాను 1:29, 36 

దేవుని చేయి చాపబడి ఉంది.

మన కోసం బలి అయ్యా డు
ఇశ్రాయేలుకు జంతు బలుల ఆరాధనా విధానం ఉండేది. ఇంకా ఎన్నో జాతులకు కూడా. వాటిలో

కొన్ని ఈ రోజు వరకూ ఉన్నాయి. కొత్త నిబంధన యేసు మరణాన్ని ఒక బలిగా వర్ణి స్తుం ది; ఒక

విధంగా ఇశ్రాయేలు అర్పించిన జంతు బలులన్నిటి నెరవేర్పుగా.95 ఇది ఒక రూపకం; యేసు ఏమి

సాధించాడో మనం అర్థం చేసుకోవడానికి మనకు ఇచ్చిన సహాయం. బలి అనే ఆలోచన ఆరాధనా

విధానం వెలుపల కూడా తెలియనిది కాదు. ఒక మనిషి ఇతరులను రక్షించడానికి వారి కోసం తనను

తాను అప్పగించుకున్నప్పుడు.

జంతు బలులు బలిపీఠం దగ్గర ప్రశాంతంగా వధించబడేవి. కానీ యేసును మనుషులు చంపారు.

ఆయన సులభంగానో త్వరగానో చనిపోలేదు. ఆయన బలాత్కారంగా చంపబడ్డా డు. బలి

స్వభావంలో రక్తం  చిందించడం, మరణం భాగం; కానీ శ్రమ, క్రూ రత్వం కాదు. యేసు మరణం

కావాలనే జరిగిన హింసాత్మకమైన, దుష్టమైన సంఘటన. సిలువ మరణం భయపెట్టి

హెచ్చరించడానికే ఉద్దేశించబడింది. మనుషులు గుర్తించినా గుర్తించకపోయినా, యేసుకు

వ్యతిరేకంగా వారు చేసిన హింస దేవునికి వ్యతిరేకంగా చేసిన హింస.

లోకం చేసిన హింసకు దేవుడు స్వయంగా ఇచ్చిన ప్రతిస్పందన ఇది: చెడు శక్తు లు నిర్వీర్యం

చేయబడ్డా యి. అవి సహించబడి, తనలో ఇముడ్చుకోబడటం ద్వారా. అందుకే దాడి

చేయబడినప్పుడు యేసు తనను తాను సమర్థించుకోకపోవడం ఎంతో ప్రాముఖ్యం. క్షమించటంలో

లోపలి బాధను సహించటం, తనలో ఇముడ్చుకోవటం ఉంది. చేదు, పగ, ద్వేషం, ప్రతీకారం

పుట్టకుండా తిరస్కరించడం కూడా ఉంది. దేవుడు నిర్దో షియైన బలిగా లోకంలోకి వస్తు న్నాడు.

చివరికి ఆ బలి మరణం అద్వితీయమైనదై ఉండాలి. కేవలం ఒక ఆచార సంబంధమైన జంతు బలి

కాదు. చివరికి పాత నిబంధన బలులు నిజంగా సత్యమైన బలికి ముంగుర్తు లు మాత్రమే.

యేసు మన పాపాల వల్ల చనిపోయాడు, అన్నిటికంటే ఎక్కువగా మన పాపాల కోసం

చనిపోయాడు.96 లోక పాపాన్ని తీసివేసే దేవుని బలి గొర్రెపిల్ల ఆయనే.97 మన పాపాల నుండి, మన

అపవిత్రత నుండి మనం శుద్ధి  చేయబడటానికి బలిగా ఆయనే ఏకైక మార్గం. పరిశుద్ధు డైన దేవుని

సన్నిధిలోకి రావడానికి.

బలి పశువు మీద చేతులు ఉంచడం లేదా అదిమిపెట్టడం ద్వారా బలి అర్పించేవాడు ఆ బలితో

తనను తాను ఏకం చేసుకుంటాడు. ఏదో బలి మీదికి బదిలీ అవుతుంది. కళంకం, అపవిత్రత బలి

95. ఎఫెసీ 5:2; హెబ్రీ 7:27; 9:14, 26; 10:12, 14 
96. 1 కొరింథీ 15:3 
97. యోహాను 1:29, 36; 1 పేతురు 1:18-21 

మీదికి వెళ్లి, అలా నాశనం చేయబడ్డా యి. బలి ఒక రకమైన ప్రత్యామ్నాయం అవుతుంది. ఒక బలి –

ఖచ్చితంగా చెప్పాలంటే బలి రక్తం  – పాపాలను పరిహరించగలిగింది. పాప పరిహారం అంటే మన

పాపాలు తుడిచివేయబడటం. అవి చేసిన నష్టం కూడా తొలగించబడుతుంది. పాపం

కప్పబడుతుంది, దాని శక్తి  విరిగిపోతుంది. విరిగిపోయినది బాగవుతుంది.

జంతు బలులన్నిటి నమూనాను యేసు నెరవేర్చాడు. అదే సమయంలో వాటిని అంతం

చేశాడు.98 వాటిని అనవసరం చేశాడు. ఇప్పుడు పాపం లేని ఒక మనిషి మన పాపాల కోసం

చనిపోయాడు. పాపుల కోసం ఒక పరిపూర్ణు డు. మన పాపాలను, అతిక్రమాలను, దుష్కార్యాలను,

దేవునికీ మనుషులకూ వ్యతిరేకంగా మనం చేసిన లెక్కలేనన్ని తప్పులను, మన అవిధేయతను

ఆయన తన మీద వేసుకున్నాడు. తానే వాటిని చేసినట్టు గా. వాటిని శాశ్వతంగా తొలగించాడు.99

తన మరణంలోకి. సిలువ మీద ఆయన మన పాపపు భారాన్నీ పాపాల భారాన్నీ మోశాడు. అక్కడ

సిలువ మీద దేవుడు తన కుమారునిలో పాపాన్ని ఖండించాడు, అవును, దానిపై తీర్పు తీర్చాడు.100

అలా ఆయన మరణం సిలువ వేయబడిన ఇతరుల మరణం వంటిది కాదు. ఇక్కడ పాపి కాని

ఒకడు పాపి మరణం పొందాడు. మన పాపాలతో, మన అన్యాయాలతో భారం మోపబడిన బలిగా.

లోకమంతటి పాపాలతో ఏకం చేయబడటం భరించలేని విషయం. ఇతరుల కోసం పాపం మీద

వచ్చిన ఖండనను తనలో సహించటాన్ని లోకంలో ఏ బాధతోనూ ఏ అనుభవంతోనూ పోల్చలేం.101

అది ఒక్కసారే జరిగిన విషయం. గాయపరిచే సిలువ మరణం జరిగిన, మనిషి పట్ల అత్యంత

శత్రు త్వం గల పరిసరాల్లో . అదే వెల. మరో రెండు సిలువల మధ్య ఉన్న ఈ సిలువ మీద అన్ని

కాలాల్లో కెల్లా  అతి గొప్ప శ్రమ జరిగింది.

భవిష్యత్తు  మనుష్యకుమారుని చేతుల్లో  ఉందనడానికి ఈ శ్రమే హామీ. దేవుడు స్వయంగా తన

మీద వేసుకున్న శ్రమల లోతు ఒక మర్మంగానే ఉంటుంది. సాధ్యమైన ఏకైక పరిష్కారాన్ని దేవుడే

స్వయంగా సృష్టిస్తు న్నాడు: తన కుమారుని అద్వితీయమైన బలి. మనం ఎన్నటికీ జరగనట్టు

చేయలేనిదాన్ని గాని సాధించలేనిదాన్ని గాని అది నెరవేరుస్తుం ది.

మన కోసం, దేవుని కోసం యేసు తనను తాను బలిగా అప్పగించుకోవడమే మనపట్ల

అపరిమితమైన ప్రేమకూ ఉదారతకూ దయకూ రుజువూ పునాదీ ఆరంభ బిందువూ.

చనిపోయిన, మరణించిన క్రీస్తు  మనకు సహాయం చేయలేడు.102 అన్నిటినీ నిర్ణ యించే ప్రశ్న

మిగిలింది: దేవుడు తన కుమారుని బలిని నిజంగా అంగీకరించాడా?

98. హెబ్రీ 7:27; 9:26, 28; 10:10, 14 
99. హెబ్రీ 8:12; 10:17; మీకా 7:19 
100. రోమా 8:3 
101. రోమా 8:3; 2 కొరింథీ 5:21 
102. 1 కొరింథీ 15:17 

అవును! దేవుడు ఆయనను మృతులలో నుండి లేపాడు. యేసు మృతులలో నుండి లేపబడటం

ఒక అద్భుతం కంటే ఎక్కువ. ఒక ఆశ్చర్యార్థక చిహ్నం కంటే ఎక్కువ. ఈ అద్వితీయమైన బలిని

దేవుడు సంతోషంతో అంగీకరిస్తు న్నాడనీ, ఇప్పుడు పాపులను నీతిమంతులుగా ప్రకటించగలడనీ

అది ప్రకటిస్తుం ది.103 ఆయన ఏ షరతూ లేకుండా కృప చూపి క్షమిస్తా డని దాని అర్థం. పాపులను

నీతిమంతులుగా చేస్తా డని కూడా.104 వారు ఎన్నడూ పాపం చేయనట్టు గా.

దేవునికి బలి అవసరమా?
క్రీస్తు  సిలువ గురించి ఎవరైనా అంతులేకుండా ఆలోచించవచ్చు. మీరు కూడా ఎప్పుడైనా ఇలా

అడిగారా: దేవునికి బలి అవసరమా? లేదా, ప్రేమాస్వరూపియైన దేవుడు తన కోపాన్ని

చల్లా ర్చుకోవడానికి బలిని కోరడం ఎలా సాధ్యం?

మొదట మనకు స్పష్టంగా తెలియవలసినది: బలి అవసరమైనది మనకే. దేవునికి కాదు. సమస్య

మనకే ఉండింది. దేవునికి కాదు. మనం పాపం చేశాం; పాప పరిహారం కోసం, నష్టపరిహారం కోసం

మనమే బలి అర్పించవలసి ఉండేది. ఎందుకంటే పాప పరిహారం అతిక్రమించినవాని బాధ్యత. కానీ

పరిస్థితిని సరిచేయగల ఏకైకుడు దేవుడే. ఆయనే వెల చెల్లిస్తా డు. దేవునితో సంబంధాన్ని మళ్లీ

నెలకొల్పడానికి. క్షమించడానికి సిద్ధంగా, ఇష్టంగా ఉండటం ద్వారా. యేసులో దేవుడు చేస్తు న్నది ఇదే.

రక్తం  చిందించే బలి లేకుండా సాధ్యం కాదా అని నేను కూడా ఆలోచించాను. ముఖ్యంగా యేసు

భయంకరమైన సిలువ మరణం లేకుండా. సిలువ వేయబడటానికి కొంచెం ముందు గెత్సేమనే తోటలో

యేసు ప్రా ర్థిస్తు న్నాడు, వేడుకుంటున్నాడు. భయకంపితుడై, నిర్ఘాం తపోయి. అన్నీ చేయగల తన

తండ్రిని, సిలువ తనకు తప్పిపోగలదేమో అని అడుగుతున్నాడు. శ్రమల పాత్ర తన నుండి

తొలగిపోవాలని. కానీ యేసు తండ్రి చిత్తా న్ని నెరవేరుస్తా డు. ఎదురు తిరగకుండా ఆయన

అన్యాయమైన తీర్పులోకీ సిలువ సంఘటనలోకీ వెళ్తా డు.105

తోటలోని మాటలు మన ప్రశ్నకు జవాబిస్తు న్నాయి: సిలువ లేకుండా, యేసు మరణం లేకుండా

దేవుని రక్షణ చిత్తా న్ని నెరవేర్చడం సాధ్యం కాలేదు. నిజమే, దేవునికి అన్నీ సాధ్యమే – కానీ రక్షణకు

ఆయనకు తన సొంత మార్గం ఉంది. ఇది ఆయన విశ్వం, ఆయన లోకం. జీవితపు నియమాలనూ

పరిమితులనూ ఆయనే నిర్ణ యిస్తా డు. మనకు ఒక ప్రత్యామ్నాయం అవసరమైంది. మృతులలో

నుండి లేచి మనలను తనతో పాటు జీవంలోకి లాక్కుపోయే విడిపించేవాడు మనకు అవసరమైంది.

మరణ శక్తి ని జయించే విడిపించేవాడు మనకు అవసరమైంది – తన మరణం ద్వారా. మరణం అనే

శత్రు వు కోటలోకి చొచ్చుకుపోయి సంకెళ్లనూ ద్వారాలనూ పగలగొట్టేవాడు.

103. రోమా 4:24-25; 1 కొరింథీ 15:3 
104. రోమా 3:21-26; 5:1, 9 
105. మత్తయి 26:36-46; మార్కు 14:32; లూకా 22:39 

దేవుని ప్రేమ, యేసు ప్రేమ శ్రమల కంటే బలమైనవి. యేసు దేని గురించి అంత అమితంగా

భయపడ్డా డు? రోమీయులు సిలువ మీద మరణశిక్ష అమలుచేయడం గురించా? నిశ్చయంగా. కానీ

మన పాపంతో ఏకంగా గుర్తించబడటం గురించి కూడా. మన పాపాన్ని మోయడం గురించి. తానే

దానికి మూలకర్త, దాని కర్త అయినట్టు గా. మనం ఊహించలేని అతి గొప్ప విషయం ఇందులోనే

ఉంది. ఆ రోజు గొల్గొ తా మీద ఉన్నవారిలో ఎవరూ అర్థం చేసుకోనిది, కనీసం ఊహించను కూడా

ఊహించనిది. సిలువ మీద దేవుని అపరిమితమైన ప్రేమా పరిశుద్ధతా, లోకపు లెక్కలేనన్ని

పాపాలూ, మనుషుల ద్వేషమూ, చీకటి శక్తు లూ ఒకదానితో ఒకటి ఢీకొంటున్నాయి. యేసు దీనిని

సహించాలి. మోయాలి, భరించాలి. దానిని తనతో పాటు తన మరణంలోకి తీసుకువెళ్లా లి.

దేవుని రక్షణ చిత్తం సిలువ లేకుండా సాధ్యమై ఉంటే, గొల్గొ తా మీద ఈ ముగింపు ఉండేది కాదు!

చరిత్రకు మలుపుగా సిలువ ఒక విరోధాభాసంగానే ఉంటుంది. కానీ మనకు అది దేవుని శక్తి గా,

జ్ఞా నంగా రుజువవుతుంది. మళ్లీ ఒకసారి: ఇదే ఆయన మార్గం.

ఇది మనుషుల కల్పన కాదు. యేసు క్రీస్తు  సిలువ విరిగిపోయిన లోకానికి దేవుడిచ్చిన జవాబు.

క్రైస్తవులు, యేసును వెంబడించేవారు సిలువ కోసం క్షమాపణ చెప్పవలసిన అవసరం లేదు. అది

అభ్యంతరంగానే ఉంటుంది. నమ్మనివారి కోసం దానిని ఆమోదయోగ్యమైన రూపంలోకి గాని

తర్కంలోకి గాని తేవడం సాధ్యం కాదు.

శాంతింపజేయబడటానికి గాని తన కోపాన్ని చల్లా ర్చుకోవడానికి గాని దేవునికి బలి అవసరమా

అనే ప్రశ్నకు ఇలా జవాబివ్వవచ్చు: మనమందరం దేవుని ఉగ్రత కింద ఉన్నాం.106 దేవుని ఉగ్రత

బయలుపరచబడింది,107 రాబోయే తీర్పులో అది కనిపిస్తుం ది.108

అయినా దేవుడు దీర్ఘ శాంతుడు.109 ఆయన తన కోపాన్ని అదుపులో ఉంచుకుంటాడు. ఆయన

చెడును తన మీద వేసుకుని శిక్షను వదులుకుంటాడు. క్షమించటానికీ మోయటానికీ భరించటానికీ

సంబంధం ఉంది. దేవుడే స్వయంగా తన ప్రజలైన ఇశ్రాయేలు అన్యాయాన్ని ఎన్నోసార్లు  భరించాడు.

గొల్గొ తా దాని శిఖరం. అక్కడ దేవుడు తన ప్రజల పాపాన్ని భరిస్తా డు; మనుషులమైన మనం

సర్వశక్తి మంతులమై ఉంటే ఇచ్చి ఉండే జవాబును ఆయన వదులుకుంటాడు. దేవుడు మౌనంగా

ఉంటాడు. గెత్సేమనేలోని ప్రా ర్థనను కాదు, సిలువ మీద యేసు చేసిన ప్రా ర్థనను ఆయన

ఆలకిస్తా డు: తండ్రీ, వీరిని క్షమించు, తాము ఏమి చేస్తు న్నారో వీరికి తెలియదు.110

సిలువ మీద దేవుడు తన ఉగ్రతను అంతం చేస్తా డు. ఆయన దానిని అదుపులో

ఉంచుకుంటాడు! సిలువ దేవుని ఉగ్రత అంతమయ్యే స్థలం. ఆయన న్యాయమైన ఉగ్రత మండే

106. యోహాను 3:36; రోమా 3:5; ఎఫెసీ 2:3 
107. రోమా 1:18 
108. రోమా 2:5, 8; 5:9; కొలొస్సీ 3:6; 1 థెస్సలొనీక 1:10 
109. నిర్గమకాండము 34:6; సంఖ్యాకాండము 14:18 
110. లూకా 23:34 

స్థలం కాదు, అది ఆరిపోయే స్థలం. ఎదురు తిరగకుండా ఆయన తనను తాను అప్పగించుకోవడమే

దీనికి రుజువు. సిలువ వేయబడిన దేవునిగా.

అభ్యంతరం. కానీ మనకు అది కోపమూ హింసా అదృశ్యమైపోయే కేంద్రక ద్రవీభవనం. పాపపు

శక్తి , మరణపు శక్తి  రక్తం  కార్చి కార్చి నశించిపోవటం.

1986లో చెర్నోబిల్లో  ఒక అణు రియాక్ట ర్ పేలినప్పుడు, ఇంకా పెద్ద  విపత్తు  ముంచుకొచ్చే

ప్రమాదం ఉండింది. మండుతున్న రియాక్ట ర్ కింద నీటితో నిండిన ఒక తొట్టి  ఉంది. కరిగిన ద్రవ్యం

దానిలోకి ప్రవహించి ఉంటే, భారీ ఆవిరి పేలుడు ఇంకా ఎంతో ఎక్కువ రేడియేషన్ను విడుదల చేసి

ఉండేది. ముగ్గు రు మనుషులు స్వచ్ఛందంగా ముందుకు వచ్చారు. రేడియేషన్ నిండిన, నీటితో

మునిగిన నేలమాళిగలోకి వారు దిగారు. నీరు బయటకు ప్రవహించేలా అక్కడ వారు చేతులతో

వాల్వ్లను తెరిచారు. ప్రాణాలతో తిరిగి వస్తా మని వారు అనుకోలేదు. అయినా వారు వెళ్లా రు.

ఉక్రెయిన్ కోసం, యూరప్ కోసం. వారి సాహసం విపత్తు ను తప్పించింది. ముగ్గు రూ బతికారు.

అలాగే యేసు ఊహించలేని విధంగా మన కోసం ఆ విపత్తు కు కారణమైనదే అయ్యాడు:

పాపం.111

మేలుచేత కీడు జయించబడింది
క్రీస్తు లో చెడు అంతమవుతుంది, ఎందుకంటే ఆయన దానిని తన మీద వేసుకుంటాడు. మనుషుల

చెడును సహిస్తా డు. బలహీనతలో సిలువ వేయబడతాడు.112 కానీ దేవుని బలహీనత మరింత

బలమైనది.113 ఆయన ప్రేమను చెడు ఆర్పివేయలేకపోయింది. ఆయన మేలుచేత కీడును

జయించాడు. శత్రు వులను ప్రేమించటం ద్వారా. ఆ ప్రేమ మరింత బలమైనది, అది గెలిచింది! చెడు

తన కసి తీర్చుకుంది, అయినా ఓడిపోయింది. మృతులలో నుండి లేచినవానిలో సమాధానం కోసం

దేవుని చేయి చాపబడే ఉంది.

క్రీస్తు లో, తనను తాను బలిగా అర్పించుకునే ప్రేమలో, దేవుడు మన హింసను తన మీద

వేసుకున్నాడు. చెడిపోయిన మన పాప స్వభావం నుండీ, అధికారం, పగ, ప్రతీకారం ముద్రవేసిన

హృదయం నుండీ మనలను విమోచించడానికి.

సిలువ మీద దేవుడు రక్షిస్తూ , సమాధానపరుస్తూ  ఉన్నాడు.114 సిలువ వేయబడినవానిలో.

త్రియేక దేవుడు – తండ్రి, కుమారుడు, పరిశుద్ధా త్మ – సిలువ ద్వారా నిత్య రక్షణను సృష్టించాడు.115

111. 2 కొరింథీ 5:21 
112. 2 కొరింథీ 13:4 
113. 1 కొరింథీ 1:25 
114. 2 కొరింథీ 5:19 
115. హెబ్రీ 9:14 

యేసు రక్తం  ద్వారా పాప పరిహారం జరిగింది. అది మన పాపాలను కప్పుతుంది.116 మనం కొత్త

జీవితం జీవించగలగడానికి సిలువ మీద పాపం ఒక శక్తి గా మరణానికి ఖండించబడింది.117 మన

పాపాలు క్షమించబడటమే కాదు, పాపపు శక్తి  కూడా విరిగిపోవడానికి. అది ఇక మన జీవితంపై

ఆధిపత్యం చెలాయించకుండా ఉండటానికి.

సిలువ ఇచ్చే శుభవార్త ఇదే. త్రియేక దేవుడు సిలువ మీద అవసరమైనదంతా తనలోనే

చేస్తు న్నాడు – మన కోసం!

దేవుని అపరిమితమైన జ్ఞా నం, శక్తి
దేవుని గొప్పతనం ఆయన దీనత్వంలో కనిపిస్తుం ది. సేవ చేసి తనను తాను అప్పగించుకునే

ప్రేమలో. దేవుడు క్రీస్తు లో సిలువకు వెళ్లినప్పుడు, ఆయన తన స్వభావానికి వ్యతిరేకంగా

ప్రవర్తించడం లేదు. ఆయన ఎలా ఉన్నాడో అలాగే ప్రవర్తిస్తు న్నాడు. గొల్గొ తా నుండి ఆయన ప్రేమకు

ఒక రూపం ఉంది: సిలువ రూపం. మంచిని వెదికి తనను తాను అప్పగించుకునే ప్రేమ. సిలువ

ఆయన ప్రేమకు అతి గొప్ప ప్రత్యక్షత అయితే, దేవుడు ఎప్పుడూ ఇలాగే ఉన్నాడు. ఎప్పుడూ ఇలాగే

ఉంటాడు.

116. 1 యోహాను 2:2 
117. రోమా 8:3 

సిలువ మీద దేవుడు తన జ్ఞానాన్ని చూపిస్తు న్నాడు. అయినా వెర్రివానిలా కనిపిస్తు న్నాడు. సిలువ

మీద దేవుడు తన శక్తి ని చూపిస్తు న్నాడు. అయినా తనను తాను శక్తి హీనుడిగా చేసుకుంటున్నాడు.

సిలువ మీద దేవుడు తన సౌందర్యాన్ని చూపిస్తు న్నాడు. అయినా తన రూపాన్ని

చెడగొట్టనిస్తు న్నాడు. సిలువ మీద దేవుడు తన ప్రేమను చూపిస్తు న్నాడు. మన పాప ఫలితాలతో

ఆయన తనను తాను ఏకం చేసుకుంటున్నాడు. దేవునికి ఇంతకంటే దూరంగా ఎవరూ ఉండలేరు.

సరిగ్గా  అక్కడికే ఆయన వంగి దిగివస్తు న్నాడు.

సిలువ దేవుని శక్తి .118 ఇది ఆశ్చర్యకరం. దేవుడు తన శక్తి ని చూపించినప్పుడు అది ఇలా

ఉంటుందని పౌలు చెబుతున్నాడు: యేసు దేవునిగా తనకున్న హక్కులను వదులుకుంటాడు.119

ఆయన గాయపడగల మనిషి అవుతాడు. తనను సిలువ వేసే ఆ మనుషుల అపరాధాన్నీ

అవమానాన్నీ ఆయన తన మీద వేసుకుంటాడు. మనం శక్తి  గురించి ఇలా ఆలోచించం. చాలామంది

క్రైస్తవులు కూడా దీనిని గంభీరంగా తీసుకోలేదు.

శక్తి  అనగానే మనకు బలవంతం, హింస గుర్తొస్తా యి. మనుషులు తమ దేవతలను ఇలాగే

ఊహించుకుంటారు. సిలువ దీనికి విరుద్ధమైనదాన్ని చూపిస్తుం ది. సిలువ మీద దేవుని శక్తి  మన

హృదయాన్ని గెలుచుకోవాలని చేసే ప్రయత్నం. పూర్తిగా భిన్నమైన తన స్వభావం ద్వారా. తనను

తాను అప్పగించుకునే ప్రేమ ద్వారా.

ఆయన బలహీనతలో సిలువ వేయబడ్డా డు. కానీ దేవుని బలహీనత మనుషుల బలం కంటే

బలమైనది.120 శక్తి  నియమాల ప్రకారం కాదు, ప్రేమ నియమం ప్రకారం! శత్రు వులను ప్రేమించే ప్రేమ

నియమం ప్రకారం.

118. 1 కొరింథీ 1:18 
119. ఫిలిప్పీ 2:6-8 
120. 1 కొరింథీ 1:25; 2 కొరింథీ 13:4 

సిలువ మనకు ఇచ్చే ది
మనుషులమైన మనం దేనికి సమర్థు లమో సిలువ చూపిస్తుం ది. దేవునికి వ్యతిరేకంగా మనం చేసే

తిరుగుబాటులో, మన జీవితంలో తెలిసో తెలియకో ఉన్న అరాచకంలో.121 అక్కడ దేవునికి స్థా నం

లేదు. లేదా ఆయనది ఒక చిన్న పాత్ర మాత్రమే. అయినా తనకు శత్రు వుల్లా  ఎదురు నిలిచేవారి కోసం

కూడా, తన కుమారుని మరణానికి అప్పగించేంత దూరం వెళ్లడానికి దేవుడు హృదయపు లోతుల

నుండి సిద్ధంగా ఉన్నాడు.122 శత్రు త్వాన్ని సమాధానంగా, శాంతిగా మార్చడానికి.

మరణం నుండీ పాపం నుండీ మనలను విడిపించడానికి పాపం లేని ఏకైకుడు చనిపోయి మళ్లీ

జీవించాడు. క్రీస్తు  చేసినదాన్ని దేవుడు మనకు అన్వయిస్తు న్నాడు. ఆయన మరణం మన మరణం,

ఆయన పునరుత్థా నం మనది. ఆయనతో పాటు మనం చనిపోయాం, ఆయనతో పాటు లేచాం!123

సిలువ మీద ఆయన మనతో తనను తాను ఏకం చేసుకున్నాడు. మనం క్రీస్తు తో ఐక్యం చేయబడ్డాం .

ఆయన మరణం మన మరణం. పాపంతో నిండి విఫలమైన మన పాత జీవితానికి అంతం. ఆయన

121. 1 యోహాను 2:15-17; 3:4 
122. రోమా 5:6-10 
123. రోమా 6:1-14; ఎఫెసీ 2:1-10; కొలొస్సీ 2:11-14; 3:1-4 

పునరుత్థా నం మన పునరుత్థా నం. ఆత్మీయ మరణం నుండి124 కొత్త, నిత్య జీవానికి లేపబడ్డాం . కొత్త

ఆరంభం సిలువ ద్వారా, క్రీస్తు  ద్వారా మాత్రమే సాధ్యం.

దేవుడు పాపాన్నీ చెడునూ లోకం నుండి తీసివేయాలనుకుంటే, ఆయన మనుషులనే లోకం

నుండి తీసివేయవలసి వచ్చేది. ఎందుకంటే పాపం మనలో వేరుచేసి ఆపరేషన్ చేసి తీసివేయగల

ఒక భాగం కాదు. మనం పూర్తిగా, లోలోపల కూడా పాపులం. కానీ పాపి మరణాన్ని దేవుడు

కోరడు!125 ఆయన మరణంలో దేవుడు లేని మన పాత జీవితం చనిపోయింది. ఆయన మరణంలో

పాతిపెట్టబడింది. మనం కొత్త జీవితానికి లేపబడ్డాం .

సిలువ – ఒక వెర్రితనం
సిలువ దగ్గర మనుషుల దారులు వేరవుతాయి. కొందరికి అది వెర్రితనం. సిలువ మీద వేదనతో

చనిపోయే లోక రక్షకుడు దేవుని రాజ్యాన్ని గాని రక్షణను గాని తేలేడు. తన స్థా పకుడు

అవమానకరంగా చనిపోయాడని లోకంలో ఏ మతమూ అతణ్ణి  ఘనపరచదు.

కానీ నమ్మేవారికి అది అతి గొప్పది: దేవుని శక్తి , దేవుని జ్ఞా నం. వారికి సిలువ అంటే రక్షణ,

సమాధానం, క్షమాపణ, స్వేచ్ఛ.126 సిలువను గురించిన ఈ గ్రహింపును దేవుడు మాత్రమే మనిషిలో

కలిగించగలడు.

అభ్యంతరకరమైన సిలువ లేకుండా సువార్త శుభవార్త కాదు. సిలువతో మాత్రమే అది రక్షణ

కలిగించే దేవుని శక్తి . రక్షించబడటానికి. సిలువ వేయబడినవాడు మాత్రమే మనకు దేవుని నుండి

జ్ఞా నమూ నీతీ పరిశుద్ధతా విమోచనా అవుతాడు!127 ఒక మరణం ద్వారా, బహిరంగ మరణశిక్ష

ద్వారా గొప్ప రక్షణను సృష్టించడం దేవుని జ్ఞా నం:

విజయం, విడుదల, అధికార మార్పు128

పాప పరిహారం129

సమాధానం130

క్షమాపణ131

నిత్యజీవం132

124. లూకా 15:32 
125. యెహెజ్కేలు 18:23, 32 
126. 1 కొరింథీ 1:18, 23-24 
127. 1 కొరింథీ 1:30 
128. అపొస్తలుల కార్యములు 26:18; కొలొస్సీ 1:12-13; 2:15; హెబ్రీ 2:14-15 
129. రోమా 3:24-26; 8:3, 32-34; గలతీ 3:13; ఎఫెసీ 5:2; హెబ్రీ 2:17; 1 యోహాను 2:2; 4:10 
130. రోమా 5:10; 2 కొరింథీ 5:18-20; కొలొస్సీ 1:20-22 
131. అపొస్తలుల కార్యములు 2:38; ఎఫెసీ 1:7; హెబ్రీ 10:18 
132. యోహాను 3:14-16; 6:51-56 

విమోచన క్రయధనం133

విమోచన134

స్వస్థత135

ప్రేమకు అతి గొప్ప రుజువు136

ఆదర్శం137

ఐక్యత138

కొన్నిసార్లు  దేవుని జ్ఞా నం క్రైస్తవులకు కూడా చాలా ఉన్నతమైనది. వారు సిలువను గురించి ఏమి

అర్థం చేసుకుంటారో, ఏమి నమ్ముతారో అన్నది నిర్ణ యాత్మకం కాదు. సిలువ ద్వారా లోకానికి రక్షణను

ఇచ్చే దేవునిపై వారు నమ్మకం ఉంచటమే ఎంతో ముఖ్యం. గ్రహింపు రక్షించదు; అక్కడ ఒకరు మన

కోసం అంతా సరిచేశాడని నమ్మే విశ్వాసమే రక్షిస్తుం ది.

సిలువలో మనలను కలుసుకునే దేవునిపై మీరు నమ్మకం ఉంచుతున్నారా?

తిరిగి ఇంటికి
సిలువ వేయబడిన క్రీస్తు పై నమ్మకం ఉంచేవాడు రక్షించబడతాడు. అతని కోసం అంతా

మారిపోతుంది. తప్పిపోయిన కుమారుడైనా, తప్పిపోయిన కుమార్తె అయినా – పరలోకపు తండ్రి

అలాంటి వ్యక్తి ని తన కౌగిలిలోకి తీసుకుంటాడు. అలాంటివారు దేవుని కుమారులు, దేవుని

కుమార్తెలు అవుతారు.139 సిలువ వెనుక తండ్రి ఇచ్చే గొప్ప దీవెనల సమృద్ధి  ఎదురుచూస్తోం ది.140

తన కుమారునితో పాటు ఆయన మనకు సమస్తా న్నీ ఇస్తా డు.141 సిలువ ద్వారా యేసు మనలను

దేవుని దగ్గరికి తిరిగి నడిపిస్తా డు.142 ఆయన తండ్రి హృదయానికి తిరిగి.143 ఆయన సహవాసంలోకి

తిరిగి.144

133. మత్తయి 20:28; మార్కు 10:45; అపొస్తలుల కార్యములు 20:28; 1 కొరింథీ 6:20; 1 తిమోతి 2:5-6 
134. ఎఫెసీ 1:7; 5:25; తీతు 2:14; హెబ్రీ 9:12; 1 పేతురు 1:18-19; ప్రకటన 1:5-6; 5:9 
135. యెషయా 53:5; 61:1; లూకా 4:18-19, 23 
136. యోహాను 3:14-16; 10:11; 15:13; గలతీ 2:20; 1 యోహాను 3:16; 4:10 
137. ఎఫెసీ 5:2; ఫిలిప్పీ 2:5-11; 3:10-11; 1 పేతురు 2:21-24; 1 యోహాను 3:16 
138. యోహాను 11:52; 12:24; ఎఫెసీ 2:16 
139. రోమా 8:14, 19, 29; గలతీ 4:6 
140. 2 కొరింథీ 8:9 
141. రోమా 8:32 
142. హెబ్రీ 10:19-22; 1 పేతురు 3:18 
143. లూకా 15:11-24; ఎఫెసీ 2:13, 18 
144. 1 యోహాను 1:3-4, 7 

ఆయన ఇష్టపూర్వకంగా మన స్థా నాన్ని తీసుకున్నాడు. దాని పరిణామాలన్నిటితో. ఎందుకంటే

మన పాపపు జీతం, మన పాప క్రియల ఫలితం, మరణం.145 అలా నీతిమంతుడు అనీతిమంతుల

కోసం చనిపోయాడు. మనకు బదులుగా నిలిచినవానిగా.

మీరు ఇప్పటికే ఇంటికి వచ్చారా? మీరు ఇంకా సంకోచిస్తు న్నారా? తండ్రి ప్రతిరోజూ మీ కోసం

ఎదురుచూస్తూ  చూస్తు న్నాడు. ఆయన మీ కోసం కనిపెడుతున్నాడు!

దేవుని కృపా సువార్త
మనమందరం పాపులమని ఇన్నిసార్లు  చదవడాన్ని మీరు ఇంకా సహించగలుగుతున్నారా? దీనికి

ఎవరైనా కోపపడటం న్యాయమే కదా? నన్ను నమ్మండి: మనలను తక్కువ చేసి మాట్లా డటం ఉద్దేశం

కాదు. ఈ రోగనిర్ధా రణ చేస్తు న్నది బైబిలు. అది సత్యం చెబుతుంది. ఆ సత్యం మనలను విడుదల

చేస్తుం ది.

మనం పాపులమని గుర్తించి, దానిని ఒప్పుకోవడం అంటే: మనం పూర్తిగా చెడగొట్టు కున్నాం.

దానిని బాగుచేయడం సాధ్యం కాదు. బయటపడే మార్గం లేదు. మన పరిస్థితి అత్యంత తీవ్రమైనది.

మనం మరణం నుండి తప్పించుకోలేం. మన పరిస్థితి నుండి మనలను విడిపించడానికి గొల్గొ తా

సిలువా యేసు భయంకరమైన మరణమూ అవసరమైతే, మన పరిస్థితి ఎంత ప్రాణాంతకమైనదై

ఉండాలో మనం కొంచెం ఊహించవచ్చు. నేను మీకు హామీ ఇస్తు న్నాను: రక్షకుని మీరు

తెలుసుకున్నప్పుడే దీనిని మీరు గ్రహిస్తా రు. మీరు సురక్షితమైన వైపుకు చేరుకున్నప్పుడే.

గడ్డకట్టిన బోడెన్ సరస్సు మీదుగా గుర్రం మీద స్వారీ చేసి వెళ్లిన రౌతు కథ మీకు బహుశా తెలిసి

ఉండవచ్చు. అతనికి ఆ విషయం తెలియకుండానే.146 సరస్సు అవతలి ఒడ్డు కు చేరుకున్నాక,

అతడు ఎక్కడి నుండి వచ్చాడో అక్కడి ప్రజలు అతనికి చెప్పారు. భయంతో అతడు

కుప్పకూలిపోయాడు. గడ్డకట్టిన సరస్సు మీద తనకు ఎదురైన ప్రాణాపాయాన్ని అతడు గ్రహించాడు.

ఒక మనిషి కోసం ఆకాశం తెరుచుకుని, దేవుని కృప హృదయంలో ప్రకాశించినప్పుడు ఉండే పరిస్థితి

సరిగ్గా  ఇదే. కృపచేతనే రక్షించబడ్డా రు!147 అనే మాటలు అతడు విన్నప్పుడు. అలాంటి మనిషి

వెనక్కి తిరిగి చూసి తనను తాను అడుగుతాడు: నేను ఎక్కడ ఉండేవాడిని? అగాధం పైన!

ప్రాణాంతకమైన అపాయంలో. నేను చేయగలిగినవాటిలో అతి వెర్రి పని అది. నేను నాశనానికి

నిర్ణ యించబడి ఉన్నాను, ఇప్పుడు క్షేమంగా ఉన్నాను. మీరు అడుగుతారు: మనం నిజంగా అంత

145. రోమా 6:23 
146. గుస్టా వ్ ష్వాబ్ (Gustav Schwab) రాసిన “Der Reiter und der Bodensee” అనే గేయగాథ (1826)
ఆధారంగా. 
147. ఎఫెసీ 2:1-10 

పెద్ద  అపాయంలో జీవిస్తు న్నామా? అవును, మనం మరణపు గడప మీద, నాశనానికి నిర్ణ యించబడి

జీవిస్తు న్నాం.

రక్షణ ఉంది: మన విమోచకుని వైపు చూడండి! ఆ సిలువ మీద! మీ పాపాల భారం మోస్తూ .

నశించిపోయిన, పోగొట్టు కున్న మన జీవితం క్రీస్తు లో సిలువకు మేకులతో కొట్టబడింది. మనం దాని

నుండి విముక్తి  పొందడానికి. ఈ వార్త విని చలించనివాడు దేవుని వాక్యాన్ని ఇంకా గ్రహించలేదు.

తాను పాపినని అర్థం చేసుకోగలిగేది నశించినవాడు కాదు, రక్షించబడినవాడే. దేవుని కృప

ఊహించని విధంగా ఒక మనిషి హృదయంలోకి చొచ్చుకువచ్చినప్పుడు, తాను పాపినని గ్రహించడం

రక్షణానందంగా మారుతుంది.

మన గురించిన సత్యం, దేవుని కృప మనలను విడుదల చేస్తా యి!148 ఈ పాట మీకు బహుశా

తెలిసి ఉండవచ్చు, దాని రాగం మీకు ఇష్టమై ఉండవచ్చు. కానీ మన అంశాన్ని సూటిగా చెప్పే దాని

మాటలను జాగ్రత్తగా గమనించండి:

148. యోహాను 8:32 

Amazing Grace how sweet the sound! That saved a wretch like me! I

once was lost, but now am found; Was blind but now I see.

ఆశ్చర్యకరమైన కృప, ఆ ధ్వని ఎంత మధురం! నా వంటి దౌర్భాగ్యుడిని అది రక్షించింది!

ఒకప్పుడు నేను తప్పిపోయాను, ఇప్పుడు దొరికాను; గుడ్డివాడిని, ఇప్పుడు చూస్తు న్నాను.

ఇది ఆ పాటలోని మొదటి చరణం. క్రీస్తు ను తన విమోచకుడిగా కనుగొన్న ఒక పూర్వపు బానిస

వ్యాపారి ఈ పాటను రాశాడు (జాన్ న్యూటన్, John Newton, 1779). లేదా ఇంకా సరిగ్గా

చెప్పాలంటే, క్రీస్తు  చేత కనుగొనబడినవాడు.

మొదటి నుండి చివరి వరకు కృప
యేసు కృపగల మాటలు మాట్లా డాడు.149 ఖండించి నాశనం చేసే మాటలు కాదు. లేవనెత్తే, ధైర్యం

ఇచ్చే, క్షమాపణనిచ్చే మాటలు. కాబట్టి  సువార్త కృపను గురించిన శుభవార్త తప్ప మరేమీ

కాజాలదు.150 కృప అంటే మనం నిత్యుడైనవానికి వీపు చూపించినప్పటికీ, ఆయన మనుషులమైన

మన దగ్గరికి దిగివచ్చి మన వైపు తిరగటం. బలవంతంగా పొందలేని కృప; ఉచితంగా,

ఇష్టపూర్వకంగా ఇవ్వబడే కృప.

కృప మనలను రక్షించింది. దేవునికి మనం ఏమీ అందించలేకపోయాం. ఎందుకంటే మనం ఏ

నష్టపరిహారమూ చేయలేం. మనం ఎవరమో గ్రహించి అంగీకరించడం మాత్రమే మనం

చేయగలిగాం. దేవుడు ఎవరో కూడా. దేవుని నీతిని గుర్తించడం అంటే మనం నీతిమంతులం కాదని

గుర్తించడం.

దేవుడు నీతిగల న్యాయాధిపతి.151 మన నేటి న్యాయ వ్యవస్థలో న్యాయాధిపతులు చట్ట

ఉల్లంఘనలపై తీర్పు చెప్పి, చట్టా ల ఆధారంగా శిక్షలూ జరిమానాలూ విధిస్తా రు. కానీ నేరాలు నేరుగా

న్యాయాధిపతికి వ్యతిరేకంగా జరగవు. దేవుని దగ్గర అలా కాదు: మన సృష్టికర్తకు – ఆయనే మన

న్యాయాధిపతి కూడా – వ్యతిరేకంగానే మనం అపరాధులమయ్యాం.152 మనం దేనిని ఆశించగలం?
153

అయినా ఖండన తీర్పును తప్పించడానికి అంతా చేసినవాడు ఆ న్యాయాధిపతే.154 తన ప్రేమలో,

రక్షించే తన నీతిలో ఆయన యేసులో మనలను కలుసుకున్నాడు. ఆయన జీవితంలో, ఆయన

149. లూకా 4:22 
150. అపొస్తలుల కార్యములు 20:24 
151. అపొస్తలుల కార్యములు 10:42; 17:31; రోమా 2:3, 16; 3:6; 14:10; 2 తిమోతి 4:1; హెబ్రీ 10:30; 1 పేతురు
1:17; 4:5; ప్రకటన 11:18; 20:12 
152. రోమా 3:23 
153. లూకా 18:13 
154. యోహాను 3:17 

మరణంలో. సిలువ మీద ఆయన బలి, యేసు రక్తం , మన పాపాన్ని శాశ్వతంగా కప్పుతుంది.155

సువార్తను తమ కోసం స్వీకరించి, దేవుడు తమ కోసం చేసినదాన్ని నమ్మే156 అందరికీ ఇది

వర్తిస్తుం ది.157

ఇదే దేవుని కృప.158 న్యాయమైన ఖండన తీర్పు మన మీది నుండి తప్పించబడినప్పుడు.

ఎందుకంటే మరొకరు మనకు బదులుగా నిలుస్తు న్నాడు. ఆయన మన పాపాలనూ పాపపూరితమైన

మన ఉనికినీ తన మరణంలోకి మోసుకువెళ్తు న్నాడు.159

మనం సంపాదించుకోనిదాన్ని బహుమానంగా పొందటం కూడా కృపే. మనం అర్హు లం

కాకపోయినా ఇంకా ఎంతో, ఎంతో ఎక్కువ ఇచ్చే కృప.160 ఈయనే ఆ దేవుడు161 – కృపా సువార్తలో

ప్రకటించబడేవాడు.162

కృపా సువార్త అన్ని మతాల నుండి వేరుగా ఉంది. క్రైస్తవ మతం నుండి కూడా. కృప అన్ని

మతాలకు అంతం. మంచి చేయడానికి మనిషి బద్ధు డై ఉండే చోట. రక్షణనో నిత్యజీవాన్నో

ప్రతిఫలంగా పొందడానికి కష్టపడి సాధించవలసిన బాధ్యత ఉన్న చోట. యేసులో ఈ సాధన మన

కోసం నెరవేర్చబడింది. యేసులో మనకు సమస్తమూ ఉచితంగా ఇవ్వబడుతుంది. మనమే దానిని

సాధించలేం. కృప ఉచితం, అది స్వతంత్రంగా ఇవ్వబడేది, దానిని సంపాదించుకోవడం సాధ్యం

కాదు. కొందరికి తరచూ తమకే తెలియని తమ గర్వమే అడ్డు గా నిలుస్తుం ది. ఈ గొప్ప కృపా వరాన్ని

విశ్వాసంతో స్వీకరించడం కష్టమవుతుంది. సాధనే అన్నిటికీ కొలమానం అనే సూత్రం మనలో

లోతుగా ఇంకిపోయింది. ఒక మనిషి కృపను స్వీకరించి, ఇక తన మీదా తన సాధన మీదా నమ్మకం

ఉంచకపోవడం ఒక గొప్ప మలుపు, ఒక విడుదల. తాను సాధించిన మంచిని దేవుని ముందు గాని

మనుషుల ముందు గాని ఆధారంగా చూపించకపోవడం కూడా.

సువార్తకు సాటి వేరొకటి లేదు. అది అభ్యంతరకరమైనది. అన్ని మతాలకూ, రక్షణ పేరుతో

ఇచ్చే అన్ని ప్రతిపాదనలకూ అది విరుద్ధం. అది ఇలా ప్రకటిస్తుం ది: అందరూ పాపులే. సిలువ

వేయబడిన ఒకడే మన రక్షణ. విమోచన అర్హ త లేకుండా ఇవ్వబడే కృపా వరంగా మాత్రమే

లభిస్తుం ది. ఉచితంగా. ఇదే దేవుని జ్ఞా నం.

మనిషి దేవుణ్ణి  మొదటిసారి కృప కోసం అడిగిన క్షణంలో మాత్రమే కృపను పొందడు. అప్పటి నుండి

కృప అతని జీవితంలో ప్రతి గంటా అతని వెంట వస్తుం ది. కృప క్రైస్తవ్యానికి గుర్తింపు ముద్ర. అది

155. 1 యోహాను 1:7; ప్రకటన 1:5-6; 5:9-10; హెబ్రీ 9:12-15 
156. రోమా 1:16 
157. రోమా 5:8-10 
158. యోహాను 1:14-17; రోమా 5:9, 15; 2 కొరింథీ 8:9; ఎఫెసీ 1:7; 2:5, 13; తీతు 2:11 
159. 1 థెస్సలొనీక 5:10; తీతు 2:14; 1 యోహాను 2:2; 3:16; 4:10; 1 పేతురు 2:24; 3:18 
160. లూకా 15:22; ఎఫెసీ 2:7 
161. 1 పేతురు 5:10 
162. మీకా 7:18 

లేకుండా ఏదీ సాగదు. యేసును వెంబడించే జీవితాన్ని కృప అన్ని వైపుల నుండి నింపుతుంది,

చుట్టు ముడుతుంది. కృప మనలను మోస్తుం ది. ఒక చట్టం గాని బానిసలను తోలేవాడు గాని పెట్టే

డిమాండ్లు  కాదు. కృప కోరదు, తనను తాను ఇచ్చుకుంటుంది. యేసును వెంబడించటం కృప నుండే

పనిచేస్తుం ది. బహుమానం పొందినవారిగా, నిరంతరం పొందుతూ ఉండేవారిగా. యేసును

వెంబడించే జీవితపు ఆరంభాన్నీ చివరి రోజునూ కృప చుట్టు ముట్టి  ఉంటుంది. అది లేకుండా

నమ్మకత్వాన్నీ యేసును వెంబడించటాన్నీ ఊహించలేం.

దేవుడు ప్రేమాస్వ రూపి
తన స్వభావమంతా ప్రేమే అని ఎవరి గురించి చెప్పవచ్చు? సమూలమైన, నిస్వార్థమైన, తనను

తాను బలిగా అర్పించుకునే ప్రేమ. అలాంటి వ్యక్తి ని మీరు ఎప్పుడైనా కలుసుకున్నారా? నేను

కలుసుకోలేదు; మంచి, ఆదర్శప్రాయమైన తోటి మనుషులు నాకు తెలిసినా సరే.

దేవుని గురించి ఇది చెప్పబడింది. ఈ అతీతమైన, లోకానికి పైనున్న, నిత్యమైన ప్రేమ నిజంగా

ఉందనడానికి యేసులో మనకు రుజువు ఉంది. అది మన లోకంలో కనిపించిందనడానికి కూడా.

అలాంటి దేవుణ్ణి  తెలుసుకోవడానికి మనం అర్హు లమా?

ఇప్పుడే మనం దేవుని కృప గురించి చూశాం. ఆయన కృపగలవాడు. ఇది దేవుని లక్షణం – దాని

అర్థం మన రక్షణ! అయితే ఆయన ఎందుకు కృపగలవాడు? ఎందుకంటే ఆయన ప్రేమకు ప్రత్యక్ష

రూపం.163 కృపకు మూలం ఆయన ప్రేమ; అది ఒక నదిలా మన వైపు ప్రవహిస్తుం ది, అత్యంత

లోతైన స్థా నాన్ని చేరినప్పుడే ఆగుతుంది.

ఆయన ఎప్పుడూ ప్రేమగానే ఉన్నాడు. ప్రేమించగలగడానికి ప్రేమకు ఎదురుగా ఒకరు ఉండాలి.

విశ్వం లేకముందే తండ్రి కుమారుని ప్రేమించాడు.164 ఒకరి వైపు ఒకరు తిరిగిన నిత్య ప్రేమలో తండ్రి,

కుమారుడు, ఆత్మ – త్రియేక దేవుడు – ఉన్నాడు. ఆరంభం లేకుండా. ఆయన ఏకాకిగా గాని

ఒంటరిగా గాని లేడు. మనం ఆలోచించగలిగేదానికంటే ఆయన ఎక్కువ, గొప్పవాడు. ఆయన ప్రేమ

కూడా అంతే.

ఒక మనిషి ప్రేమ లోతును, తాను ప్రేమించేవారి కోసం అతడు దేనిని త్యాగం చేయడానికి సిద్ధంగా

ఉన్నాడో దానిని బట్టి  కొలవవచ్చని మనం అనుకుంటే, సువార్త కథలో వ్యక్త మయ్యే ప్రేమకు సాటి

లేదు. అది అంతుచిక్కని ప్రేమ నుండి చివరి హద్దు  వరకూ వెళ్లడానికి సిద్ధపడిన దేవుని కథ.

తమను తామే దేవునికి శత్రు వులుగా చేసుకున్న మనుషులను రక్షించి పునరుద్ధరించడానికి.

మనపట్ల ప్రేమ వల్ల పరిశుద్ధు డైన దేవుడు చివరి హద్దు  వరకూ వెళ్లా డు. కుమారుడు మన

పాపాన్ని మోశాడు.165 పాపంలో దాగి ఉన్న, దేవుడు విడిచిపెట్టిన స్థితిని ఆయన అనుభవించాడు.

అందుకే యేసు సిలువ మీద కేక వేశాడు: నా దేవా, నా దేవా, నన్నెందుకు విడిచిపెట్టా వు?166 దేవుడు

ఇంతకంటే దూరం వెళ్లలేడు. గొల్గొ తా మీద ఇచ్చినదానికంటే ఎక్కువ ఆయన ఇవ్వలేడు. అందుకే

సిలువ దేవుని అతి గొప్ప ప్రత్యక్షత. ఇంతకంటే ఎక్కువగా ఇచ్చే ప్రేమించేవాని గురించి ఏ కథా

చెప్పదు. అది కూడా దానికి అర్హు లు కాని మనుషుల కోసం.167

ఈ ప్రేమను ఎలా అర్థం చేసుకోవచ్చు, ఎలా వివరించవచ్చు? మన సమాజం ఈ మాటను తరచూ

ఉపయోగిస్తుం ది. విపరీతంగా. అయితే దాని ద్వారా అది ఖచ్చితంగా ఏమి ఉద్దేశిస్తోం ది? ప్రతి

ఒక్కరినీ ఉన్నట్టు గానే అంగీకరించే ప్రేమ. ఏ షరతూ లేకుండా. తీర్పు తీర్చని, ఖండించని ప్రేమ.

అన్నిటినీ సహించే, సామరస్యాన్ని వెదికే ప్రేమ. ఏ అంచనాలూ లేనిది. రొమాంటిక్గా , భావుకంగా

ఉండేది.

ఈ వర్ణ న బైబిలు చెప్పే ప్రేమ భావనతో సరిగ్గా  సరిపోతుందా?

అది అలాగే ఉందని ఊహించుకుందాం. మనుషులు చేసే ప్రతిదాన్నీ దేవుడు సహిస్తా డు.

విమర్శించడు, తీర్పు తీర్చడు. అది ఎక్కడ ముగుస్తుం ది? అలాంటి ప్రేమ నిజానికి ఎంత

ప్రేమపూర్వకమైనది?

163. 1 యోహాను 4:7-11 
164. యోహాను 17:24 
165. 2 కొరింథీ 5:21 
166. మార్కు 15:34 
167. రోమా 5:8 

దేవుని ప్రేమ మనలను ఉన్నట్టు గానే అంగీకరిస్తుం దని నమ్మే వ్యక్తి  మనం పాపులమని

మరచిపోతాడు. దేవుడు కోరుకునేట్టు గా, మనకు అతి మేలైనట్టు గా ఈ రోజు మనం జీవించడం

లేదని అతడు మరచిపోతాడు. తల్లిదండ్రు ల స్థా నంలో మిమ్మల్ని మీరు ఊహించుకోండి. బహుశా

మీరు తల్లి గాని తండ్రి గాని కావచ్చు. పెద్దవాడైన మీ బిడ్డను ఊహించుకోండి. ఆ బిడ్డ  మంచివి కాని

పనులు చేస్తోం ది. తనకూ ఇతరులకూ హాని చేసే పనులు. పైగా మీతో సంబంధాన్ని తెంచుకుంది.

మిమ్మల్ని ద్వేషిస్తోం ది, కారణం లేని నిందలు మీపై మోపుతోంది.

అది మీ బిడ్డగానే ఉంటుంది. దానిని ప్రేమించడం మీరు మానరు. కానీ దాని జీవితంలోని

చెడును మీరు తిరస్కరిస్తా రు. పరిస్థితి ఇలా ఉన్నందుకు మీరు కోపంగా, దుఃఖంగా ఉంటారు.

చెడును మీరు ఎన్నటికీ మంచిదని ఒప్పుకోరు. మన మానవ అనుభవంలో కూడా ప్రేమా

తిరస్కారమూ ఏదో విధంగా కలిసి ఉండేవే. చెడును తిరస్కరించి ఖండించేది ప్రేమే.

మనం ఉన్నట్టు గానే ఉండిపోవడానికి, దేవుడు మనలను ఉన్నట్టు గానే అంగీకరించాలని మనం

చెప్పగలమా? ఇతరులు దాని వల్ల బాధపడుతున్నా, హాని పొందుతున్నా, దేవుడు నిజంగా మన

జీవన శైలిని అంగీకరించాలా?

పరిమితులు గల, చాలా విషయాల్లో  స్వేచ్ఛ లేని మనుషులుగా, సమాధానమూ న్యాయమూ

సహజంగా ఉండే లోకం కోసం మనం తపిస్తాం . భూమినీ మనుషులనూ సృష్టించినవాడు దాని కోసం

ఎంతగా తపిస్తు న్నాడని మనం అనుకుంటున్నాం? ద్వేషం గురించి, అన్యాయం గురించి, తన

స్వరూపంలో సృష్టించబడిన మనుషులకు పాపం కలిగించే హింస గురించీ దుర్దశ గురించీ దేవుడు

కోపపడకపోతే, ఆయన ప్రేమించే దేవుడు కాదు. కేవలం సంబంధం లేని ప్రేక్షకుడు. దేవుడు పాపాన్ని,

మనుషుల చెడును ఖండించి దానిపై తీర్పు తీర్చకపోతే, ఆయన దానిని సహించటం, సమర్థించటం,

ఆమోదించటం చేసినట్టే . పాపపు వినాశకరమైన శక్తి కి ఆయన ప్రతిస్పందన ఎప్పుడూ ఉగ్రత, తీర్పే.

దేవుని ప్రేమ పరిశుద్ధమైన ప్రేమ. మనం తరచూ అర్థం చేసుకునేదానికి అది భిన్నమైనది. అది

దైవికమైనది, అపరిమితమైనది, షరతులు లేనిది. అది స్వచ్ఛమైనది. నిష్క్రియమైన, రొమాంటిక్,

భావుకమైన ప్రేమ కాదు; దృఢ సంకల్పం గల రక్షకుని ప్రేమ.

దేవుని ప్రేమ ఆయన కోపాన్నీ తీర్పునూ తోసిపుచ్చదు. దేవునికి స్తో త్రం. తప్పనిసరిగా

సంతోషపడవలసి ఉన్నందుకు మనలను ఉన్నట్టు గానే తీసుకునే ముద్దు ల దేవుడు మనకు దొరకడు.

బైబిలులోని దేవుడు మనలను మార్చాలని, ప్రేమతో బయటకు లాగాలని, తన దగ్గరికి ఆకర్షించాలని

కోరుకుంటున్నాడు. పాపి మారకముందే ఆయన అతణ్ణి  ప్రేమిస్తా డు. అతని పాపం మధ్యలోనే అతణ్ణి

ప్రేమిస్తా డు.168 కానీ ఆయన అతణ్ణి  మార్చాలని, పరిశుద్ధపరచాలని, యేసు పోలికలోకి తేవాలని

కోరుకుంటున్నాడు.

168. యోహాను 3:16; రోమా 5:8; 2 కొరింథీ 5:14; ఎఫెసీ 2:4-5; తీతు 3:4-5; 1 యోహాను 4:7-10 

అదృశ్య  లోకం – చీకటి శక్తులు
సిలువ వేయడం దగ్గరికి మళ్లీ ఒకసారి తిరిగి వద్దాం . అదృశ్యమైన, దుష్టమైన శక్తు లు కూడా దానిలో

ప్రధానంగా పాలుపంచుకున్నాయి. యేసు తన జీవితకాలంలో వాటిని ఎదుర్కొన్నాడు. బలవంతుడైన

విడిపించేవానిగా!169 దయ్యాలను – అంటే అపవిత్రా త్మలను – ఆయన వెళ్లగొట్టి  పారిపోయేలా

చేశాడు. దీని ద్వారా వాటి అధికారం అంతమవుతోందని ఆయన ప్రకటించాడు. సువార్తకు ఈ

శక్తు లతో నేరుగా సంబంధం ఉంది. చాలామంది అనుకునేదానికంటే ఎక్కువగా.

ఈ శక్తు లు ఎవరు? అవి యేసు మరణాన్ని ఎందుకు కోరుకున్నాయి? భూమినీ మనుషులనూ

సృష్టించకముందే దేవుడు దేవదూతలను సృష్టించాడు.170 వారు కొన్నిసార్లు  దేవుని కుమారులు అని

పిలువబడుతున్నారు.171 ఇది ఆయన పరలోక కుటుంబం. రకరకాల అంతస్తు ల క్రమంలో, వేర్వేరు

బాధ్యతలతో ఉన్న రకరకాల దేవదూతలు. వారితో కలిసి విశ్వాన్ని పరిపాలించడానికి దేవుడు వారిని

తన కోసం సృష్టించాడు. వారు ఆయన సేవకులు.172

మనుషులమైన మనలాగే, తమ సృష్టికర్తకు నమ్మకంగా ఉండే స్వేచ్ఛ వారికి కూడా ఉంది.

దేవదూతల్లో  ఒక భాగం వేరేగా నిర్ణ యించుకుంది. దేవుడు లేని ఉనికిని.173 వారి నాయకుడు

అపవాది, అంటే సాతాను.174 అదృశ్య లోకంలో ఈ తిరుగుబాటు జరిగినప్పుడు దేవుడు వారిని

నాశనం చేయలేదు. అప్పటి నుండి ఈ దేవదూతలూ దేవుని కుమారులూ సాతాను నాయకత్వంలో

169. మార్కు 3:27 
170. యోబు 38:4-7; కీర్తనలు 148:2, 5; కొలొస్సీ 1:16 
171. యోబు 1:6; 38:7; కీర్తనలు 82 
172. కీర్తనలు 104:4; దానియేలు 6:22; మత్తయి 1:20, 24; 16:27; లూకా 2:13; అపొస్తలుల కార్యములు 8:26; 10:7;
12:8; హెబ్రీ 1:7; 13:2 
173. 2 పేతురు 2:4; యూదా 1:6 
174. మత్తయి 25:41; ఎఫెసీ 2:2; 1 యోహాను 3:8; ప్రకటన 12:7-9 

దేవుడు చేసే ప్రతిదానికీ వ్యతిరేకంగా పనిచేస్తు న్నారు.175 వారికి ఎదురుగా నమ్మకంగా నిలిచిన

దేవదూతలు ఉన్నారు.176

శక్తులు, మనుషులు
మనిషి సృష్టించబడిన వెంటనే మోసగించేవాడూ నరహంతకుడూ177 రంగంలోకి దిగాడు.178 ఆది

సర్పమైన సాతాను179 మొదటి మనుషులను దేవునిపై ఇక నమ్మకం ఉంచకుండా, ఆయన

మంచితనాన్ని సందేహించేలా మోసగించాడు.

దేవుని స్వరూపంలో సృష్టించబడిన మనుషులను చూసి సాతాను అసూయపడ్డా డు. అతడు

నాశనం చేయాలని మాత్రమే కోరుకున్నాడు. భూమి మీద దేవునికి మనుషులతో కూడిన కుటుంబం

ఉండకుండా అడ్డు కోవాలని. మనుషులను తన కోసం కోరుకున్నాడు. మంచి తండ్రిగా కాదు, బానిస

యజమానిగా, నియంతగా. ఈ దోపిడీలో అతడు విజయం సాధించాడు. పరదైసు తోటలో జరిగిన

సంఘటన నుండి మనిషి ఇక దేవునికి దగ్గరగా లేడు.180

మానవజాతి చరిత్ర వికాసంలో ఈ అదృశ్య శక్తు ల ప్రభావం కనిపిస్తుం ది. అన్ని జాతుల్లో ని

లెక్కలేనన్ని విగ్రహారాధనల్లో  – కొన్ని ఈ రోజు వరకూ – అది స్పష్టంగా కనిపిస్తుం ది.181 దేవుడు

లేకుండా, దేవుని నుండి వేరై ఉన్న మనుషులు ఆత్మీయ బందిఖానాలో, అపవాది బంధకాల్లో

ఉన్నారని కొత్త నిబంధన స్పష్టం చేస్తుం ది.182 బయటికి అది కనిపించదు. మనుషులు దానిని తామే

గ్రహించరు. తాము స్వేచ్ఛగా ఉన్నామని అనుకుంటారు. మనలను చుట్టు ముట్టి  ఉన్న, మన మధ్యనే

ఉన్న అదృశ్య లోకంలోకి ఒకసారి తొంగిచూసే అవకాశం వారికి ఉంటే, వారి కళ్లు  తెరుచుకుంటాయి.

దేవుని గురించి, తమ గురించి, సువార్త గురించి వారి ఆలోచన చీకటిమయమైంది.183 లోకం

నిజంగా ఇంకా సాతాను రాజ్యమే.184 యేసు అతణ్ణి  ఈ లోకాధికారి అని పిలుస్తు న్నాడు.185 పౌలు

అతణ్ణి  ఈ లోకపు దేవుడు అని కూడా పిలుస్తు న్నాడు.186 లోక సంఘటనలపై అతనికి గొప్ప

అధికారం, వినాశకరమైన ప్రభావం ఉన్నాయి. లేకపోతే లోక స్థితిని వివరించడం దాదాపు అసాధ్యం.

175. రోమా 8:38; 2 కొరింథీ 11:14; 12:7; ఎఫెసీ 6:10-17; ప్రకటన 12:13; ప్రకటన 13 
176. 1 తిమోతి 5:21; ప్రకటన 5:11; 7:11; 12:7 
177. యోహాను 8:44; 1 యోహాను 3:8, 12 
178. ఆదికాండము 3:1-7; 2 కొరింథీ 11:3-4 
179. ప్రకటన 12:9 
180. ఆదికాండము 3:23-24 
181. 1 కొరింథీ 10:20-22 
182. అపొస్తలుల కార్యములు 26:18; ఎఫెసీ 2:1-3; కొలొస్సీ 1:13 
183. 2 కొరింథీ 4:3-5 
184. మత్తయి 4:8-10 
185. యోహాను 12:31; 14:30; 16:11 
186. 2 కొరింథీ 4:4 

మనిషి స్వయంగా దుష్టు డు అనే వాస్తవం దీనిని ఇంకా ఘోరంగా, ఇంకా దారి లేనిదిగా చేస్తుం ది.187

అదృశ్య లోకం ఇంత నిజమైనదని మీరు అనుకున్నారా? దానికి మనతో ఇంత సంబంధం

ఉందని?

సువార్త, శక్తులు
యేసు వచ్చినప్పుడు, దుష్ట  శక్తు ల ఏలుబడిలో ఉన్న ప్రాం తమైన ఈ లోకంలోకి దేవుని రాజ్యం

చొచ్చుకువచ్చింది. అది అపవాదికీ అతని దూతలకూ అంతానికి ఆరంభం. దేవుని మహా ప్రణాళిక

కార్యరూపం దాల్చింది. యేసు గలిలయలో సంచరించినప్పుడు, తాము ఎవరితో వ్యవహరిస్తు న్నామో

దయ్యాలకు తెలుసు.188 మనుషులకు భిన్నంగా. అదృశ్య లోకం నుండి వారికి ఆయన తెలుసు.

ఆయన వారి సృష్టికర్త.

యేసు బాప్తిస్మం పొందిన వెంటనే సాతాను అరణ్యంలో ఆయనను శోధించడానికి ఎదురుపడ్డా డు.

యేసు తనకు నమస్కరిస్తే లోక రాజ్యాలను ఇస్తా నని అతడు ఆయనకు ఆశ చూపాడు. సాతాను

తన ఘనతనూ తనకు జరిగే ఆరాధననూ వెదుకుతాడు. అదే అతని స్వభావం.189 కానీ యేసు

అతణ్ణి  ఎదిరిస్తు న్నాడు. ఏదెనులోని ఆదాముకు భిన్నంగా.190

తన శిష్యులకు కూడా దయ్యాలపై అధికారం ఉండేలా, వాటిని వెళ్లగొట్టేలా యేసు శక్తి నిచ్చాడు.191

లేదు, ఇవి భయానక కథలు కావు, కేవలం మానసిక దృగ్విషయాలు కావు; ఇవి నిత్య జీవితపు

వాస్తవం. అక్కడ ఇలాంటి శక్తు లు బయటపడతాయి. మనుషులు చురుకుగా వాటికి తమను తాము

తెరిచి అప్పగించుకునే చోట ఇంకా ఎక్కువగా.

శక్తులు, దేవుని రక్షణ ప్రణాళిక
దేవుని రక్షణ ప్రణాళిక అపవాదికీ మనుషులకూ తెలియలేదు. పాత నిబంధనలో ఎన్నో ప్రవచనాలు

ఉన్నా, దానిని గుర్తించడం కష్టంగానే ఉండింది.192 శిష్యులు కూడా దానిని అర్థం చేసుకోలేదు.

దేవుని కుమారుడు అధికారం లేకుండా, సింహాసనం లేకుండా మనిషిగా కనిపించడం శక్తు లను

కలవరపెట్టింది. ఈ పరిస్థితిలో యేసును చంపేలా మనుషులను ప్రేరేపించడం ఒక్కటే వాటికి ఉన్న

మార్గం.193 ఎందుకంటే మనిషిగా ఆయన గాయపడగలవాడు, మరణించగలవాడు. అందుకే వాటికి

187. మార్కు 7:20-23 
188. మార్కు 1:23-24; 3:11; 5:7 
189. మత్తయి 4:1-11; లూకా 4:1-13 
190. రోమా 5:12-21 
191. మార్కు 6:7 
192. 1 కొరింథీ 2:6-9 
193. లూకా 22:53 

ఒకే లక్ష్యం ఉంది: ఆయన మరణం. అవి దానిని సాధించాయి! కానీ అవి మోసపోయాయి.

ఎందుకంటే ఆయన మరణమే ఆయన విజయం.194 ఆయన మరణం మనుషులమైన మన కోసం

జరిగిన విశ్వవ్యాప్తమైన అధికార మార్పు.

ఆయన మరణం మనుషులను చీకటి అధికారం నుండి విడిపించే విమోచన క్రయధనం. ఆయన

మరణం మనుషులకు కృపనూ క్షమాపణనూ తెచ్చింది. విడుదలను. అప్పటి కాలపు బానిసల సంత

దీనికి చిత్రం. విమోచన అంటే బానిసత్వం నుండి కొనబడి స్వాతంత్ర్యం లోకి విడిచిపెట్టబడటం.

ఆయన మృతులలో నుండి లేపబడటం, దేవుని సింహాసనం మీదికి హెచ్చించబడటం పాపం,

మరణం, అపవాది బానిసత్వం నుండి స్వాతంత్ర్యా నికి ద్వారం.

మన పాపాలకు క్షమాపణ, పాపపు అధికారం నుండి విడుదల మనకు అవసరమయ్యాయి.

రెండూ సిలువ ద్వారా మనకు ఇవ్వబడుతున్నాయి.

అపవాదికి కృప తెలియదు. అతడు స్వయంగా దేవుని కృపను అనుభవించడు,195 మనుషుల

పట్ల అతనికి కృప తెలియదు. అది అతని స్వభావానికి పరాయిది. దేవునిపై అతడు చేసిన

తిరుగుబాటు అతణ్ణి  పూర్తిగా చేదుగా మార్చింది.

ఇప్పుడు ఒక మనిషి దేవుని సింహాసనం మీద కూర్చుని ఉన్నాడు. మనుషులమైన మన కోసం.

మనం ఆయనతో ఐక్యమై ఉన్నాం.196 మనం క్రీస్తు లో ఉన్నాం!197 శక్తు లు ఓడిపోయాయి. వాటి

సమయం అయిపోయింది. వాటి రోజులు లెక్కించబడ్డా యి. అయినా సువార్తను ఆపడానికి అవి

ఇంకా ఎదిరిస్తూ , ఓడిపోయిన పోరాటం చేస్తు న్నాయి. మనుషులు విడుదల పొందడాన్ని ఈ శక్తు లు

ప్రతిరోజూ చూస్తు న్నాయి. సువార్తను నమ్మే ప్రతి ఒక్కరూ, దేవుని రక్షణ ప్రణాళిక తన గమ్యాన్ని

చేరుకుంటుందని వాటికి గుర్తు  చేస్తు న్నారు. భూమి మీది అన్ని జాతుల నుండి దేవునికి తన

కుటుంబం ఉంటుంది. యేసు ద్వారా – ఆయన మరణంలో ఆ శక్తు లే ప్రధానంగా

పాలుపంచుకున్నాయి. యేసు చనిపోయిన గొల్గొ తా మీద, తమకు తెలియకుండానే, అవి ఒక

విధంగా తమ సమాధిని తామే తవ్వుకున్నాయి.

దేవునికీ మనుషులకూ శత్రు వులైన శక్తు లు ఆధారంగా చూపే అప్పు పత్రం , అంటే నేరారోపణ

పత్రం, సిలువకు మేకులతో కొట్టబడి రద్దు  చేయబడింది.198 సిలువ ద్వారా ఆయన శక్తు లను

నిరాయుధులను చేసి, అక్కడ వాటిని బహిరంగంగా అవమానపాలు చేశాడు. మృతులలో నుండి

లేచిన క్రీస్తు  ఇప్పుడు విశ్వానికి ప్రభువు.199 శుభవార్త ఇదే: ఆయన అందరిపైనా, అన్నిటిపైనా

194. హెబ్రీ 2:14 
195. హెబ్రీ 2:16 
196. ఎఫెసీ 2:6 
197. రోమా 8:1; 1 కొరింథీ 1:30 
198. కొలొస్సీ 2:14-15 
199. మత్తయి 28:18 

ప్రభువు. క్రీస్తు ను నమ్మేవాడు విడుదల పొందాడు.200 అతడు దేవుని రాజ్యంలోకి, తన ఇంటికి

వస్తా డు.

దేవుడు తన మనుషులను తిరిగి తెచ్చుకుంటున్నాడనీ, తన కుటుంబాన్ని

పొందాలనుకుంటున్నాడనీ చెప్పే దేవుని శుభవార్తే సువార్త. మరణం నుండీ దుష్ట  శక్తు ల నుండీ

విడుదల పొందిన కుటుంబం. సిలువ మీది మరణం ద్వారా యేసు ఇదంతా సాధ్యం చేశాడని చెప్పే

సంతోషకరమైన సందేశం ఇది. అపవాది క్రియలను నాశనం చేయడానికి యేసు వచ్చాడు.201

ఆయనతో పాటు ప్రేమతో కూడిన దేవుని పాలన వచ్చింది. మనం రక్షించబడి ఆయన ప్రేమ

రాజ్యంలోకి తీసుకురాబడుతున్నాం.202

సిలువ విజయం
రోమా సైన్యాధిపతులు ఘనమైన విజయోత్సవ ఊరేగింపుతో రోమా పట్టణంలోకి ప్రవేశించేవారు.

ఓడిపోయిన నాయకులు సంకెళ్లతో వెంట తీసుకురాబడేవారు. వారికి మరణశిక్ష అమలుచేయడానికి

ముందు వారు బహిరంగంగా ప్రదర్శించబడేవారు. ఈ లోకాధికారి ఏలుబడిలో ఉన్న ప్రధానులపై,

అధికారులపై సిలువకు ఉన్న ఎదిరించలేని శక్తి ని పౌలు ఇలాగే వర్ణి స్తు న్నాడు.203 నిరాయుధులుగా,

బట్టబయలుగా. వాటి ప్రభావ శక్తి  అంతరించిపోయింది.

సిలువ వేయబడినవాడు అదృశ్యమైన మధ్యలోకపు మాంత్రిక శక్తు ల నుండి విడుదల చేస్తా డు.

సాతాను మీద తీర్పు తీర్చబడింది. అతని అధికారం విరిగిపోయింది. యేసుకు చెందినవారిపై

అతనికి ఇక ఏ అధికారమూ లేదు.

దేవుని రక్షణ ప్రణాళిక చాలాసేపు సాగే చదరంగం ఆట వంటిది. ఆటగాళ్లలో ఒకరు ఒక ఎత్తు

వేసేవరకూ ఫలితం అనిశ్చితంగా ఉంటుంది; ఆ ఎత్తు తో ఆట తేలిపోయిందని ఆట తెలిసినవాడికి

అర్థమవుతుంది. ఆట ఇంకా కొనసాగుతున్నా సరే. వెలుగుకూ చీకటికీ మధ్య పోరాటం కూడా

అలాంటిదే. రాజుతో నిర్ణ యాత్మకమైన ఎత్తు  వేయబడింది. గొల్గొ తా సిలువ మీద ముళ్ల కిరీటం

ధరించిన రాజుతో. విజయం సాధించబడింది.

విరోధి కార్యకలాపాలు ఇక కేవలం వెనుదిరుగుతూ చేసే పోరాటం మాత్రమే. అతనికి మిగిలిన

సమయం కొంచెమే. అతని అంతం ఇప్పటికే నిర్ణ యించబడింది.

సిలువతో వచ్చే కష్టమే సిలువ విజయం అవుతుంది!

200. యోహాను 8:33-36; రోమా 6:7, 18, 22 
201. 1 యోహాను 3:8 
202. కొలొస్సీ 1:13-14 
203. కొలొస్సీ 2:15 

స్వే చ్ఛ  సాధ్య మే
కాబట్టి  నిశ్చయంగా తెలుసుకోండి: మీరు యేసుకు చెందినవారైతే, దయ్యాలు పారిపోవలసిందే!

మీరు మంత్రతంత్రా లతో, క్షుద్ర విద్యలతో, ఆత్మలతో, దూతలతో సంబంధం పెట్టు కుని ఉంటే, స్వేచ్ఛ

ఉంది. క్షమాపణ కూడా ఉంది.

ఈ శక్తు లు మిమ్మల్ని విడిచిపెట్టా లని కోరుకోవు; విడుదల పొందడానికి మీరు చేసే ప్రతి

ప్రయత్నాన్నీ మొగ్గలోనే తుంచివేయాలని చూస్తా యి. యేసు క్రీస్తు కు ప్రా ర్థన చేయండి – ఆయన

పేరును బిగ్గరగా పిలవండి! మీ కోసం ప్రా ర్థించి మీకు సహాయం చేసే క్రైస్తవులను వెదకండి.

ఈ క్షుద్ర లోకంతో మిమ్మల్ని కలిపే ప్రతిదానితో మీకు ఇక సంబంధం లేదని బిగ్గరగా ప్రకటించండి.

ఈ మాంత్రిక, క్షుద్ర విషయాలతో మిమ్మల్ని కలిపే ప్రతిదాన్నీ వదిలించుకోండి. ఇలాంటి ఆచారాల్లో కీ

సంబంధాల్లో కీ మిమ్మల్ని నడిపించిన మనుషులతో ప్రతి సంబంధాన్నీ తెంచుకోండి.

అదృశ్య లోకం శక్తి వంతమైన వాస్తవం; దానిని తక్కువ అంచనా వేయకూడదు. కానీ యేసు

బలవంతుడు.

సమాధాన సువార్త
తన గురువు సమాధానాన్ని ఎలా ప్రకటించాడో పేతురు అనుభవించాడు.204 యేసు యూదులకూ,

యూదులు కాని జాతులకూ సమాధానం తెచ్చాడు. ఈ రెండు గుంపుల మధ్య కూడా. సమాధానం

సువార్తకు కేంద్రమైన, ముఖ్యమైన కోణం.205 ఇదే దేవుని షాలోమ్. హెబ్రీ బైబిలులో ఈ మాట ఇలా

ఉంది. దేవుని హృదయం గొప్పది, విశాలమైనది. ఈ హృదయం నుండే సమాధానం వస్తుం ది. దాని

అర్థం సంపూర్ణం గా ఉండటం, ఆరోగ్యంగా ఉండటం, స్వస్థంగా ఉండటం, రక్షించబడి ఉండటం.

సువార్త మనుషులను దేవునితో సమాధానంలోకి నడిపిస్తుం ది.206 దాని అర్థం దేవునితో

సమాధానపడటం, ప్రతి శత్రు త్వానికీ అంతం.207

దేవుడు మనలను తన పిల్లలుగా స్వీకరించాడనే నిశ్చయతలోకి సువార్త నడిపిస్తుం ది. ఈ

నిశ్చయతకు దేవునిలోనే లంగరు ఉంది. ఆయన ఎవరో, ఆయన ఏమి చేశాడో దానిలో. ఈ పునాది

మీద నిజమైన, నిలిచి ఉండే సమాధానం హృదయంలో వ్యాపిస్తుం ది. అశాంతికి బదులు విశ్రాం తి.

కలహానికీ భయానికీ బదులు సమాధానం.

204. అపొస్తలుల కార్యములు 10:36 
205. కొలొస్సీ 1:20; ఎఫెసీ 2:17; 6:15 
206. రోమా 5:1 
207. రోమా 5:10; 2 కొరింథీ 5:18 

పెద్ద  స్థా యిలోనూ చిన్న స్థా యిలోనూ యుద్ధా లతో, గొడవలతో నిండిన మన లోకానికి సమాధానం

అవసరం.208 కేవలం యుద్ధం లేకపోవడం కాదు, కేవలం కాల్పుల విరమణ కాదు; మనుషులను

దగ్గరికి చేర్చి ఏకం చేసే సమాధానం.209 సువార్త మనుషుల మధ్య సమాధానాన్ని సృష్టిస్తుం ది.

సమాధానం పరిపాలించే మనుషుల కొత్త సమాజాన్ని అది సృష్టిస్తుం ది.210 దేవుడు మానవ హింసను

ఒక్కసారే శాశ్వతంగా తనలో ఇముడ్చుకున్న సిలువను గురించిన ప్రకటనే లోక సమాధానానికి

తాళంచెవి కాగలదా? ముందుగా చర్చిలోనే?

సమాధానం అంటే ఏమిటో మనుషులు తెలుసుకోవాలంటే, సువార్త ద్వారా దేవుని సమాధానాన్ని

పొందినవారి దగ్గర వారు దానిని తెలుసుకోవాలి. ఆ సమాధానాన్ని ప్రసరించేవారి దగ్గర. ఇతరులకు

అందించేవారి దగ్గర. సమాధానపరచేవారి దగ్గర. తమకు సాధ్యమైనంతవరకు211 వారు ప్రతి

మనిషితో సమాధానంగా జీవిస్తా రు.

యేసు ద్వారా సమస్తమూ దేవునితో సమాధానపరచబడి, ఆయనతో మళ్లీ సరైన సంబంధంలోకి

తీసుకురాబడింది. ఆయన రక్త పు వెల ద్వారా. గొల్గొ తా మీద ఆయన మరణం ద్వారా. దేవునితో

సమాధానం, దేవుని సమాధానం వాస్తవం కావడానికి సిలువ అవసరమైంది.212

ఈ సమాధానాన్ని మీరు ఎలా అనుభవించారు? అది మీలో, మీ సంబంధాల్లో  ఏమి మార్చింది?

సువార్త – నెరవేరిన వాగ్దానం
అదుపు తప్పిన మానవ చరిత్రను చూసి దేవుడు భయపడి గాని నిరాశపడి గాని ఇచ్చిన ప్రతిస్పందన

సువార్త కాదు. అది దేవుని హృదయం నుండి వస్తుం ది, అనాది కాలం నుండి వాగ్దా నం

చేయబడింది.213 కాబట్టి  అది ఇప్పటికే హెబ్రీ బైబిలులో – అంటే బైబిలు మొదటి భాగమైన పాత

నిబంధనలో – లోతుగా వేళ్లూ నుకుని ఉండటం ఆశ్చర్యం కాదు. అక్కడ అది వాగ్దా నం

చేయబడింది.214 దేవుని రక్షణ చరిత్ర కాలం సంపూర్ణ మైనప్పుడు అని అది పిలిచే బిందువు వైపు

ఎలా సాగుతుందో అక్కడ వర్ణిం చబడింది. దేవుడు తన కుమారుని పంపిన కాలం.215 ఇశ్రాయేలులో

ఆయన సమకాలికులు చాలామంది యేసును వాగ్దా న నెరవేర్పుగా గుర్తించలేదు.216 కానీ

పన్నెండుమంది శిష్యులు, అంటే అపొస్తలులు, దానిని త్వరలోనే గుర్తించారు. అయితే యేసు

208. తీతు 3:3 
209. మత్తయి 5:44; 1 యోహాను 4:19 
210. ఎఫెసీ 2:14-22 
211. రోమా 12:18 
212. కొలొస్సీ 1:20 
213. రోమా 16:25-27; 2 తిమోతి 1:9; తీతు 1:2 
214. రోమా 1:1-3; గలతీ 3:14-16 
215. గలతీ 4:4 
216. అపొస్తలుల కార్యములు 13:27, 32 

మరణం, పునరుత్థా నం తర్వాతనే. అపొస్తలుల కార్యములలోనూ వారి పత్రి కల్లో నూ వారు చేసిన

సువార్త ప్రకటన పాత నిబంధన నుండి తీసుకున్న ఉల్లేఖనాలతో నిండి ఉంది.217 ఇలాంటి

ఉదాహరణలు ఎన్నో ఉన్నాయి. లేఖనాలు, అంటే పాత నిబంధన, తన గురించి

మాట్లా డుతున్నాయని యేసే స్వయంగా చెప్పాడు.218 ఇక్కడ పాత నిబంధన నుండి మూడు చిన్న

ఉదాహరణలు, కొన్ని బైబిలు వాక్యభాగాలు.219

బైబిలు మొదటి పేజీల్లో నే, మనుషులు దేవుని ఆజ్ఞను అతిక్రమించిన తర్వాత, ఆది సువార్త అని

పిలువబడే ఒక వాగ్దా నం ఉంది: నీకూ స్త్రీకీ మధ్య, నీ సంతానానికీ ఆమె సంతానానికీ మధ్య నేను

శత్రు త్వం కలిగిస్తా ను: అతడు నీ తలను చితకగొడతాడు, నీవు అతని మడమను కాటువేస్తా వు.220

అప్పుడు గుర్తించడం దాదాపు అసాధ్యమైనది యేసు వెలుగులో, ఆయన జీవితం, మరణం

వెలుగులో స్పష్టమవుతుంది. యేసు చనిపోవడం ద్వారా అపవాదిని ఓడించాడు!221

మానవ చరిత్ర కాలరేఖ మీద ఎన్నో సంవత్సరాల తర్వాత అబ్రాహాము తన భార్య శారాతో పాటు

కనిపిస్తా డు. పిల్లలు లేని ఈ వృద్ధ  దంపతులకు ఒక కుమారుని వాగ్దా నం లభిస్తుం ది. వారిద్దరూ

సంతోషంగా ఉండటానికి మాత్రమే కాదు. కాదు, ఈ కుమారునిలో, ఇస్సాకులో, భూమి మీది

సర్వజాతులూ దీవించబడవలసి ఉంది.222 యేసులో నెరవేరే వాగ్దా నం ఇదే!223

శతాబ్దా ల తర్వాత దావీదు ఇశ్రాయేలుకు రాజు అవుతాడు. దేవుని హృదయానుసారుడైన మనిషి.

అతడు దేవుని ఆజ్ఞలను అతిక్రమించినా, ఎప్పుడూ దేవునికి నమ్మకంగా నిలిచాడు, ఎన్నడూ

విగ్రహాన్ని పూజించలేదు. నిత్యమైన సింహాసనం ఉండబోయే ఒక కుమారుని దేవుడు అతనికి

వాగ్దా నం చేస్తు న్నాడు.224 అది సొలొమోను మాత్రమే కాదు. దావీదు కుమారుడైన యేసులో అది

పూర్తిగా నెరవేరింది. శతాబ్దా ల నాటి ఒక ప్రవచనం ఆయనలో నెరవేరుతోంది. దావీదు రాజవంశంలో

నేరుగా వచ్చిన ఒక రాజు ఇశ్రాయేలుకు మెస్సీయ రాజుగా ఉంటాడు. ఎప్పటికీ. అది అలాగే

జరిగింది.225 ఆయన ఇప్పుడు దేవుని సింహాసనం మీద ఉన్నాడు, త్వరలో అందరికీ కనిపించేలా

లోకాన్ని పరిపాలిస్తా డు.

217. అపొస్తలుల కార్యములు 2:25-31; రోమా 1:17; 3:21-26; 4:17; 10:8-13; 15:9-13; 1 కొరింథీ 2:9; 2 కొరింథీ
6:2; గలతీ 3:16; 1 పేతురు 1:19; 2:6-9 
218. యోహాను 5:39; 7:42 
219. కీర్తనలు 16:8-10; 22; 31:13; 35:11; 69:4; యెషయా 9:2-7; 11:1; 35:4-6; 50:6; 53; మీకా 5:2; జెకర్యా
11:12; దానియేలు 9:25-26 
220. ఆదికాండము 3:15 
221. హెబ్రీ 2:14; రోమా 16:20; ప్రకటన 12:9-11; 20:10 
222. ఆదికాండము 12:3; 22:18; 28:14 
223. గలతీ 3:16 
224. 2 సమూయేలు 7:12-16 
225. లూకా 3:23-31; ఆదికాండము 49:10; యిర్మీయా 23:5-6; కీర్తనలు 132:11; రోమా 1:3; 2 తిమోతి 2:8; ప్రకటన
5:5 

తన గురించి ఇన్ని ప్రవచనాలు ఉన్నాయని ఎవరూ చెప్పుకోలేరు. ఎన్నో ప్రవచనాలు ఉన్నాయి.

వాటిలో చాలా ఇప్పటికే ఖచ్చితంగా నెరవేరాయి. పాత నిబంధన అంతా యేసు వైపు చూపిస్తుం ది.

దేవుని కుమారుని సువార్తకు పాత నిబంధనే అతి ముఖ్యమైన సాక్షి.

సువార్త ఇచ్చే  నిరీక్షణ
సిలువ వేయబడిన ఒకడు మృతులలో నుండి లేవగలిగితే, మనందరికీ నిరీక్షణ ఉంది! ఇది

నిశ్చయమైన నిరీక్షణ, ఎందుకంటే సిలువ వేయబడిన ఒకడు మన కోసం మృతులలో నుండి

లేచాడు: దేవుని కుమారుడు. ఆయన మన నిరీక్షణను మనకు తిరిగి ఇచ్చాడు!

మనందరికీ ఆశలూ కలలూ ఉన్నాయి. ఒక్క క్షణం ఆగండి. మీరు కోరుకునే భవిష్యత్తు , మీ

ఇప్పటి అనుభవం కంటే మెరుగైనదాని గురించిన దర్శనం మీకు ఉందా? ఒకనాడు వాస్తవం

కావాలని మీరు కోరుకునే ఒక నిరీక్షణ?

సువార్త ఒక కొత్త క్షితిజాన్ని తెరుస్తుం ది. మనం జీవిస్తాం ! ఎప్పటికీ. మరణానిది చివరి మాట

కాదు. సువార్త నిరీక్షణను వ్యాపింపజేస్తుం ది.226 అందుకే నేను దానిని నూతన సృష్టి  సువార్త అని

పిలవడానికి ఇష్టపడతాను. ఇది ఇలాగే ఉండిపోదని అది వాగ్దా నం చేస్తుం ది.227 దేవుడు సృష్టి
అంతటి విషయంలో గంభీరంగా ఉన్నాడు.228 ఇది మనుషుల గురించి మాత్రమే కాదు,

226. 1 పేతురు 1:3-4 
227. రోమా 8:18-24 
228. యోహాను 3:16 

భూగ్రహమంతటి గురించి. ఒక వైపు దేవుని రాజ్యం రాజుకు సేవ చేసే మనుషులతో కూడినది. కానీ

ఈ రాజ్యం ఉండే ఒక స్థలం కూడా ఉంది. ఆ స్థలం మన భూమి.229 విశ్వంలో ఒక చిన్న ధూళి కణం

వంటి ఈ భూమి మీదికే దేవుడు యేసులో వచ్చాడు.

దేవుడు దానిని సృష్టించాడు. అది ఆయన హృదయానికి దగ్గరైన ప్రణాళిక: అంతా చాలా

మంచిదిగా ఉండింది.230 కాబట్టి  దేవుడు భవిష్యత్తు  కోసం పూర్తిగా వేరైనదో కొత్తదో కనిపెట్టడు. కాదు,

భూమి ఎలా ఉండాలో అలా దానిని ఆయన పునరుద్ధరిస్తా డు. వేరే మాటల్లో : ఆయన దానిని

కొత్తదిగా చేస్తా డు.231 ఒకనాడు దాని మీద మరణం గాని రోగం గాని ఆకలి గాని ఇక ఉండవు.232

మనిషి నాశనం చేసే ప్రతిదీ, మనిషికి హాని చేసే అదుపు తప్పిన ప్రకృతి కూడా, ఇక ఉండదు.233

నిరీక్షణ లేని విరిగిన లోకంలో,234 నిరీక్షణ సువార్తే,235 నిత్యమైన, కదిలించబడని రాజ్యాన్ని236

వాగ్దా నం చేసేది. కొత్త ఆకాశం, కొత్త భూమి మన కొత్త ఇల్లు  కావలసి ఉన్నాయి.

నిరీక్షణ మృతులలో నుండి లేచినవానిలో దృఢంగా లంగరు వేయబడి ఉంది. చనిపోయి

నిరంతరం జీవిస్తు న్నవానిలో.237 ఆయన మరణ శక్తి ని ఛేదించాడు.238 ఆయన ద్వారా నిజమైన

జీవమూ అక్షయతా వెలుగులోకి వచ్చాయి.239 క్రీస్తు లో, ఇక ఎన్నడూ చనిపోని ఆయన పునరుత్థా న

జీవాన్ని మనం మన జీవంగా పొందాం. దానికి ఇక పాపంతో ఏ సంబంధమూ లేదు.240 ఇదే నిజమైన

జీవం, నూతన సృష్టికి ఉన్న తరిగిపోని శక్తి . యేసును వెంబడించేవారి జీవితంలో అది ఇప్పటికే

మొదలైంది.241 వారు కొత్త జీవితానికీ సజీవమైన నిరీక్షణకూ తిరిగి జన్మించారు.242 క్రీస్తు లో వారు

ఇప్పటికే నూతన సృష్టి . ఒకనాడు వారు నూతన సృష్టిలో జీవిస్తా రు.243 వారికి రూపాంతరం పొందిన,

మరణం లేని, మహిమగల శరీరం ఉంటుంది.244 అయినా తమ మర్త్య జీవితంలో వారు ఉన్న,

ఇతరులతో పోల్చలేని, దేవుడు కోరిన వ్యక్తి త్వంగానే వారు ఇంకా ఉంటారు.

229. ప్రకటన 5:9-10 
230. ఆదికాండము 1:31 
231. యెషయా 65:17-19; 66:22 
232. ప్రకటన 7:9-17; 21:1, 4-5 
233. ప్రకటన 7:16; 22:3 
234. ఎఫెసీ 2:12; 1 థెస్సలొనీక 4:13 
235. ఎఫెసీ 1:18; కొలొస్సీ 1:5, 23 
236. 2 పేతురు 1:11; హెబ్రీ 12:27-28; దానియేలు 2:44; 7:14, 27 
237. ప్రకటన 1:17-18; యోహాను 14:19 
238. హెబ్రీ 2:14-15 
239. 2 తిమోతి 1:10 
240. రోమా 6:9-10 
241. 2 కొరింథీ 5:17 
242. 1 పేతురు 1:3 
243. 2 పేతురు 3:13 
244. 1 కొరింథీ 15:35-58; ఫిలిప్పీ 3:20-21 

దేవుడు నిర్ణ యించిన ఒక సమయం గురించి సువార్త మాట్లా డుతుంది.245 అప్పుడు యేసు

మనుషులందరికీ కనిపించేలా తిరిగి వస్తా డు.246 గొప్ప మహిమతో, శక్తి తో.247 ఆయన కోసం

ఎదురుచూసే అందరికీ అది ఆనందపు రోజు అవుతుంది. ఎందుకంటే అప్పుడు దేవుని నిత్య పాలన

మొదలవుతుంది. అప్పుడు ఎన్నడూ ముగియని కాలం మొదలవుతుంది. దేవుడే స్వయంగా

మనుషుల మధ్య నివసించినప్పుడు.248 వారు దేవుణ్ణి  చూస్తా రు. ఊహించలేని ఆనందాన్ని

అనుభవిస్తా రు.249 నిత్యుడైన ప్రేమాస్వరూపియైన దేవుడు, త్రియేక దేవుడు, ఎప్పుడూ కోరుకున్నది

సరిగ్గా  ఇదే. అప్పుడు అది ఇంతకుముందు ఎన్నడూ లేనంత మేలుగా ఉంటుంది. పరలోకం, అంటే

దేవుడే స్వయంగా, తన మనుషుల దగ్గర, తన కుటుంబం దగ్గర కనిపించేలా నివసించడానికి భూమి

మీదికి వస్తుం ది. ఎప్పటికీ. మనం యేసు పోలికగా ఉండటం ద్వారా దేవుని స్వరూపంగా ఉంటాం!250

అప్పుడు భూమి ఒకే ఒక గొప్ప, భూగోళమంతటి పరదైసుగా ఉంటుంది. కొత్తదైన, మేలైన

ఏదెను.251 శోధకుడు అక్కడికి ఇక ఎన్నడూ రాడు. పాపం చేయమని శోధన ఇక ఉండదు.

అది విసుగు పుట్టించేదిగా ఉండదు, ఉత్కంఠభరితంగా ఉంటుంది. ఒక గొప్ప సాహసం మన

కోసం ఎదురుచూస్తోం ది; ఎందుకంటే మనం ఎప్పుడూ ఉండవలసిన మనుషులుగా అప్పుడు

ఉంటాం, ఉండగలుగుతాం.

దేవుని నూతన లోకం గురించిన కల
దేవుని ఈ నూతన లోకం గురించి కొన్ని క్షణాలు కలలు కందాం. దాని గురించి మనకు ఎక్కువగా

తెలియకపోయినా, చెడ్డదీ ప్రతికూలమైనదీ వినాశకరమైనదీ ఏదీ అక్కడ ఉండదు. అదే సమయంలో

దేవుడు సృష్టించినట్టు గా ఇప్పటి భూమి మీద మనకు ఇప్పటికే తెలిసినవి ఎన్నో అక్కడ ఉంటాయి.

పేదరికం లేని, ఆకలి లేని, బతుకు పోరాటం లేని, భవిష్యత్తు  భయం లేని లోకం.

బానిసత్వం లేదు, అణచివేత లేదు, హింస లేదు, మోసపూరితమైన ప్రభావం లేదు, వివక్ష లేదు,

అవమానం లేదు, నేరాలు లేవు, యుద్ధం లేదు.

రోగం లేదు, మరణం లేదు; కాబట్టి  దుఃఖమూ కన్నీళ్లూ  లేవు – కన్నీళ్లు  ఉంటే, అవి ఆనంద

బాష్పాలే.

245. అపొస్తలుల కార్యములు 17:30-31 
246. ప్రకటన 1:7 
247. మార్కు 8:38; 13:26 
248. ప్రకటన 21:3 
249. ప్రకటన 22:4 
250. 1 కొరింథీ 15:49-50; ఫిలిప్పీ 3:20-21; 1 యోహాను 3:2 
251. ప్రకటన 2:7; 22:1-5 



దేవుని నూతన లోకం గురించిన కల

56

పర్యావరణ కాలుష్యం లేదు, విపత్తు లు లేవు. పోలీసులు లేరు, న్యాయవాదులూ

న్యాయస్థా నాలూ లేవు, ఆసుపత్రు లు లేవు, మానసిక వైద్యులూ మనస్తత్వ నిపుణులూ లేరు.

విసుగు లేదు, వ్యర్థమైన అర్థా న్వేషణ లేదు, న్యూనతా భావం లేదు, సిగ్గు  లేదు, శూన్యం లేదు,

వినాశకరమైన బానిసత్వాలూ వ్యసనాలూ లేవు, నిరాశలు లేవు!

దానికి బదులు ఇవి ఉంటాయి: సమాధానం, మనుషుల మధ్య నిస్వార్థమైన ప్రేమ,

పరిపూర్ణ మైన న్యాయం, ఒకరినొకరు పూర్తిగా అంగీకరించటం, విలువనివ్వటం, శ్రద్ధ  చూపటం.

అన్నీ ఉండవలసినట్టు గా ఉండే స్థలం. ఉప్పొంగే జీవానికీ, వైవిధ్యానికీ, ప్రగతికీ, స్వేచ్ఛకీ,

సాహసాలకూ, సృజనాత్మకతకూ, ఎడతెగని కొత్త ఆవిష్కరణలకూ నిలయమైన స్థలం; అంతా

ఎప్పుడూ కొత్తగా, తాజాగా ఉండే స్థలం.

అలసట, ఉత్సాహలేమి, నీరసం స్థా నంలో శక్తి , చైతన్యం, ప్రేరణ ఎప్పటికీ నిలిచి ఉంటాయి.

ఊహించలేని, రకరకాల సౌందర్యం గల స్థలం; ఆ సౌందర్యం అన్వేషించబడుతుంది,

పరిశోధించబడుతుంది. కొత్త మనుషులను తెలుసుకుని వారితో కలిసి పండుగ చేసుకునే స్థలం.

కాలం నిలిచిపోయే, లేదా ఎన్నడూ గతించిపోని స్థలం! అందమైనది కేవలం చరిత్ర కాకుండా

ఎప్పుడూ వర్తమానంగా ఉండే స్థలం! మనం ఏదీ కోల్పోని స్థలం.

అలాంటిది ఉండి తీరాలని మనం అనుకున్న స్థలం, మన హృదయం ఎప్పటి నుండో తపించిన

స్థలం.

సమృద్ధికీ, శ్రేష్ఠ మైన ఆహారానికీ, అతి సుందరమైన కళకూ సంగీతానికీ, అత్యుత్తమ

సాంకేతికతకూ నిలయమైన స్థలం. ఈ రోజు జీవితాన్ని జీవితంగా చేసే ప్రతిదీ అక్కడ పరిపూర్ణ

రూపంలో ఉంటుంది.

ఆనందపు స్థలం; ఎందుకంటే సృష్టికర్త అందరికీ కనిపించేలా మనుషుల మధ్య నివసిస్తా డు.

వారు ఆయన కాపుదలలో, ఆయన దీవెనలో, ఆయన ప్రేమలో జీవిస్తా రు. తండ్రి, కుమారుడు, ఆత్మ

అయిన దేవునిలో ఆనందిస్తా రు, ఆయనను ఆరాధిస్తా రు, ఆయనను తెలుసుకుంటారు. ఆయనను

ప్రేమిస్తా రు.

నిత్యుడైనవాని కళ్లలోకి చూడటం, దేవుణ్ణి  ముఖాముఖిగా చూడటం మనుషులు అనుభవించగల

అతి గొప్ప ఆనందం. కనీసం అప్పుడైనా ఈ మాట ఎంత నిజమో మనం అర్థం చేసుకుంటాం. భయం

లేకుండా, సిగ్గు  లేకుండా, విడుదల పొంది, దేవుని ప్రేమపూర్వకమైన ఆదరణలో పూర్తి నమ్మకంతో

ఎప్పటికీ జీవించడాన్ని దేనితోనూ పోల్చలేం. ఆయన చూపు మనపై పడినప్పుడు, మనం ఎప్పుడూ

తపించిన అనంతమైన ప్రేమ మనలను కలుసుకుంటుంది, తాకుతుంది, మనలో ప్రవహిస్తుం ది,

మనలను హత్తు కుంటుంది.

జీవజలపు ఊట నుండి తాగటం, జీవవృక్షం నుండి ఎడతెగకుండా తినటం. ఈ రోజు పరలోకం

అని పిలువబడే నిత్యత్వానికి ఇది ఒక చిత్రం.

అక్కడ, ఆయన సన్నిధిలో, మనం ఎప్పుడూ ఉండవలసినవారిగా ఉంటాం. మనమే. దేవుడు

మనలను కోరుకున్నట్టు గా, మనలను రూపొందించినట్టు గా, ప్రత్యేకంగా, అద్వితీయంగా. అక్కడ

ముసుగు లేకుండా. నిజంగా.

అక్కడ మనుషులందరూ అత్యుత్తమ అర్థంలో ప్రేమతో, శ్రద్ధతో భూమిని ఏలుతారు;252 అలా

మొదటి మనుషులకు ఇచ్చిన పనిని నెరవేరుస్తా రు. సృష్టిలో దాగి ఉన్న సామర్థ్యా లు ఇంతకుముందు

ఎన్నడూ లేనంతగా వికసించే విధంగా. ఊహించలేని సృజనాత్మకతతో, వైవిధ్యంతో, సమృద్ధితో,

ఆస్వాదనతో. అంతా దేవుని ప్రేమతో నిండి ఉంటుంది. అందరూ కలిసి – తండ్రి తన కుటుంబంతో;

వారి కోసం ఆయన సమస్తా న్నీ సిద్ధపరిచాడు.253 ఆకాశమూ భూమీ ఏకమవుతాయి. మన

ఆనందాన్ని మనం నమ్మలేకపోతాం. 10,000 సంవత్సరాల తర్వాత కూడా. మనం ఎప్పటికీ

యేసుతో ఉంటాం. నిజమైన, లోతైన, ఉప్పొంగే ఆనందానికి అంతం ఉండదు.254

అక్కడ ఉండి, గొప్ప నిత్య విందులో కలిసి పండుగ చేసుకోవడానికి ఇచ్చే ఆహ్వానమే సువార్త.255

ఈ సందేశం మనుషులందరి దగ్గరికి వెళ్తుం ది.256 ప్రతి ఒక్కరూ ఆహ్వానించబడ్డా రు.257 దానికి ప్రవేశ

రుసుము లేదు. యేసు అంతా సరిచేశాడు!258

సువార్త – రక్షణ కలిగించే శక్తి
యేసు శిష్యులెవరూ సువార్తను గురించి సిగ్గు పడవలసిన అవసరం లేదు. చాలామందికి సిలువ

వెర్రితనంగా ఉన్నా సరే. ఈ సందేశానికి శక్తి  ఉంది. అది డైనమైట్ వంటిది.259 సువార్త ఎవరి

హృదయాలను తెరుస్తుం దో ఆ మనుషులు తమపై పనిచేసే ఈ దేవుని శక్తి ని అనుభవిస్తా రు.

మారుమనస్సు జరుగుతుంది, కొత్త జీవితం మొదలవుతుంది. దేవుని శక్తి  మాత్రమే కలిగించగల,

జీవితంలోని అన్ని రంగాలపై ప్రభావం చూపే జీవిత మలుపు.260 ఈ శక్తి  రక్షిస్తుం ది, క్షుద్ర బంధకాల

నుండీ వ్యసనాల నుండీ విడుదల చేస్తుం ది. చాలామంది శారీరకంగానూ మానసికంగానూ స్వస్థత

పొందారు. సంబంధాలు పునరుద్ధరించబడుతున్నాయి. సువార్తలోని దేవుని శక్తి ని మరి దేనితోనూ

252. రోమా 5:17; ప్రకటన 5:10; 22:5 
253. 1 కొరింథీ 2:9 
254. కీర్తనలు 16:11 
255. ప్రకటన 19:6-10; 21:6; 22:14-15, 17 
256. మత్తయి 28:19-20; 2 కొరింథీ 5:15 
257. మత్తయి 22:1-14 
258. రోమా 3:24; ప్రకటన 21:6; యెషయా 55:1 
259. రోమా 1:16-17 
260. 1 థెస్సలొనీక 1:5-10 



సువార్తకు విధేయులై ఉండటం

58

పోల్చలేం. ఏ సిద్ధాం తానికీ, ఏ మతానికీ, ఏ తత్వశాస్త్రా నికీ సువార్తకు ఉన్నంత ప్రభావం లేదు.261

మనుషులమైన మనం శక్తి హీనులమై, దిక్కుతోచనివారమై, మనకూ ఇతరులకూ సహాయం

చేసుకోలేని చోట,262 అక్కడ ఈ సువార్త అద్భుతాలు చేస్తుం ది. నూతన జన్మ అనే అద్భుతం.263

సువార్త కొత్త జీవాన్ని సృష్టిస్తుం ది. ఒక బిడ్డ  పుట్టడంతో దీనిని పోల్చవచ్చు.264

ఒకసారి ఒక నాస్తికుడు, దేవుని ఉనికి గురించి వాదించడానికి పేరుపొందిన ఒక సువార్తికుణ్ణి

సవాలు చేశాడు. సువార్తికుడు ఒప్పుకున్నాడు, కానీ ఒక షరతు పెట్టా డు: నాస్తికత్వం ద్వారా జీవితం

మంచి వైపు మలుపు తిరిగిన మనుషులను ఆ నాస్తికుడు వెంట తీసుకురావాలి. ఆ చర్చ జరగలేదు;

ఎందుకంటే నాస్తికత్వం ద్వారా ఎవరూ కొత్త మనిషి కాలేదు, వ్యసనాల నుండీ బానిసత్వాల నుండీ

విడుదల పొందలేదు. దీనికి భిన్నంగా, ఆ సువార్తికుడు చేసిన సువార్త ప్రకటన ద్వారా విడుదల

పొంది కొత్త మనుషులైనవారు అతనికి ఎంతోమంది తెలుసు.

సువార్త ఏ మనిషి దగ్గరా ఆగిపోదు. అది అందరి కోసం ఉంది. ఈ సందేశంలో నివసించే శక్తి

కూడా అంతే. తన కుమారుని మృతులలో నుండి లేపడంలో ప్రదర్శించబడిన దేవుని శక్తి  ఇదే.

రక్షణ కలిగించే నిజమైన శక్తి  ఇదే!

సువార్తకు విధేయులై ఉండటం
సువార్త మనుషులను మారుస్తుం ది. మీరు దీనిని అనుభవించారా? లేదా ఇతరుల్లో  చూశారా? అది

నిజమైన ఆనందం. అకస్మాత్తు గా మనుషులు బైబిలు చదవాలనే ఆకలితో నిండిపోతారు. దేవుని

సన్నిధి కోసం ఆకలిగొంటారు.265 దేవుని గురించి ఇంకా ఎక్కువ తెలుసుకోవాలని కోరుకుంటారు.

సువార్త తెలియకముందు ఈ ఆసక్తి  లేదు. అకస్మాత్తు గా దేవుడు ఏమి కోరుకుంటున్నాడని వారు

అడుగుతారు.266

సువార్తకు ఒక వైపు ఉదాసీనత లేదా తిరస్కారం ప్రతిస్పందనగా వస్తుం ది. మరో వైపు

విశ్వాసం.267 సువార్తను బుద్ధితో మాత్రమే సత్యమని ఒప్పుకోవటం కాదు,268 మనిషి మొత్తం ఇచ్చే

వ్యక్తి గత ప్రతిస్పందన. ఒక్క మాటలో: విశ్వాసంతో కూడిన విధేయత.269 ఈ సందేశం తమకు

తెచ్చేదాన్ని నమ్మడం ద్వారా మనుషులు సువార్త పిలుపుకు విధేయత చూపుతారు. వారే దానిని

261. యోహాను 8:36; రోమా 6:18 
262. రోమా 5:6 
263. యోహాను 3:3; 1 పేతురు 1:3; తీతు 3:4-7 
264. 1 కొరింథీ 4:15; యాకోబు 1:18; 1 పేతురు 1:23-25 
265. 1 పేతురు 2:2 
266. 1 పేతురు 4:2-3 
267. అపొస్తలుల కార్యములు 2:37-41 
268. యాకోబు 2:19 
269. రోమా 1:5; 16:26; 1 యోహాను 2:3-4; 3:24; 5:2-3 

విధేయతతో వేసిన అడుగుగా గ్రహించకపోయినా, ఒక బహుమానాన్ని స్వీకరించటంగా గ్రహించినా

సరే.

వారు దేవుని వైపు తిరుగుతారు. దేవుడు లేని జీవితాన్ని ఏర్పరిచే ప్రతిదాని నుండీ దూరంగా.

కనిపించేవైనా కనిపించనివైనా విగ్రహాల నుండి దూరంగా.270 తమ జీవితంలోని పాపాన్ని గుర్తించి,

దానిని తమ పరలోకపు తండ్రికి ఒప్పుకుంటారు.271 దేవుని కృప ద్వారా వచ్చే క్షమాపణను

అందుకుంటారు. రక్షణనూ స్వస్థతనూ అనుభవిస్తా రు. సువార్త శక్తి తో, గొప్ప నిశ్చయతతో, స్పష్టతతో

ప్రకటించబడినప్పుడు, అది మనుషులను వెలుగులోకి నడిపిస్తుం ది.272 తాము ఎవరో, దేవుడు

ఎవరో వారు గుర్తిస్తా రు. జీవిత వాస్తవాన్ని వారు పూర్తిగా వేరే దృష్టితో చూస్తా రు. మరణం నుండి

జీవంలోకి వచ్చినట్టు గా, దేవుడే స్వయంగా కలిగించే ఒక మార్పు జరుగుతుంది.273

యేసు శిష్యు లుగా మారటం
యేసు వైపు తిరగటం తరచూ ఒక ప్రక్రియగా జరుగుతుంది. సువార్త ద్వారా యేసుతో సంబంధంలోకి

వచ్చే మనిషి విశ్వాసంలో చిన్న చిన్న అడుగులు వేయడం మొదలుపెడతాడు. అతడు యేసు మాట

వినడం, ఆయనపై నమ్మకం ఉంచడం మొదలుపెడతాడు. ఒక ప్రయాణం మొదలవుతుంది,

ఎదగటం, నేర్చుకోవటం మొదలవుతాయి. శిష్యుడిగా ఉండటం అంటే విద్యార్థిగా, నేర్చుకునేవానిగా

ఉండటం. ఈ జీవితంలో ఎన్నడూ ఆగని ప్రక్రియ ఇది.

అప్పట్లో  యేసు శిష్యులు ఆయన ఎక్కడికి వెళ్లినా ఆయనను వెంబడించారు. పన్నెండుమంది

కంటే ఎక్కువమంది శిష్యులు ఉండేవారు. శిష్యులు నేర్చుకున్న గురువు యేసు. ఆయన చెప్పినది

చేయడం ద్వారా శిష్యులు ఆయనలా మారాలనుకున్నారు.274

యేసు ఇక ఇక్కడ లేనప్పుడు కూడా యేసును నమ్మినవారందరూ ఇంకా శిష్యులు అనే

పిలువబడ్డా రు. తర్వాతనే వారు క్రైస్తవులు అని పిలువబడ్డా రు.275

శిష్య త్వం లో మొదటి అడుగు
మన విషయంలో దేవుని లక్ష్యం శిష్యత్వమే! రాజైన యేసుకు విధేయులుగా, నమ్మకంగా ఉండే

మనుషులు. ఇది కొన్నిసార్లు  కొట్టొ చ్చినట్టు గా మొదలవుతుంది, కానీ తరచూ సంకోచంగా, ఎవరికీ

కనిపించకుండా కూడా మొదలవుతుంది. యేసు చెప్పినది చేయడానికి దేవుని ఆత్మ శిష్యులకు

270. అపొస్తలుల కార్యములు 11:21; 14:15; 1 థెస్సలొనీక 1:9-10; 1 పేతురు 4:3 
271. అపొస్తలుల కార్యములు 19:18-20; 1 యోహాను 1:9; సామెతలు 28:13; కీర్తనలు 51 
272. 1 థెస్సలొనీక 1:5 
273. కొలొస్సీ 2:13; 1 యోహాను 3:14 
274. యోహాను 8:31 
275. అపొస్తలుల కార్యములు 11:26 

సహాయం చేస్తా డు. విశ్వాసంలో ఎదగడానికి కూడా. వారిలో సువార్త హృదయమనే సారవంతమైన

నేల మీద పడి ఫలంగా ఎదిగే విత్తనంలా పనిచేస్తుం ది.276 ఒకరిలో త్వరగా, మరొకరిలో ఎక్కువ

కాలం పడుతుంది. పడటం, మళ్లీ లేవటం. అలా కొత్త ఆత్మీయ జీవితం కనిపిస్తుం ది.277 సువార్తను

ఇంకా మెరుగ్గా  గ్రహించటం ఇందులో ఎప్పుడూ నేర్చుకునే ప్రక్రియగానే ఉంటుంది. ఇది కేవలం తలలో

జరిగే విషయంగా కాదు, దానిని ఆచరించి జీవించటం ద్వారా జరుగుతుంది.

ఇది ఎంతో ముఖ్యం కాబట్టి  మళ్లీ ఒకసారి: యేసును వెంబడించటం, ఆయన శిష్యుడిగా మారటం

– ఇదే సువార్త లక్ష్యం. సువార్త పరలోకానికి ప్రవేశ టికెట్ కాదు, పరలోకం గురించి చెప్పి ఊరడించేదీ

కాదు. ఇక్కడ, ఇప్పుడు ఈ జీవితాన్నే మార్చేది అది; ఒకనాడు అది నిత్యత్వంలో, మహిమలో

కొనసాగి పరిపూర్ణ మవుతుంది. నిత్యజీవాన్ని మనం ఇప్పటికే జీవిస్తు న్నాం!

తాను ఇప్పుడు క్రీస్తు కు చెందినవాడినని ఒక మనిషి సాక్ష్యమిచ్చే బయటి గుర్తు  ఒకటి ఉంది:

బాప్తిస్మం.278 ఇక నుండి యేసు క్రీస్తే తన జీవితానికి విమోచకుడూ ప్రభువూ అని అది బహిరంగంగా

– మనుషుల ముందూ అదృశ్య లోకపు శక్తు ల ముందూ – ధృవీకరించి ముద్ర వేస్తుం ది. నీటి

బాప్తిస్మం గొప్ప మార్పు తెస్తుం ది. అది పక్షం మారడం, రాజైన యేసు క్రీస్తు ను ఒప్పుకోవటం. యేసుతో

జీవితపు ఆరంభంలోనే అది ఉంటుంది. యేసు శిష్యులు ఎంత గంభీరంగా ఉన్నారో మనుషులు

చూడగలిగేలా అది బహిరంగంగా జరగాలి.

యేసును వెంబడించడం ఎలా ఉంటుంది?
శిష్యుడిగా జీవితం ఎలా ఉంటుంది? జీవితంలో భాగమైన పనులన్నిటినీ అతడు చేస్తూ నే ఉంటాడు:

నిద్రపోవటం, తినటం, పనిచేయటం, బడికి వెళ్లటం మొదలైనవి. కానీ లోపలి వైఖరి, ప్రేరణ, జీవితం

పట్లా  పొరుగువారి పట్లా  దృష్టి  మారుతుంది.

దేవుని నుండి వచ్చిన కొత్త జీవితపు ఫలాలుగా యేసు శిష్యుల కొన్ని లక్షణాలు ఇక్కడ ఉన్నాయి.

నేను చెప్పేవన్నీ పోరాటానికి గురవుతున్నాయి, ఇకముందూ గురవుతూనే ఉంటాయి. క్రీస్తు లోని కొత్త

ఉనికి కూడా పోరాటాల మధ్యనే ఉంటుంది. ఎదిరింపు బయటి నుండి మాత్రమే కాదు, లోపలి

నుండి కూడా వస్తుం ది. మన పాత ఉనికి, పాత అలవాట్లు , మనలోని పాపం మళ్లీ తల ఎత్తు తాయి.

కొత్తదంతా కేవలం భ్రమ అన్నట్టు  దీని గురించి భయపడవలసిన అవసరం లేదు. దేవుడు మనలో

సహాయం చేస్తా డు, పనిచేస్తా డు. ఆయన ఆత్మ మనకు ఆదరణకర్తగా, శక్తి గా, సహాయకుడిగా

ఇవ్వబడ్డా డు.

276. మార్కు 4:20; యోహాను 15:8 
277. రోమా 6:21-22; 7:4; ఎఫెసీ 5:9; కొలొస్సీ 1:10; తీతు 3:14; హెబ్రీ 13:15; 2 పేతురు 1:8 
278. మత్తయి 28:19; మార్కు 16:16; అపొస్తలుల కార్యములు 2:38-41; 8:12, 36-38; 9:18; 10:47-48; 16:15,
33; 18:8; రోమా 6:3; గలతీ 3:27; ఎఫెసీ 4:5; కొలొస్సీ 2:12 

యేసు శిష్యులు దేవుణ్ణీ , తమ పొరుగువారినీ, ఒకరినొకరూ ప్రేమిస్తా రు!279 దైవిక ప్రేమ ఎప్పటికీ

అన్నిటికంటే గొప్పదిగానే ఉంటుంది!280 దానికి ఏ హద్దు లూ లేవు. యేసు శిష్యులు తమ మధ్య

ఉండే ప్రేమను బట్టి  గుర్తించబడతారు!281

శిష్యులు ఒకరి గురించి ఒకరు శ్రద్ధ  వహిస్తా రు, ఒకరినొకరు ఆదుకుంటారు!282 వారు ఒక

కుటుంబం. వారు ఒక సహవాసం. ఇది క్రమంగా ఆరాధనకు వెళ్లటంలో మాత్రమే కాదు,

జీవితమంతటిలో, నిత్య జీవితంలో కనిపిస్తుం ది.

యేసు శిష్యులు ప్రభు భోజనంలో, రొట్టె  విరవటంలో, యేసు తమ కోసం చేసినదాన్ని కలిసి

జ్ఞా పకం చేసుకుంటారు. దీనిని వారు క్రమంగా, లేదా వీలైనంత తరచుగా చేస్తా రు.283 తమ

ఆరాధనల కోసం వారు చర్చి భవనాల మీద ఆధారపడరు. వారు ఆత్మీయ కుటుంబంగా ఇళ్లలో

కలుసుకుంటారు.

యేసు శిష్యులు ప్రా ర్థిస్తా రు – పరలోకపు తండ్రికి, ఒంటరిగానూ కలిసీ!284 దేవుణ్ణి  చూస్తు న్నట్టు గా

వారు ఆయనతో మాట్లా డతారు. ఒంటరిగానూ కలిసీ చేసే ఆరాధనా స్తు తీ వారికి గొప్ప ఆనందం.285

యేసు శిష్యులు బైబిలు చదువుతారు!286 అలా వారు దేవుణ్ణీ  ఆయన చిత్తా న్నీ తెలుసుకుంటారు.

ఆయన వారికి ఏమి ఇచ్చాడో కూడా.

యేసు శిష్యులు దేవుని స్వరాన్ని వింటారు; చిన్న విషయాల్లో నూ పెద్ద  విషయాల్లో నూ, నిత్య

జీవితంలో ఆయన నడిపింపునూ ఉపదేశాన్నీ అనుభవిస్తా రు.

యేసు శిష్యులు శ్రమపడతారు.287 యేసు హింసించబడినట్టే  వారికీ జరగవచ్చు. ఇది ఎగతాళితో,

వేధింపులతో మొదలవుతుంది; లోకంలోని కొన్ని దేశాల్లోలాగా ఈ రోజు కూడా మరణం అని కూడా

దాని అర్థం కావచ్చు.288

యేసు శిష్యులు ఇతర మనుషులను శిష్యులుగా చేస్తా రు!289 సువార్త మనుషులను ఏదో ఒక

నిర్దిష్టమైనదాన్ని నమ్మే క్రైస్తవులుగా చేయదు; నిత్య జీవితంలో యేసును వెంబడించే శిష్యులుగా

చేస్తుం ది. అన్నిటినీ విడిచిపెట్టడానికీ, ప్రతిరోజూ తమ సిలువను ఎత్తు కోవడానికీ సిద్ధంగా ఉండి,

279. మత్తయి 22:36-40; యోహాను 13:34-35; 15:13-17; 1 కొరింథీ 13:4-7 
280. 1 కొరింథీ 13:13 
281. యోహాను 13:35 
282. అపొస్తలుల కార్యములు 11:29 
283. 1 కొరింథీ 11:23-27 
284. మత్తయి 6:5-15; యోహాను 16:26-27; 1 థెస్సలొనీక 5:17 
285. యోహాను 4:23 
286. కొలొస్సీ 3:16; 2 తిమోతి 3:16; 1 పేతురు 2:2 
287. అపొస్తలుల కార్యములు 14:22 
288. యోహాను 15:18-20 
289. మత్తయి 28:18-20 

ఇతర మనుషులను శిష్యులుగా చేయటమే జీవిత లక్ష్యంగా పెట్టు కున్నవారిగా. యేసు కోరుకున్నది

ఇదే, ఇంకేమీ కాదు!290 యేసు శిష్యులు మనుషుల దగ్గరికి బయలుదేరి వెళ్తా రు. వారు తమను

తాము వేరుచేసుకోరు.

బైబిలు ఎదుగుదల ప్రక్రియ గురించి, గ్రహింపు ప్రక్రియ గురించి మాట్లా డుతుంది.291 క్రైస్తవులు

పరిపూర్ణు లు కారు. క్రైస్తవులు ఇంకా పాపం చేస్తా రు, కానీ పాపం ఇక వారిని ఏలదు.292 వారు ఇక

పాపం చేయాలనుకోరు. దేవుడు వారికి ఇచ్చిన సంపూర్ణ మైన క్షమాపణలో వారు జీవిస్తా రు.

ఇకముందు వారు చేయబోయే పాపాలకు కూడా.293 వారు తమ పాపాలను గుర్తించి తమ పరలోకపు

తండ్రికి ఒప్పుకుంటారు. ఒకరికొకరు అపరాధం చేసినప్పుడు ఒకరికొకరు కూడా ఒప్పుకుంటారు.294

వారు కృప కింద295 జీవిస్తా రు, ధర్మశాస్త్రం కింద కాదు.296 పది ఆజ్ఞలను పాటించటం వారి లక్ష్యం

కాదు. యేసుతో జీవితం ఈ ఆజ్ఞలు కోరేదానికంటే ఇంకా ముందుకు వెళ్తుం ది. పరిశుద్ధా త్మ మనలో

జీవిస్తు న్నాడు కాబట్టి  ఇది సాధ్యమవుతుంది.

వారు పరిశుద్ధా త్మను పొందారు;297 ఆయన వారిలో నివసిస్తూ  వారిని నడిపిస్తు న్నాడు. ఆత్మ ఇచ్చే

మంచి ఫలాలు కనిపించాలన్నదే ఆయన లక్ష్యం.298 ఈ ఫలాలు ముఖ్యంగా ఒకరితో ఒకరు

వ్యవహరించే తీరులో కనిపిస్తా యి: ప్రేమ, ఆనందం, సమాధానం, దీర్ఘ శాంతం, దయ, మంచితనం,

నమ్మకత్వం, సాత్వికం, ఆత్మనిగ్రహం. మొత్తంగా చూస్తే యేసు జీవించినది ఇదే. ఆయనలా

మారటమే కొత్త జీవిత లక్ష్యం.299 మనం ఆయనపై నమ్మకం ఉంచినప్పుడు మన జీవితంలో ఆయన

పుట్టించి ఎదిగించే దేవుని ఫలం ఇది. యేసును వెంబడించడానికి శక్తి  పరిశుద్ధా త్మే.300 ఈ ఆత్మ మన

జీవితంలో దేవుని వ్యక్తి గత సన్నిధి, ఉనికి. ఇది అద్భుతం కదా? ఆత్మ ఒకేసారి సలహాదారుడు, కోచ్,

ట్రైనర్, సహాయకుడు, మార్గదర్శి. యేసు ఇక్కడ భూమి మీద మన దగ్గర ఉంటే ఏమి చేసి

ఉండేవాడో సరిగ్గా  అదే ఆయన చేస్తా డు.

ఒకరికొకరు సేవ చేసుకోగలిగే వరాలను దేవుని ఆత్మ శిష్యులకు అనుగ్రహిస్తా డు.301

290. లూకా 14:26-27, 33; అపొస్తలుల కార్యములు 14:21 
291. యోహాను 3:30; కొలొస్సీ 1:10; 2 థెస్సలొనీక 1:3; 2 పేతురు 3:18 
292. రోమా 6:12-14 
293. హెబ్రీ 10:14; 1 యోహాను 1:5-2:2 
294. యాకోబు 5:16 
295. అపొస్తలుల కార్యములు 13:43 
296. రోమా 6:14 
297. యోహాను 7:39; 14:17; 1 కొరింథీ 2:12; 6:19 
298. గలతీ 5:13-26 
299. 2 కొరింథీ 3:18 
300. అపొస్తలుల కార్యములు 13:52; రోమా 8:12-17 
301. 1 కొరింథీ 12; రోమా 12:3-8 

శిష్యత్వం సుఖాల కోర్సు కాదు, విహార నడక కాదు, కుర్చీలో కూర్చుని ఉండే క్రైస్తవ్యం కాదు. దాని

అర్థం యేసులా జీవించటం, సేవ చేయటం. బాధ్యతను కూడా మోపే కొత్త జీవిత నినాదం. యేసు

శిష్యునికి ఆయన రాజ్యం, ఆయన నీతి ఎప్పుడూ మొదటి స్థా నంలో ఉంటాయి. మిగతా అన్నిటి

గురించి మన తండ్రి శ్రద్ధ  తీసుకుంటాడని యేసు చెబుతున్నాడు.302

నన్ను వెంబడించు! అని చెప్పే అధికారం యేసుకు తప్ప ఇంకెవరికీ లేదు. ఆయన మనలను

పిలిచినప్పుడు మనం “కాదు” అనగలమా?

ఇది సులభమైన మార్గం కాదు. మొదటి ఎదురుగాలికే కొట్టు కుపోని, దృఢమైన, నిజమైన,

ఆలోచించి తీసుకున్న నిర్ణ యం తీసుకునేలా, ఖర్చును లెక్కించుకోవాలని యేసు చెబుతున్నాడు.303

జీవానికి నడిపించే మార్గం ఇరుకైనది, అది ఎత్తు కు ఎక్కుతుంది. నాశనానికి నడిపించే విశాలమైన

మార్గం దానంతట అదే సాగుతుంది. ఎవరైనా ఉన్నట్టు గానే ఉండిపోవటం తప్ప ఏమీ చేయనవసరం

లేదు.304

యేసును వెంబడించేవారిగా పోరాటాలతో, శోధనలతో నిండిన మన జీవితమంతటికీ ఇది

వర్తిస్తుం ది: దేవుడు తన పిల్లల కోసం తన కుమారుని అప్పగించిన క్షణంలో వారిని ఎంతగా

ప్రేమించాడో, ప్రతి సమయంలోనూ అంతగానే ప్రేమిస్తా డు.305

సువార్తను నిర్ల క్ష్యం  చేయటం
సువార్త బెదిరించే సందేశం కాదు. అది సంతోషకరమైన సందేశం! మారుమనస్సు, విశ్వాసం ద్వారా

అది దేవుని దగ్గరికి, క్షమాపణకు, స్వేచ్ఛకు, జీవానికి, అర్థా నికి మార్గం తెరుస్తుం ది.

కానీ సువార్త ఇష్టం వచ్చినట్టు  తీసుకునేది కాదు. అనేక సత్యాల్లో  ఒక సత్యం కాదు. ఈ సందేశాన్ని

విన్నవాడు నిర్ణ యం తీసుకోవాలనే సవాలును ఎదుర్కొంటాడు. దానిని తేలికగా తీసుకోకూడదు.

చివరికి ఈ సందేశం మనలను రక్షించి కాపాడాలనుకుంటుంది.

అడవి మంటల గురించి, తుఫాను గురించి, కలుషితమైన తాగునీటి గురించి, ఆనకట్ట

తెగిపోవటం గురించి హెచ్చరించే ఒక వార్తను ఊహించుకోండి. హెచ్చరించడమే కాకుండా బయటపడే

మార్గా న్నీ రక్షణనూ చూపించే వార్త. ఈ సందేశాన్ని ఎంత గంభీరంగా తీసుకోవాలి? అది అతిశయోక్తి

అనో, నిజం కాదనో, ఇతరుల కోసమే అనో ఎవరైనా పొరపాటుగా అనుకుంటే ఏమవుతుంది?

302. మత్తయి 6:33 
303. లూకా 14:28 
304. మత్తయి 7:13-14 
305. యోహాను 16:27; 17:23 

అంతా వెలుగులోకి వస్తుంది
యేసు శిష్యులు మృతులలో నుండి లేచిన లోక ప్రభువుకు సాక్ష్యమివ్వడం ద్వారా సువార్తను

ప్రకటించారు.306 ఎవరైనా ఆయనపై నమ్మకం ఉంచి, తన పాపాలను ఒప్పుకుని, తన జీవితాన్ని

మార్చుకుంటే ఆయనలో క్షమాపణ సాధ్యమని వారు ప్రకటించారు. అదే సమయంలో, ప్రతి మనిషీ

ఈ ప్రభువు ముందు లెక్క అప్పగించవలసిన రోజు వస్తుం దని, అది స్థిరంగా నిర్ణ యించబడిందని

వారు ఎప్పుడూ నొక్కిచెప్పారు. యేసే మనుషులందరికీ న్యాయాధిపతి. ప్రతి ఒక్కరూ ఆయన ఎదుట

నిలుస్తా రు. కళ్లలోకి కళ్లు  పెట్టి . ఆయన తండ్రి అయిన దేవుడు తీర్పును ఆయనకు అప్పగించాడు.307

మనం చేసినవాటన్నిటికీ, చెప్పినవాటన్నిటికీ, ఆలోచించినవాటన్నిటికీ మనం లెక్క అప్పగిస్తాం .

కాబట్టి  మన జీవితం గురించి ఆలోచించమని ఇది ఒక హెచ్చరిక! మనం చేసేది దేవునికి ఇష్టమేనా

అని ఆలోచించమని. అంతా – మినహాయింపు లేకుండా అంతా – వెలుగులోకి వస్తుం దని

ఆలోచించినప్పుడు మీకు ఏమనిపిస్తుం ది? మనం రహస్యంగా ఆలోచించినది, చేసినది,

మనుషులకు చేసినది, చేయకుండా విడిచిపెట్టినది కూడా.

మనందరిలో లోతుగా, హృదయంలో, మనస్సాక్షిలో, మనం పాపం చేశామని మనకు తెలుసు.

దేవుడు ఎన్నటికీ ఆమోదించనిది ఏమిటో మనకు తెలుసు. ఊహించుకోండి: గత వారపు మన

ఆలోచనలనూ భావోద్వేగాలనూ, ఈ వారంలో మనం కలిసిన అందరి ముందూ ఒక తెర మీద

బహిరంగంగా చూపించడానికి మనం సిద్ధంగా ఉంటామా? మనం బహుశా ఒప్పుకోం; ఎందుకంటే

మనలోనే దాచుకోవాలనుకునే విషయాలు కొన్ని ఉంటాయి. మనుషుల ముందే కొన్ని విషయాల

గురించి మనం సిగ్గు పడితే, పరిశుద్ధు డైన దేవుని ముందు పరిస్థితి ఎలా ఉంటుంది?

మనుషులుగా దేవునితో మనకున్న సంబంధంలో పాపం అనే ప్రశ్నను బైబిలు ఎన్నడూ తేలిక చేసి

చూపించదు. దీనిని ఎటు తిప్పి చూసినా: ఇదే మూల సమస్య. సంతోషం కలిగించే సందేశం ఇదే:

క్రీస్తు లో ఉన్నవాడు ఖండన తీర్పుకు భయపడవలసిన అవసరం లేదు.308 మనం క్షమించబడితే,

దేవుణ్ణి  కలుసుకోవడానికి ఇక భయపడనవసరం లేదు. ఆయన క్రీస్తు లో మనలను తన పిల్లలుగా,

తన కుమారులుగా, కుమార్తెలుగా చేశాడు.309 దేవుని పరిపూర్ణ మైన ప్రేమ భయాన్ని

వెళ్లగొడుతుంది!310

అయితే నేను సువార్తను తిరస్కరిస్తే ఏమవుతుంది? దేవుడు తన సందేశాన్ని ఎవరి మీదా

బలవంతంగా రుద్దడు. నిర్ణ యాన్ని ఆయన మనిషికే వదిలిపెడతాడు. అదే సమయంలో ఈ సందేశం

306. అపొస్తలుల కార్యములు 4:2; 8:12, 25, 35, 40; 11:20; 17:18 
307. యోహాను 5:22-29 
308. రోమా 8:1 
309. యోహాను 1:12 
310. 1 యోహాను 4:16-19 

విషయంలో అతణ్ణి  ఒప్పించడానికి ఆయన అంతా చేస్తు న్నా సరే. మనుషుల హృదయాలను

ఒప్పించడానికి ఆయన వెదుకుతున్నాడు, పోరాడుతున్నాడు.311

నీటిలో మునిగిపోతున్న ఒక మనిషిని, అతని వైపు విసిరిన ప్రా ణరక్షక వలయాన్ని

ఊహించుకోండి. వలయం విసిరినవాడు మునిగిపోతున్నవాణ్ణి  రక్షించబడమని బలవంతం

చేస్తు న్నాడని ఎవరూ అనరు. ఒక మనిషి తాను నశించినవాడినని గుర్తించకపోతే, సువార్త అతనికి

ఏమీ కాదు. కానీ దేవుని ఆత్మ మనుషులను ఒప్పించడం ద్వారా సువార్తలో పనిచేస్తా డు.312

హృదయాలను తెరిచే శక్తి  దేవుని వాక్యానికి ఉంది.313

కానీ ఎవరూ భ్రమలో ఉండకూడదు: సువార్త లేకుండా, క్రీస్తు  లేకుండా మనం నశించినవారం,

ఇప్పటికే దేవుని ఉగ్రత కింద ఉన్నాం. తటస్థ  ప్రాం తం అంటూ ఏదీ లేదు. క్రీస్తు లో ఖండన తీర్పు లేదు

– క్రీస్తు  లేకుండా మనం న్యాయంగానే ఖండించబడతాం.

తిరస్కారమే నిలిచి ఉంటే, ఆ మనిషి దాని పరిణామాలతో జీవిస్తా డు. అప్పుడు పాపంతో,

అపరాధంతో అతడు ఒంటరిగా మిగిలిపోతాడు. అన్ని ఉద్దేశాలనూ చూసేవాని ముందు అతడు

తనను తాను ఎలా సమర్థించుకోవాలనుకుంటాడు, ఎలా సమర్థించుకోగలడు?

దేవుడు ప్రేమాస్వరూపి!314 కానీ ఆయన వెలుగు కూడా. పూర్తిగా పరిశుద్ధు డు.315 ఆయన

సందేశానికి వ్యతిరేకంగా నిర్ణ యించుకునేవాడు దేవునికీ, యేసుకూ, ప్రేమతో ఆయన అతని కోసం

చేసిన ప్రతిదానికీ “కాదు” అంటున్నాడు. ఆయన ప్రతి ఒక్కరికీ ఉచితంగా అందిస్తు న్నదానికి కూడా.

యేసు ఒకసారి ఇలా చెప్పాడు:

నా పక్షాన లేనివాడు నాకు విరోధి!316

దేవుని ఉగ్రత
దేవుని ఉగ్రత అనే వాస్తవాన్ని గురించి చెప్పకపోవటం, ఆపదలో ఉన్నవారికి సహాయం

చేయకపోవటం వంటిదే అవుతుంది.317 పాపం పట్ల దేవునికి ఉన్న సంపూర్ణ మైన అయిష్టా న్ని

గురించి. పాపం ఆయన అంతరంగాన్నే తాకుతుంది. ఆయన మనుషులు భక్తి హీనంగా జీవిస్తూ ,

ఆయన లేకుండా దారి దుర్దశలోకే వెళ్తుం దని చూడకపోవడం ఆయనను దుఃఖపరుస్తుం ది.318

311. లూకా 19:10 
312. యోహాను 16:8 
313. హెబ్రీ 4:12-13 
314. 1 యోహాను 3:1; 4:7-8, 16 
315. 1 యోహాను 1:5; ప్రకటన 4:8 
316. మత్తయి 12:30 
317. యోహాను 3:36; రోమా 1:18; 2:5, 8; 3:5; 5:9; ఎఫెసీ 2:3; 5:6; కొలొస్సీ 3:5-6; ప్రకటన 6:16-17; 11:18 
318. మార్కు 3:5 

భావోద్వేగం లేకుండా దేవుని ప్రేమను ఊహించలేము, అర్థం చేసుకోలేము; ఆయన ఉగ్రత కూడా

అంతే. కానీ ఈ ఉగ్రత కూడా స్వచ్ఛమైనది, పరిశుద్ధమైనది. ఆవేశం కాదు, మనుషుల పాపాలకు

అహేతుకంగా, హద్దు  లేకుండా ఇచ్చే ప్రతిస్పందన కాదు. దేవుడు దీర్ఘ శాంతుడు!319 మనుషులమైన

మనకు భిన్నంగా.

దేవుని ఉగ్రత అంటే దేవుడు మనిషిని అతని పాపాల ఫలితాలతో, పరిణామాలతో అతని

మానాన అతణ్ణి  విడిచిపెట్టటం.320 ఒంటరిగా విడిచిపెట్టబడటం, నేనే సృష్టించుకున్న నా

సమస్యలన్నిటితో నశించిపోవటం. ఇది ఎవరూ అనుభవించాలని కోరుకోరు.

ఉగ్రత అంటే తీర్పు దినాన నా పాపంతో దేవుని మహిమగల పరిశుద్ధత ఎదుటికి రావటం.

మనుషులమైన మనం ఇతర మనుషులకూ ఆయనకూ చేసే పాపాలకు దేవుడిచ్చే జవాబే దేవుని

ఉగ్రత.

దేవుడు కోపపడకపోతే, ఆయన దేవుడు కాదు. ప్రతి రూపంలోని చెడునూ భరించలేనిదిగా చూసే

తన ప్రేమను ఆయన కాదన్నట్టే . అన్నిటికీ “అవును” అనే దేవుణ్ణి  చివరికి ఎవరూ కోరుకోరు.

మనుషులే న్యాయానికి హామీ ఇవ్వలేనప్పుడు, మనం దేవుని మీదనే ఆశ పెట్టు కోగలం. అయితే ఇది

ఇతరులకు మాత్రమే వర్తించదు – ప్రతి ఒక్కరూ తమ కోసం తామే లెక్క అప్పగిస్తా రు.

దేవుడు సమాధానపరచడానికి సిద్ధంగా ఉన్నాడని క్రైస్తవులు సాక్ష్యమిస్తా రు,321 ఎందుకంటే

వారు స్వయంగా ఆయనను అలాగే తెలుసుకున్నారు.322 కానీ మన ప్రమాణాలను తనవిగా

చేసుకునే మచ్చిక చేసిన దేవుడు ఆయన కాదు. మన అన్యాయాల విషయంలో ఆయన మౌనంగా

ఉండడు. లేదా వాటిని చూసీ చూడనట్టు  వదిలేయడు. ఆయన న్యాయం జరిగేలా చూస్తా డు. మన

సామర్థ్యా లనూ నేటి ఊహలనూ మించిన తన సొంత విధానంలో.

దేవునికీ ఆయన శుభవార్తకూ – బహుశా ఎన్నోసార్లు  – “కాదు” అనేవాడు తనను తానే

కఠినపరచుకుంటాడు. అలా అతడు నశించినవాడవుతాడు.323 దేవుడు ఈ తిరస్కారాన్ని బరువైన

హృదయంతో అంగీకరిస్తా డు కాబట్టి  నశించినవాడు. నశించటం అంటే ఉండవలసిన, ఉండగలిగిన

చోట లేకపోవటం. ఇంట్లో  కాకుండా, ఒంటరిగా, వేళ్లు  తెగినవానిగా ఉండటం. దేవునితో సంబంధం

తెగిపోయింది. ప్రతి ఒక్కరినీ ఇంటికి తీసుకురావడానికి చివరి వరకూ అతని వెంట వెళ్లే

దేవునితో.324

319. నిర్గమకాండము 34:6 
320. రోమా 1:26 
321. 2 కొరింథీ 5:19-20 
322. 2 కొరింథీ 5:11 
323. రోమా 2:12; 1 కొరింథీ 1:18; 15:18; 2 కొరింథీ 2:15; 4:3; 2 థెస్సలొనీక 2:10; 2 పేతురు 3:9 
324. లూకా 15:4, 24; యోహాను 3:16; 2 పేతురు 3:9 

సువార్తను తిరస్కరించే ప్రతి ఒక్కరూ తమ పాపాలకు న్యాయమైన ఖండన తీర్పును

పొందుతారు.325 ఆ తీర్పు పూర్తిగా న్యాయమైనదిగా ఉంటుంది.326 మనిషి ఏమి విత్తు తాడో అదే

కోస్తా డు, ఎందుకంటే దేవుణ్ణి  వెక్కిరించలేము.327 సత్యానికీ సువార్తకూ అవిధేయుడై, మొండిగా

ఎదిరించినవాడు ఉగ్రతనూ రౌద్రా న్నీ శ్రమనూ వేదననూ అనుభవిస్తా డు.328 కొన్నిసార్లు  ఈ

జీవితంలోనే, కానీ మరణం తర్వాత నిశ్చయంగా. పరిహరించబడని తన పాపాన్ని కళ్లలోకి

చూడటం, తన సొంత పాపాన్ని మళ్లీ ఒకసారి ఎదుర్కోవటం అలా అనిపిస్తుం ది. ఈసారి దేవుని

దృష్టి  నుండి. తాను అన్యాయం చేసిన మనుషుల దృష్టి  నుండి కూడా.

నిత్య జీవం, నరకం
మహిమలో నిత్యజీవం గురించి,329 నిత్య అగ్ని గురించి, నిత్య శిక్ష గురించి యేసు

మాట్లా డుతున్నాడు.330 సువార్తకు విధేయత చూపనివారు ఉండే వెలుపలి చీకటి గురించి ఆయన

మాట్లా డుతున్నాడు.331 ఏడ్పు, పండ్లు  కొరుకుట గురించి.332

నిజానికి నరకం గురించి తరచూ మాట్లా డేది యేసే. ప్రేమకు ప్రత్యక్ష రూపమైన ఆయనే దాని

గురించి అందరికంటే ఎక్కువగా మాట్లా డాడు.333

కొత్త నిబంధన మూల భాష అయిన గ్రీకులో నరకానికి వాడిన మాట Gehenna (గెహెన్నా).

అప్పట్లో  ఇది ఒక నిజమైన స్థలం, యెరూషలేము దగ్గరి ఒక లోయ. యేసు కాలంలో అది అగ్ని

ఎప్పుడూ మండుతూ ఉండే చెత్త కుప్పల స్థలం. ఇదే లోయను బెన్హిన్నోము అని పిలిచిన ప్రవక్త

యిర్మీయాను కూడా యేసు సూచిస్తు న్నాడు.334 ఈ స్థలం విగ్రహారాధనకు పేరుపొందింది; ఆ

ఆరాధనలో పిల్లలను కూడా బలి ఇచ్చేవారు. కాబట్టి  అది అవమానానికీ పాపానికీ ప్రతిరూపం.

అందుకే తీర్పుకూ వినాశనానికీ. నాశనానికీ మరణానికీ.

ఎప్పటిలాగే జీవిస్తూ  ఉండాలనుకునేవాడు, తన పాపంలోనే ఉండిపోవాలనుకునేవాడు, ఇలా

జీవానికి వ్యతిరేకంగా నిర్ణ యించుకుంటాడు. నిత్యజీవపు మహిమకు అతడు దూరంగా

ఉండిపోతాడు. దేవుని నూతన లోకంలో ఆయన పిల్లలందరి జీవితం, భవిష్యత్తు  అదే.335

325. 2 కొరింథీ 5:10 
326. ప్రకటన 20:11-15; 21:8 
327. గలతీ 6:7-8; సంఖ్యాకాండము 32:23 
328. రోమా 2:5-11 
329. యోహాను 3:36; 5:24; 6:47, 51; 10:28; 11:26; రోమా 5:21; 6:23; 1 యోహాను 2:25; 5:11, 13 
330. మత్తయి 25:34, 41, 46 
331. మత్తయి 8:12; 22:13; 25:30; యోహాను 8:12; 12:46 
332. మత్తయి 8:12; 13:42, 50; 22:13; 24:51; 25:30; లూకా 13:28 
333. మత్తయి 5:22-30; 10:28; 18:9; 23:33 
334. యిర్మీయా 7:31; 19:2-7; 32:35; యెషయా 66:24 
335. ప్రకటన 21:8, 27; 22:15 

నరకం హెచ్చరికగా తీవ్రమైన చిత్రా లతో వర్ణిం చబడింది. దీని గురించి బైబిలు మౌనంగా లేదు.

దీనికి విరుద్ధంగా: అది గట్టిగా హెచ్చరిస్తుం ది. అది కేవలం “పెద్ద  పాపుల” కోసం కాదు. హిట్లర్

(Hitler), స్టా లిన్ (Stalin), మావో (Mao) వంటి సామూహిక హంతకుల గురించి మాత్రమే

మనం ఆలోచించకూడదు. క్రూ ర ఆనందం పొందేవారి గురించి, పిల్లలపై అత్యాచారం చేసేవారి

గురించి మాత్రమే కాదు. మన ప్రమాణాల ప్రకారం ఏ తప్పూ చేయని, లేదా కొంచెమే చేసిన మనిషి

తీర్పును దేవుడు ఎంత న్యాయంగా నిర్ణ యిస్తా డో, వారి తీర్పును కూడా అంతే న్యాయంగా

నిర్ణ యిస్తా డు. బైబిలు దీనిని స్పష్టంగా చెబుతుంది: అందరూ పాపం చేశారు, దేవుని మహిమకు

తగినట్టు గా లేరు.336

మనుషులకు నరకం వివరంగా ఏమి అర్థమిస్తుం దో దాని గురించి యేసూ బైబిలూ మౌనంగా

ఉన్నారు. కాబట్టి  ఊహాగానాలకు ఇక్కడ చోటు లేదు. యేసు చెప్పిన మాటలే చాలినంత హెచ్చరిక.

నరకం గురించి మీరు రకరకాల అభిప్రాయాలు వింటారు. అది అసలు లేనే లేదని కొందరు

అంటారు. నశించిన మనుషులు అక్కడ శాశ్వతంగా నాశనం చేయబడతారని ఇంకొందరు

అనుకుంటారు. మనుషులు శుద్ధి  కోసం కొంతకాలం మాత్రమే అక్కడ ఉండి, తర్వాత చివరికి

నిత్యజీవంలోకి వస్తా రని మరికొందరు అంటారు. దీని గురించి బైబిలు చదవండి, అడుగు

గమనికలలోని వాక్యభాగాలను తెరిచి చూడండి. అతి ఘోరమైనదాన్ని, అతి చెడ్డ  పరిస్థితిని

ఊహించుకోండి. చేదుగా నిరాశపడటం కంటే మంచిగా ఆశ్చర్యపోవటమే మేలు.

దేవుడు మనుషుల తిరస్కారాన్ని గౌరవిస్తా డు. అది ఆయనకు బాధ కలిగించినా, యేసు

యెరూషలేమును గురించి విలపించినట్టు  ఆయన విలపించినా సరే.337 వారు దేవుని నుండి వేరుగా

ఉంటారు, తమ తిరస్కారపు, తమ పాపాల పరిణామాలను మోస్తా రు. దీనినే బైబిలు రెండవ

మరణం అని పిలుస్తుం ది.338 వారు దేవుడు లేకుండా జీవించాలనుకున్నారు; ఇప్పుడు ఎప్పటికీ

అలాగే జీవిస్తా రు. “నరకంలో స్వచ్ఛందంగా వెళ్లినవారు మాత్ర మే ఉంటారు” అనే మాట సత్యం.339

మరణాన్ని గాని జీవాన్ని గాని ఎంచుకోవలసిన ఎంపిక మనిషి ముందు ఉంది.340

ఈ రోజే రక్షణ దినం – రేపు కాదు!

336. రోమా 3:23 
337. మత్తయి 23:37 
338. ప్రకటన 2:11; 20:6, 14; 21:8 
339. ఈ ఆలోచన సి. ఎస్. లూయిస్ (C. S. Lewis) నుండి వచ్చింది: నరకపు తలుపులు లోపలి నుండి మూయబడి
ఉన్నాయి (“Über den Schmerz”, The Problem of Pain). 
340. ద్వితీయోపదేశకాండము 30:15-19 

సువార్త సత్య వాక్యం.341 దేవుని సత్యం. సువార్త ఎంతగా వ్యాపించిందో, మూలానికి సరిపోని

రూపాలు అంతగా పుట్టు కొచ్చాయి. క్రీ.శ. మొదటి శతాబ్దంలోనే, ప్రకటించడానికి యేసు చేత

నియమించబడిన అపొస్తలులు సువార్త నకిలీల గురించి హెచ్చరిస్తు న్నారు.342 అవి మూలాన్ని పోలి

ఉంటాయి, మోసపోయేంత నిజమైనవిగా కనిపించవచ్చు.

అలాగే ముఖ్యమైనదాన్ని వదిలేసే లేదా కలిపే కుదించిన రూపాలు కూడా ఉన్నాయి. తప్పుడు,

తప్పుదారి పట్టించే రూపాలు ఉన్నాయి. దిశానిర్దేశం కోసం ఈ ఉదాహరణలు.

మనలను మనం రక్షించుకోలేమని సువార్త స్థిరంగా చూపిస్తుం ది. మనలను మనం

మెరుగుపరచుకునే ప్రతి ప్రయత్నమూ వ్యర్థం. దేవుని ధర్మశాస్త్రా న్ని పాటించి మంచి క్రియల ద్వారా

దేవునికి అంగీకారయోగ్యులం కావాలనే ప్రయత్నం విఫలమవుతుంది.343

దేవుని కృపను కొంచెం తీసుకుని, మన మంచి క్రియలను అవసరమైన అనుబంధంగా

జోడించటం కూడా అలాగే పనిచేయదు. కృపనూ క్రియల ద్వారా నీతినీ కలిపేయటం గాని

ఒకదానికొకటి జోడించటం గాని. ఏదో సంపాదించుకోవాలనుకోవటం ఏదో విధంగా మన మానవ

స్వభావంలో భాగం. కృపను స్వీకరించటం కష్టం. కానీ సరిగ్గా  అదే సువార్త!

మరో వైపు దేవుని ఈ కృపను విలువ లేనిదిగా, చౌకైనదిగా చేయడం కూడా సాధ్యమే. సువార్తను

తన కోసం తీసుకుని, తన జీవితాన్ని మార్చుకోనివాడు – బైబిలు దీనిని మారుమనస్సు, దేవుని వైపు

తిరగటం అని పిలుస్తుం ది – దానిని తప్పుగా అర్థం చేసుకున్నాడు. సువార్త స్వార్థంతో,

పాపపూరితమైన స్వీయ సంతృప్తితో జీవించడానికి ఉచిత ప్రయాణ టికెట్ కాదు.344 సజీవమైన

విశ్వాసం ఎప్పుడూ లోతైన జీవిత మలుపుకు నడిపిస్తుం ది.345 క్రీస్తే ప్రభువుగా, యజమానిగా ఉండే

కొత్త జీవితంలోకి అది నడిపిస్తుం ది.346 కొత్త జీవితం పాపం లేనిది కాదు. భూమి మీది ఈ శరీరంలో

అది ఎన్నడూ అలా ఉండదు. కానీ స్పష్టమైన ‘ముందు’, ‘తర్వాత’ ఉంటాయి; చిన్న గాని పెద్ద  గాని

క్రియల్లో , మాటల్లో  కనిపించే మార్పు ఉంటుంది. విశ్వాసం లాగే మంచి క్రియలు కూడా క్రైస్తవ

జీవితంలో భాగం. మంచి క్రియలు లేని విశ్వాసం మృతమైనది. నిజమైన విశ్వాసం ఉన్నచోట అది

మంచి క్రియల్లో  కనిపిస్తుం ది. ఇది క్రియల ద్వారా నీతి కాదు. మంచి క్రియలు కొత్త జీవితానికి రుజువు.

నిజమైన సువార్తకు ఏ జోడింపులూ అవసరం లేదు. యేసు మాత్రమే, ఇంకేమీ కాదు – సందేశం

ఇదే.

341. గలతీ 2:5, 14; ఎఫెసీ 1:13; కొలొస్సీ 1:5; 1 తిమోతి 2:4 
342. 2 కొరింథీ 11:1-4; గలతీ 1:6-9 
343. రోమా 3:20, 28; గలతీ 2:16; 3:10 
344. రోమా 6:1; 2 పేతురు 1:9-11 
345. యాకోబు 2:18-26 
346. 2 పేతురు 2:1; యూదా 1:4 



సువార్త కానిది

70

అందుకే కొత్త నిబంధన వర్ణిం చినట్టు గానే మనం సువార్తను కాపాడుకోవాలి.347 కల్తీ సువార్త

రక్షించదు!

సువార్త కానిది
సువార్త ఏదో ఒక చర్చికి గాని శాఖకు గాని ప్రచారం కాదు. చర్చికి ఏ పాత్రా  లేదని కాదు. అన్ని శాఖల

క్రైస్తవులూ ఎక్కువో తక్కువో సువార్తను అందిస్తూ నే ఉన్నారు. విశ్వాసంలోకి వచ్చేవారందరికీ చర్చిలు

ఇల్లు , ఒక స్వస్థలం.

సువార్త తనను తాను మొదట లోకాన్ని మెరుగుపరిచే కార్యక్రమంగా చూసుకోదు; ఎన్నో చోట్ల అది

దానికి గొప్పగా తోడ్పడుతున్నా సరే. అది హృదయాలను మార్చే కార్యక్రమం అనడం ఇంకా సరైనది.

యేసు శిష్యులు ఎంతోమంది చూపించే పొరుగు ప్రేమ ద్వారా ఎంతోమందికి సహాయం అందుతుంది.

ఆసుపత్రు లు, అనాథ శరణాలయాలు, బానిసత్వ నిర్మూలన – ఇవి మనుషుల్లో  రూపం దాల్చే దేవుని

ప్రేమకు రుజువులు. క్రైస్తవులు ఉప్పులా పనిచేయాలి.348 అన్యాయాన్ని – ప్రపంచవ్యాప్త

అన్యాయాన్ని కూడా – పేరుపెట్టి  చెప్పి, న్యాయం కోసం నిలబడాలి.

క్రీస్తు  సిలువ ద్వారా ఒక్కొక్క వ్యక్తి కి కలిగే రక్షణ సమాజాన్ని ప్రభావితం చేసే విప్లవాత్మకమైన శక్తి ని

విడుదల చేస్తుం ది. లోకాన్ని మంచి వైపు మార్చగల ఏకైక శక్తి  సిలువ సందేశమే. అలా చేయగలదని

రుజువు చేసుకున్న ఏకైక శక్తి  కూడా. క్రీస్తు  సిలువ మళ్లీ ఒకసారి బిగ్గరగా, స్పష్టంగా

ప్రకటించబడవలసిన సమయం వచ్చింది.

ఆచరణలో యేసు చేసినట్టు గా ప్రవర్తించటంలో సువార్త కనిపిస్తుం ది. ఇవ్వడానికి, సహాయం

చేయడానికి, కాపాడడానికి, విడిపించడానికి, ఒప్పుకోవడానికి సిద్ధంగా ఉండటం. ప్రేమించడానికి!

ఎన్నో చోట్ల ఏదో మంచి వైపు మారుతోంది. సువార్త మార్చిన మనుషుల ద్వారా. దేవుడు తన ప్రజల

ద్వారా లోకంలో పనిచేస్తా డు; ఒకనాడు ఆయనే అన్నిటినీ కొత్తవిగా చేస్తా డు. లోకాన్ని మార్చటం,

రూపాంతరపరచటం, దాని రాజకీయ, సామాజిక, ఆర్థిక సమస్యలను పరిష్కరించటం శిష్యుల

భుజాల మీద లేదు. యేసు మనకు అప్పగించిన పనీ మిషనూ అది కాదు.

రాజ్యపు శిష్యుల్లో , వారి సహవాసంలో దేవుని నూతన లోకం ఇప్పటికే మొదలైంది. వారు రాజ్య

సువార్తను ప్రకటించి మనుషులను శిష్యులుగా చేస్తా రు. తాము జీవిస్తు న్న సమాజంపై ఇదే అతి

ప్రభావవంతమైన ప్రభావం.

సువార్త వ్యక్తి గత జీవితాన్ని మెరుగుపరచుకునే కార్యక్రమం కూడా కాదు. ధనవంతులయ్యే

కార్యక్రమం కాదు. తనను తాను మెరుగుపరచుకునే ప్రయత్నం కాదు. మనం చేయలేనిదాన్ని దేవుడు

347. యూదా 1:3 
348. మత్తయి 5:13 

చేసి పూర్తి చేశాడనే సందేశమే అది. ఈ బండ మీదనే మనం మన జీవితాన్ని కట్టు కుంటాం. సిలువ

మీద యేసు కేక వేసి చెప్పినదానిపైనే మన రక్షణ ఆధారపడి ఉంది: సమాప్తమైనది! దానికి మనం

“అవును” అంటాం, కృతజ్ఞతతో దానిని స్వీకరిస్తాం .

అయితే సంపద గాని ఐశ్వర్యం గాని ఎన్నడూ సువార్త వాగ్దా నం కాదు. వెలివేతల వల్ల, హింసల

వల్ల కొన్నిసార్లు  క్రైస్తవుల పరిస్థితి వారి పొరుగువారి కంటే దారుణంగా కూడా ఉంటుంది. అయినా

ఎప్పుడూ తమతో ఉంటానని, తమను పోషిస్తా నని వాగ్దా నం చేసిన దేవుని మీద వారు

ఆధారపడవచ్చు.

చివరిగా
లోకంలోని అతి శ్రేష్ఠ మైన సందేశం గురించిన ఒక సంక్షిప్త పరిచయం మాత్రమే ఇది. లేవనెత్తే

సందేశం. క్షమాపణనూ అంగీకారాన్నీ ఇచ్చే సందేశం. యేసు ద్వారా విడుదల చేసి ధైర్యం ఇచ్చే

సందేశం.

ఈ సందేశం వ్యక్తి గతంగా మీకు ఏమి చెబుతోంది? మీ హృదయానికి? బహుశా మీరు ఇప్పుడు

ఉన్నంత దగ్గరగా ఎన్నడూ లేరేమో. ఈ రోజే రక్షణ దినం – రేపు కాదు; అప్పటికి చాలా ఆలస్యం

కావచ్చు.

సువార్త నాణేలుగా, చిన్న నోట్లు గా చెల్లించబడే ఒక పెద్ద  నోటు వంటిది. ఈ సందేశంలో ఉన్నదాన్ని

మరింత మరింతగా గ్రహించడానికీ, దానిలోకి లోతుగా వెళ్లడానికీ సమయం పడుతుంది. ఇది చిన్న

అడుగుల్లో , కొన్నిసార్లు  పెద్ద  అడుగుల్లో  జరుగుతుంది. మనం యేసును వెంబడిస్తూ  ఉండగా. నిత్య

జీవితంలో. విశ్వాసంతో, విధేయతతో వేసే ప్రతి అడుగుతో మాత్రమే నిజమైన గ్రహింపు

పెరుగుతుంది. అంటే యేసు చెప్పినది మనం చేసినప్పుడే.

దేవుడు రక్షణ చరిత్రగా మలచిన లోక చరిత్రకు కేంద్రంలో సువార్త ఉంది.

రోమాలోని విశ్వాసులు ఎంతో కాలంగా విశ్వాసంలో నడుస్తు న్నా, పౌలు వారికి సువార్త

ప్రకటించాలనుకున్నాడు.349 దాని గొప్పతనాన్నీ, దాని విస్తృతినీ, భూమి మీది మన జీవితానికీ

నిత్యత్వానికీ దాని ఫలితాలనూ చూపించాలనుకున్నాడు. దానిని ఆయన రాశాడు: రోమీయులకు

రాసిన పత్రిక. సువార్తకు ఒక స్మారక చిహ్నం.

ఈ పత్రికను చదవండి!

349. రోమా 1:1-5, 9, 15-17 



ఇక ముందు ఏమిటి?

72

ఇక ముందు ఏమిటి?
దేవుడు మీ గురించి, నేరుగా మీతో చెప్పిన మంచి అంతటికీ ఆయనకు కృతజ్ఞతలు చెల్లించండి.

మీకు ప్రశ్నలు ఉంటే, నాకు రాయండి: hj-ronsdorf@t-online.de

మరిన్ని పుస్తకాలు, రచనలు, ప్రసంగాలు నా వెబ్సైట్లో  మీకు దొరుకుతాయి: www.hans-

joerg-ronsdorf.de

ఇంకా కొన్ని ముఖ్యమైన సూచనలు:

బైబిలు చదవండి. వీలైతే క్రమంగా.

ఇతర మనుషులతో కలిసి బైబిలు చదవండి – దాని గురించి ఒకరితో ఒకరు మాట్లా డుకోండి.

దేవుడు తన వాక్యాన్ని మీకు సజీవంగా చేయాలని ప్రా ర్థించండి – ఆయన నేరుగా మీతో

మాట్లా డుతున్నట్టు గా.

వాక్యభాగాన్ని చదవండి – వీలైతే బిగ్గరగా, ఎన్నోసార్లు .

వాక్యభాగాన్ని ఈ ప్రశ్నలు అడగండి:

ఈ వాక్యభాగానికి మీరు ఏ శీర్షిక పెడతారు?

ఈ వాక్యభాగం దేవుని గురించి, యేసు గురించి ఏమి చెబుతోంది?

ఈ వాక్యభాగం మనుషుల గురించి ఏమి చెబుతోంది?

ఈ వాక్యభాగం నుండి మనం ఏమి నేర్చుకుంటాం?

మనం ఏమి చేయాలి?

ఈ వాక్యం మనలను ఎలా ప్రో త్సహిస్తుం ది?

కలిసి ప్రా ర్థించండి. మీరు మళ్లీ కలుసుకున్నప్పుడు, మీ అనుభవాల గురించి, మీకు జరిగినవాటి

గురించి మాట్లా డుకోండి.

యేసు క్రీస్తు ను ప్రేమించి ఘనపరిచే, బైబిలును విలువైనదిగా ఎంచి, చదివి, గంభీరంగా తీసుకునే

క్రైస్తవులతో సంబంధాన్నీ సహవాసాన్నీ వెదకండి.



యేసును గురించిన సువార్త శుభవార్తేనా? అసలు
ఎందుకు?

కొంత సమయం తీసుకోండి, రకరకాల కోణాల నుండి సువార్త లోని
ప్రత్యే కతను కనుగొనండి.

సులభంగా, బాగా అర్థ మయ్యే లా ఇక్క డ మొత్తం చిత్రం గురించి
చెప్ప బడింది.

hans-joerg-ronsdorf.de Hans-Jörg Ronsdorf


